
EX VATICANO

Litterae Apostolicae SS. D. N. Pii Papae IX ad ducem Salviati,
aliosque e Consociatione Catholica Itala.

DILECTIS FILIIS DUCI SCIPIONI SALVIATI, EQUITI TORQUATO IOANNI ACQUA-
DERNI, ET ALIIS A CONSOCIATIONE CATHOLICA ITALA.

PIUS PP. IX.

DILECTI FILIlI, SALUTEM ET APOSTOLICAM BENEDICTIONEM.

Gaudemus, Dilecti Filii, steriles non fuisse conventus
vestros; nam, praeter utilitates a Veneto partas, videmus
etiam a Florentino confirmatum nobile insigne vestram
fide et operibus in eo programmate, quO SOCiOS vestros ex-
citare decrevistis ad leniendas Ecclesiae aerumnas eius-
que iura legali ratione defendenda. Profecto quidquid in
€0 proposuistis adeo convenit desiderio Nostro, ut haud
raro in publicis, quos habuimus, sermonibus eadem vota
significaverimus. Gratissimum itaque Nobis erit, si quot-
qguot nomen dederunt catholicis Italiae consociationibus
petitiones, industriam, operam eo, quo par est, prudenti
studio, conferant unanimi nisu ad illa assequenda; ut,
adiuvante Deo, possint averti, aut mitigari saltem, tot
mala, quae perniciem minitantur religioni et moribus.
Fastum idcirco adprecamur exitum consilio vestro; ac
interim superni favoris auspicem paternaeque benevolen-
tiae Nostrae pignus vobis, Dilecti Filii, sodalibus vestris
universis et iis omnibus qui proposito vestro suffragatum

erunt, Apostolicam Benedictionem peramanter imper-
timus.

Datum Romae apud S. Petrum die vill nhovembris an-
no MDCcclLxxv, Pontificatus Nostri anno tricesimo.

PIUS PP. IX.

Litterae Apostolicae SS. D. N. Pii Papae IX ad Archiepiscopum
Taurinensem, aliosque Ordinarios.

VENERABILIBUS FRATRIBUS ARCHIEPISCOPO TAURINENSI, ET EPISCOPIS PA-
PIENSI, AQUENSI, BOBIENSI ET DERTHONENSI.

PIUS PP. IX.

VENERABILES FRATRES
SALUTEM ET APOSTOLICAM BENEDICTIONEM.

Gratum fuit Nobis vestrae dilectionis officium, quo
Nos in partem sanctae laetitiae, quam exeunte superiori
mense estis experti, vocastis annunciantes Nobis fidem et
religionem civium Derthonensium populique in Liguriae
finibus degentis, qui praeclaro vestro exemplo et Cleri
Dioecesani zelo permoti solemnia Sancti Martiani proto-
Episcopi Derthonensis et Martyris pientissime celebra-
ran! In hisce enim tribulationis et gravis dimicationis
diebus, in tanta hostium nequitia ea quae declarant fir-
mum vinculum quo inter se et cum Apostolica hac Sede
nectuntur Ecclesiarum Pastores, quaeque Fidelium inter
se caritatem et pia studia deprecandi Deum ac Sanctos
Eius ostendunt, non possunt non afferre Nobis dulcem
fructum consolationis. Quapropter Vobis, Venerabiles
Fratres, de pio vestro conventu, simulque Clero ac Fide-
libus omnibus, qui vestra exempla religiose secuti sunt,
gratulamur, et pro officio quod erga Nos praestitistis gra-
tum animum sincere profitemur. Speramus autem glorias

Martyrum Christi quas devote recoluistis, uti in vobis
sacerdotalis virtutis robur aiunt, ita pariter apprime pro-
futuras Populo Fideli, ut discat viriliter resistere malo, et
ad eam Fidei amplitudinem assurgere, per quam Sancti
vicerunt regna, operati sunt repromissiones. Hoc summis
votis a Deo bonorum omnium auctore per merita San-
ctorum Eius imploramus, ac in omnium gratiarum au-
spicium et in pignus praecipuae benevolentiae Nostrae
Apostolicam Benedictionem vobis singulis universis et
gregibus cuique vestrum curae concreditis peramanter
in Domino impertimus.

Datum Romae apud S. Petrum die x novembris an-
no MDCCCLXXV, Pontificatus Nostri anno tricesimo.

PIUS PP. IX.

litterae Apostolicae SS. D. N. Pii Papae 1X ad Sacerdotem Tau-
rinen. loannem Bosco, qui primos Missionarios in Rempu-
blicam Argentinam misit.

PIUS PP. IX.

DILECTE FILI, SALUTEM ET APOSTOLICAM BENEDICTIONEM.

Binas litteras exeunte octobre mense a te datas li-
benter excepimus, et missionarios quos nobis commenda-
bas cum dilecto filio loanne Baptista Gazzolo coram nobis
sistentes paterna benevolentia complexi sumus. Ex eorum
conspectu et alloquio aucta in nobis spes est quam fove-
bamus, fore ut ipsorum labores in dissitis regionibus, quo
proficiscuntur, fructuosi sint et fidelibus salutares. Itaque
zelum eorum laudabimus, illisque opem divinam adpre-
cantes benediximus. lucunde nos affecerunt quae renun-
tiavisti de progressu et incrementis pii operis a Maria
Auxiliatrice nuncupati, et exinde etiam, favente Deo,
optimos salutis fructus confidimus extituros. Interim
sensus paternae dilectionis nostrae iterum tibi testamur,

et auspicem coelestis gratiae apostolicam benedictionem
tibi et universae Congregationi cui praees, peramanter
impertimus.

Datum Eomae apud Sanctum Petrum, die xvii hovem-
bris MDcccLxxv, Pontificatus Nostri anno tricesimo.

PIUS PP. IX.

Litterae Apostolicae SS. D. N. Pii Papae I X quibus indulgentiae
concessae Sodalitati cuidam pro mulieribus conceduntur pro
utrisque sexibus.

PIUS PP. IX.
AD PERPETUAM RElI MEMORIAM.

Muliebre sodalitium cui a Bma Maria Virgine Lapur-
densi nomen est factum, die 111 Decembris a. MDCCCLXXIII
in Almae huius Urbis Ecclesia S. Mariae Virginum cano-
nice erectum, similibus nostris die xxIil lanuarii supe-
riori anno datis Litteris, plenariis partialibusque Indul-
gentiis ditavimus. Modo autem sodalitium idem quum
viris quoque sit propagatum, et ideo ex decreto Venera-
bilis Fratris Nostri Constantini S. R. E. Cardinalis Patrizi
Episcopi Ostiensis ac Veliternensis, in Alma Urbe Vicarii
Nostri in spiritualibus Generalis, die xx augusti huiusce
anni vertentis edito, nova utriusque sexus sodalitas in
eadem Ecclesia et sub eodem titulo ita sit instituta ut in-
tegra sodalitas ab ecclesiastico Moderatore gubernetur,
sodales autem viri Antistitem virum, mulierem Antisti-
tam sodales mulieres iuxta eiusdem sodalitatis leges eli-
gendos habeant, supplicatum -Nobis est, ut huic novae
sodalitati easdem Indulgentias, quibus per supradictas,
Litteras Nostras muliebre sodalitium ditavimus, conce-
dere, novamque sodalitatem hanc Archisodalitatis titulo
ac privilegiis de Apostolica Auctoritate Nostra augere ve-
limus. Quare Nos quibus vel maxime cordi est, ut pietas

erga sanctam Dei Genitricem Virginem Mariam incre-
menta in dies suscipiat, huiusmodi precibus obsecundan-
tes, omnesque et singulos, quibus Nostrae hae Litterae
favent, peculiari beneficentia prosequi volentes, et a qui-
busvis excommunicationis et interdicti, aliisque eccle-
siasticis sententiis, censuris ac poenis quovis modo vel
quavis de causa latis, si quas forte incurrerint, huius tan-
tum rei gratia absolventes et absolutos fore censentes,
easdem Indulgentias muliebri sodalitio praedicto memo-
ratis Litteris Nostris die xxlIIl ianuarii superiori anno
datis impertitas, novae fidelium utriusque sexus soda-
litati in Ecclesia S. Mariae Virginum de Urbe canonice,
ut supra dictum, institutae, sub iisdem conditionibus
guae in iisdem Litteris praescriptae sunt, tenore praesen-
tium perpetuo concedimus atque elargimur. Eamdem
praeterea utriusque sexus sodalitatem in praefata Almae
Urbis Ecclesia institutam, et a Bma Virgine Lapurdensi
nominatam in Archisodalitatem cum omnibus et singulis
praerogativis, iuribus, honoribus ac praeeminentiis solitis
et consuetis, Apostolica Auctoritate Nostra, hisce Litteris,
sine cuiusquam praeiudicio, perpetuum in modum erigi-
mus atque instituimus. Archisodalitatis autem sic erectae
Officialibus et Confratribus, ut alias eiusdem nominis
atque instituti sodalitates ubique locorum existentes ei-
dem Archisodalitati, servatis tamen forma Constitutionis
fel. rec. Clementis PP. VIII Praedecessoris Nostri caete-
risque Apostolicis Ordinationibus desuper editis, aggre-
gare, illisque omnes et singulas Indulgentias, peccatorum
remissiones, ac poenitentiarum resanationes ipsi Confra-
ternitati sic per Nos in Archiconfraternitatem erectae ut
supra a Nobis concessas, quae tamen communicabiles
sint, communicare libere ac licite possint et valeant, Apo-
postolica item Auctoritate Nostra, harum Litterarum vi,
perpetuis futuris temporibus concedimus et indulgemus.
Decernentes has Litteras Nostras firmas, validas et effica-

ces existere et fore, suosque plenarios et integros effectus
sortiri et obtinere; sicque in praemissis per quoscumque
ludices ordinarios et-delegatos etiam causarum Palatii
Apostolici Auditores, et alios quoslibet quacumque praee-
minentia et potestate fungentes et functuros, sublata eis
et eorum cuilibet, quavis aliter iudicandi et interpretandi
facultate et auctoritate, iudicari et definiri debere, ac irri-
tum et inane si secus super his a quoguam quavis aucto-
ritate scienter vel ignoranter contigerit attentari. Non
obstantibus Constitutionibus et Ordinationibus Aposto-
licis, et quatenus opus sit, praedictae sodalitatis, aliisque
guibusvis etiam iuramento, confirmatione Apostolica, vel
quavis firmitate alia roboratis statutis et consuetudini-
bus, caeterisque contrariis quibuscumque.

Datum Romae apud S. Petrum sub Annulo Piscatoris
die xxvii augusti MDCCCLXXV, Pontificatus Nostri anno
tricesimo.

L Card. ASQUINIUS.

EX 8. CONGREGATIONE CONCILI

COLLATIONIS CANONICATUUM.
Die 24 iulii 1875.

Compendium facti. Ut perenne relinqueret monumen-
tum suae pietatis in Deum, et suae charitatis in concives
Carolus G. ex oppido N. condito testamento sub die 29 au-
gusti 1606, plura legavi t bona Ecclesiae S. Nicolai inibi
iam erectae eum in finem, ut collegium Canonicorum eri-
geretur, qui excepta dignitate, parocho conferenda, pau-
ciores qguam duodecim haud essent. Itaque ille ipse vo-
cavit pro prima vice canonicos, et in posterum eidem
Capitulo reliquit iuspatronatus activum.

Exequutores testamentarii, ut omnino pii testatoris
voluntas adimpleretur, omnia retulerunt Summo Ponti-
fici Paulo V tunc temporis regnanti simulque illum exo-
rarunt ut benigne dignaretur S. Nicolai Ecclesiam in
Collegiatam erigere, servato tamen iuspatronatus activo
favore Capituli, passivo autem favore fundatoris conci-
vium; qui idest nati, baptizatique, et oriundi essent ex
eodem oppido fundatoris. Quod petiverunt haud eis dene-
gatum est; sed apposita Bulla incipiente In supremae
diei21maiil 6 0 9 ,praeteralia, quoadCanonicorumele-
ctionem in praefata Ecclesia statuebatur, ut « electio' per-
<( sonarum idonearum ad dictum Capitulum, cessantibus
« reservationibus, et afiectionibus apostolicis, spectare de-
« beat pro totidem aliis Canonicis omnibus presbyteris
« seu clericis in aetate legitima ad presbyteratus ordi-
(( nem infra annum suscipiendum constitutis, qui omnes
« Praepositus et Canonici iuxta mentem et dispositionem
« d. Caroli, qualificati, nempe boni nominis, et famae, ac
« sufficientis literaturae praediti, et ad horas decantandas
« idonei et ex d. Oppido vere, naturaliter et non flete aut
(( ex privilegio oriundi, et in eo nati et baptizati esse de-
ce beant ».

Usqueadannuml 8 4 4respacificeitaprocesserunt;
guando ad Gubernii civilis instantiam huius Ecclesiae sta-
tus immutatus est. Nam Collegiata in Cathedralem erecta
fuit Bulla Gregorii XV1 8 iunii anni praedicti, quae incipit
Gravissmum sane munus; in qua legere datum est : « Ma-
cetricis Ecclesiae, modo Collegiatae ac parochialis, quae
((uti dictum est, N. extat sub invocatione S. Nicolai Ar-
ie chiepiscopi Myrensis, pristinum titulum Collegialitatis,
« itemque ipsius Capitulum collegiale, pristina tamen ser-
ce vata cum annexis omnibus parochialitate eodem modo
« supprimimus, penitusque abolemus, cum omnibus huc-
« usque impetratis, vel quaesitis, adhibitisque favoribus,
« gratiis, praerogativis, et privilegiis quibuscumque ».

Summus Pontifex Gregorius XVI eadem Bulla statuit in-
super ut omnes Canonicatus tum illi a Carolo G fundati
tum quatuor adiuncti a quodam Eocco Pirri decoraren-
tur titulo Canonicatuum Cathedralium. Voluit etiam ut
constitueretur praebenda Theologalis, et Poenitentialis,
guae iuxta Sacrorum Canonum praescripta, deinceps
praevio concursu, conferrentur. Reservavit quoque, per
modum regulae, Sedi Apostolicae collationem primae Di-
gnitatis, liberis permanentibus, prout de iure, collationi-
bus praebendarum Theologalis, Poenitentialis, et Cura-
tae. Exequutor Litterarum Apostolicarum tandem inter
alia disposuit « Caeteros Canonicos, praeter eos qui de
(( Rocco Pirri seu S. Conradi dicuntur, de quibus nihil in-
« novandum volumus, attento supplemento dotationis, ex
(( boni Abbatiae Regii Patronatus,... et salvo quantum
« fieri potest iuspatronatus quo Capitulum fruitur, ipse-
« met Rex et Capitulum alternis vicibus, infra legitima
« tempora idoneos viros ecclesiasticos nominabunt ab Or-
cedinarioinstituendos ».

Ex quibus omnibus Episcopus collegit ex uteris
Pauli V et Gregorii XVI exsurgere quaestionem «An illa
praescriptio Caroli G. fundatoris Collegiatae a Paulo V
confirmatae, ut videlicet Canonici eligendi sint de Oppido
N. ibique oriundi, nati, baptizatique, regat nunc, post-
quam illa vetus Ecclesa Collegiata cum Capitulo sup-
pressa abolitaque fuit et Ecclesa Cathedralis erecta ».

Prosequebatur autem Episcopus: quod si EE. PP. CC.
in affirmativam abeant sententiam hac super controver-
sia expeterem : ut attento defectu dignorum Sacerdotum
ex civitate N. in actu, absque ulla spe pro futuro; quia sic
fert rel natura, cum non possit sperari quod in civitate 15
vel 16 millium tot adsint probi et docti Ecclesiastici qui
satis sint explendis praedictis muneribus et aliis quae ha-
bentur; dignetur S C. C. in sua sapientia providere pro
omni meliori bono; absque eo quod animadvertatur ae-

quitas non negandi aliis ecclesiagticis dignioribus aditus
ad dignitates et officia propriae eorum Dioecesis. Itaque
ante S. C. C. quaestio agitata fuit, propositis dubiis in
calce relatis; defendentibus Capitularibus iuspatronatus
passivum pro civibus N. super omnes canonicatus; ad id
oppositionem peragente Curia Episcopali.

Disceptatio synoptica.

EA QUAE A CAPITULO PRODUCEBANTUR PRO TUENDO IURE
PASSIVO CIVIUM N.

Summis viribus Capitulum certavit vindicare iuspa-
tronatus passivum super canonicatibus omnibus et di-
gnitate, pro Sacerdotibus ornandis ex oppido N. Quod ut
assequeretur recolere coepit Bullam Pauli V, aiens Ponti-
ficii supplicatum fuisse ut in posterum eligendi (essent
Canonici Presbyteri vel clerici legitima aetate ad presby-
teratus Ordinem infra annum suscipiendum constituti.
gui omnes ex dicto' oppido (N.) vere et non flete oriundi
esse deberent. Quas preces acceptas fuisse a Pontifice li-
qguidum esse, dum in parte dispositiva Bullae legatur quod
essent eligendi Canonici ex dicto oppido vere, realiter et
non flete aut ex privilegio oriundi et in eo nati atque ba-
ptizati; idque fecisse iuxta mentem et dispositionem Ca-
roli. Argumentum eiusmodi fortius fieri ex decreto execu-
toriali. Nam praesul executor, adhibita omni diligentia
ut veritatem assequeretur circa fundatoris dispositiones
inter alia mandavit... « qui omnes Praepositus et Canonici
<( Capitulum eiusdem Collegiatae Ecclesiae constituant...
« ac iuxta mentem et dispositionem dicti Caroli, qualifi-
ée cati nempe boni nominis et famae, ac sufficientis litte-
« raturae praediti, ad horas canonicas decantandas ido-
« nei, et ex dicta civitate.N. vere, realiter et non ficte, aut
<( ex privilegio oriundi, sed in eanati et baptizati esse de-
ce beant... ». Quapropter, adiunxit Capitulum, in tuto po-

situm est iuspatronatus passivum civium N. quia duplici
fulcitur canonico fundamento, nempe concessione Apo-
stolica, et voluntate pii testatoris, iuxta quam dicta Apo-
stolica, concessio peracta fuit.

Negue opponere valet, prosequebatur Capitulum,
haud verbum fieri atestatore de originalitate in posterum
eligendorum; nam etsi desiderari debeat in testamento
dispositio haec, denegari tamen nequit hac super re
Sanctissimo supplicatum fuisse ab exequutoribus testa-
mentariis et a Pontifice gratiam iuxta petita concessam.
Praesumi ideoque debere hanc intentionem testatoris
Pontifici notam aliqua ratione fuisse, eo quod clare fa-
tetur se concessionem facere iuxta mentem et dispositio-
nem Caroli. Praesumptioni isti maius adiungi pondus
ex facto Emi Exequutoris Litterarum Apostolicarum;
ille enim postquam omnia rite adimpleverit, civibus N.
iuspatronatus passivum reservavit iuxta mentem et dis
positionem dicti Caroli. His omnibus addi vult decretum
istud prodiisse tempore, quo parentes, et familiares testa-
toris adhuc viverent; quo illius Diécesis cleri intererat ne
quid falsi hac super re moliretur; tamen omnes siluerunt.
Ergo colligi debet: vel testatorem ipsum per codicillum,
temporis vetustate obliteratum, suam pandidisse volun-
tatem, vel eam oretenus communicavisse exequutoribus
testamentarais sicuti pluribus in adiunctis scitum est eve-
nisse.

Verum si totum id minus arrideat, ait, praesto esse
consuetudinem hominum memoriam excedentem. Patri-
monialitatem beneficiorum consuetudinis immemorabilis
vi acquiri posse Gonzalez docere in reg. 8, Cancell. Gloss. 9,
81, n. 3. a Patrimonialia beneficia sunt illa, quae ex Apo-
ce stolica concessione, vel statutis seu synodalibus consti-
Ci tutionibus, Apostolicaauctoritate confirmatis, vel imme-
cc morabili consuetudine sunt necessario conferenda natis
ccincolis vel originariis alicuius patriae, civitatis, oppidi

« vel paroeciae, ita ut illi dumtaxat qui filii naturales et
« patrimoniales sint provideri debeant de huiusmodi be-
« neficiis, et non alii forenses, seu extrinseci, qui tales qua-
« litates non habeant ». Neque hanc consuetudinem re-
probari posse ceu abusum, quasi bonafideiustoque titulo
careat; dum uterque descendat ex Bulla Apostolica. Proin-
deque haud absonum videri posse si dicatur, iuspatrona-
tus passivum spectare ad cives origine N., seu testatoris
voluntatem sive Apostolicam concessionem, vel tandem
consuetudinem respicere quis velit.

His praeiactis, inani studio obiiceretur eiusmodi amis-
sum fuisse iuspatronatus ob immutationem status ipsius-
met Ecclesiae vi Bullae Gregorii XVI. Notum est enim
beneficiorum patrimonialitatem verum constituere pas-
sivum patronatum, quod ab Ecclesia in pari habetur ae-
stimatione ac patronatus activus, et consequenter gene-
ralibus clausulis extingui nequit, sed expressam expeti
derogationem; sine qua standum est generali decreto
Concilii Tridentini Sess. 25, cap. 9, de Ref. legitima pa-
tronatum iura tollere, piasque fidelium voluntates in eo-
rum institutione violare aequum non est. Neque addu-
cere in contrarium iuvat derogatoriam clausulam quam
apposuit Gregorius XVI in sua Bulla, qua ad dignitatem
Cathedralis elevavit Ecclesiam N. Per illam enim gene-
ralem clausulam certum est derogari tantum favoribus,
et privilegiis suppressae Collegiatae, quae cum novo statu
Cathedralis compatibilia non sunt; haud vero omnino de-
rogari iuribus acquisitis ab illis qui e civitate N. originem
ducunt ob testatoris expressam voluntatem iuxta men-
tem et dispositionem Caroli sub patronatu passivo, quod
cum novo statu Ecclesiae conciliari potest.

Ex augmento tandem Capitularium redituum a Rege
peracto argui pariter non posse istum Canonicatuum
fuisse fundatorem, sed solum benefactorem; quum Caro-
lus G. totius aedificii bases solus exstruxerit.

Verum quamvis id concederetur, tamen adhuc inco-
lume permanere eiusmodi iuspatronatus civibus N., Ca-
pitulum ostendere sategit. Quamobrem varios citavit ca-
sus in quibus, nostris etiam temporibus tum auctoritas
civilis, tum auctoritas ecclesiastica semper salvum et tu-
tum reliquit ius eiusmodi pro illis civibus. Nam si casus
evenit ut prabenda aliqua vacaret, nonnisi dispensationis
ope ad illius concursum extranei admissi sunt, quamvis
Capitulum consensum extraneis eisdem praestaret ob na-
turalium presbyterorum deficientiam.

Neque regerere fas esse, adiecerunt Capitulares, ex
mutatione status Ecclesiae, in Capitulo N., Poenitentia-
rium, Theologum et Archipresbyterum Parochum re-
censendos esse; qui imo et totum Capitulum reputari et
esse Senatum Episcopi, proindeque eruditis personis con-
stare debere, quae in praedictae civitatis Clero non facile
reperiri possent. Praeterquam quod id praesumi nequeat
in Civitate 15.000 animarum, dum plures semper adsint
doctrina conspicui presbyteri; in facto autem praeroga-
tivam Senatus ad nudum verbum in praesens reduci pu-
tarunt, meramque esse honorificentiam dempto casu, quo
Episcopus audire Capitulum tenetur pro unione benefi-
ciorum quod raro usuvenit. Archipresbyterum vero, Theo-
logum et Poenitentiarium quod attinet, per concursum sa-
tis provisum fuisse, ita ut admittantur etiam forenses si
non reperirentur idonei inter cives concurrentes. Quid-
quid vero sit quoad horam officiorum provisionem, passi-
vum distinxerunt iuspatronatus ab activo; atque hoc non
illud abrogatum fuisse Bulla Gregorii XVI, reservata per
modum regulae Apostolicae huic Sedi primae dignitatis
collatione, itemque liberis permanentibus, prout de iure,
collationibus praebendarum  Theologalis,  Poenitentialis et
Curatae. Hinc Delegatus Apostolicus praedictam Bullam
executioni mandans dixit: Auctoritate Apostolica Capi-
tuli iuspatronatus prorsus quoad Praepositum  Theolo-



Collationis canonicatuum 17

gum et Poenitentiarium nunc et in omni futuro tempore
abolemus. Attamen cum de iuspatronatus passivo etiam
super memoratis canonicatibus nullum reperiatur verbum
neque in Bulla Apostolica, neque in Litteris Apostolici
Delegati, illud favore civium N. permansisse dicendum
esse. Insuperius illud recognitum fuisse a S. Sede rescri-
pto diei 21 decembris 1860; vi cuius Episcopo N. facultas
concedebatur admittendi quemdam Sacerdotem extra-
neum ad consequenda illa beneficia ecclesiastica, quae in
eadem civitate conferri debebant tantummodo nativis et
originariis, sub conditione tamen ne aliorum laederentur
iura. Atque beneficia, quae tantummodo nativis conferri
debent, quaeque in civitate N. reperiuntur, ea sunt, quae
Carolum G. fundatorem praeseferunt. Ergo esse in propa-
tulo, capitulares concluserunt, nullimode extraneos ad-
mitti posse ad consequutionem Canonicatuum Cathe-

dralis N.

EA QUAE PER CURIAM EPISCOPALEM PRODUCTA FUERE
CONTRA IUSPATRONATUS PASSIVUM CIVIUM N.

Favore autem Episcopalis Curiae animadversum fuit
nullimode apparere ex testamentaria dispositione Caroli
G. nativis atque originariis N. reservatum fuisse passi-
vum iuspatronatus; proindeque preces Paulo V oblatas
ab exequutoribus testamentariis subreptionis et obreptio-
nis vitio laborare videri. Hinc cum gratia ex falso narra-
tis orta sit, eam inutilem omnino habendam esse clamant
DD. et S. C. C. praesertim in Fanen. subsid. Dotal. 14 feb.
1761 § 8.

Pariter nihili faciendam oppositionem, quod nempe
Carolus G. sive per codicillum, sive viva voce suam hac
super re manifestaverit voluntatem : quoniam in memo-
rata Bulla nullum unquam fiat verbum, nullumque ve-
stigium supersit sive in Archivio capitulari sive in Dioe-

cesana Curia. Quemadmodum enim servatum fuit testa-

Aeta, tom. IX, fase. XCVII. 2

mentum, ita et potiori iure servari debebat codicillus, vel
depositiones exequutorum testamentariae dispositionis.
Quapropter quum ab initio res vitiosa appareat, perperam
ex adverso invocari consuetudinem, eo quod obstet iuris,
principium firmatum in L. 20 alias ff. de feg. iur.: Quod ab
initio vitiosum est, non potest tractu temporis convale-
scere. Praeterea deficere, pro hac stabilienda consuetu-
dine, specificam Sedis Apostolicae confirmationem, eo
qguod consuetudo inducere posset Beneplacitum Apostoli-
cum, ad summum, in forma tantum communi Gratian.
Diescept. for-. 245 n. 37, Rota decis. 6 n. 1 coram Buratto;
minime vero in forma specifica uti opus erat in casu. Si-
gquidem agebatur de excludendo per modum regulae certo
personarum genere a consequendis canonicatibus, ideoque
opus fuisse specifica confirmatione Pontificis ad tradita
per Lotter. de re benefic lib. 2, quaest. 42, n. 9, 'De 'Lud.
de iurepatr. discuss. 67, n. 12, S C. C. in Neritonen, con-
ferendi canonicatus 11, maii 1872 8 Neque dicas.

Et si paulisper concedere placeat argumenta Capitu-
larium suo robore haud esse destituta, in facto tamen est,
sicuti Episcopus ait, Ecclesiae statum immutatum fuisse
a Gregorio XVI proindeque ius illud prorsus abolitum a
Pontificia auctoritate. Veteri enim Ecclesia Collegiata
suppressa abolitaque, novum ordinem, novam institutio-
nem, novumaque penitus ius exurgere, quod Pontificis lit-
terae clare expresserunt - ibi : Matricis Ecclesiae, modo
Collegiatae et parochialis, supprimimus, penitusgque abo-
lemus. Posteaque idem Ordinarius prosequebatur « Nulla
« igitur Ecclesiae a Carolo Giavanti fundata existit. ldem
« de Capitulo sancitum fuit, ac proinde nullum Capitulum
« collegiale subsistit. Oppidum N. in Civitatem Episcopa-
« lem erexit; cives honoribus, privilegiis, et praerogativis
<( civitatum episcopalium gaudere voluit. Templum S. Ni-
ée colai in Cathedralem erexit, Capitulum Cathedrali no-
ee mine decoravit. Nihil igitur deilla veteri collegiata re-

« mansit, novaprorsus creatio facta est, ac proptereanon
« debent illae regulae illaeque leges adoptari, quibus il-
« lud, quod abolitum est, regebatur, nisi Pontifex vellet
<( ut antiqua statuta subsisterent, quod factum non est
« quoad Capitulum Cathedrale et electionem Canonico-
(( rum. Voluit tamen Pontifex ut cura animarum serva-
ci retur ut antea, et ideo claris verbis expressit pristina
« tamen servata una cum annexis muneribus parochia-
li litate quod magis confirmat ceterarum abolitionem con-
« ditionum. Nam cum plura concurrebant in Ecclesia
(( Collegiata, inter quae iuspatronatus activum et passi-
ci vum et parochialitatem, parochialitas expresse reser-
» vatur, iuspatronatus activum canonicorum partim Regi
« tribuitur ratione supplementi praebendarum, partim
« expresse Capitulo confirmatur; de passivo autem nihil
U statuitur, ergo abolitum una cum collegiata Ecclesia
« censendum necesse est. Hoc ratione non caret. Carolus
« enim G-iavanti iam non potest leges indicere Ecclesiae
« a novo fundatore amplioribus reditibus auctae, ita ut
« singulae praebendae istius fundatoris ita iniuria tern-
it porum exiles evaserint ut vix ad tringintaquinque li-
ii bellas reductae sint; Ecclesia collegiata erecta a Paulo V,
U secundum fundationem Caroli Ciavanti, Ecclesia erat
<i quaedam particularis, quae oppido N. tantum inservie-
« bat, nihilque ceteris oppidis intererat; ast in Cathedra-
« lem erecta Ecclesia oppidoque Civitatis Episcopalis
« titulo decorato, Civitas haec eiusque Ecclesiae positae
0 sunt caput ceterorum oppidorum, et Ecclesiarum in
<i illis existentium; constitutio Ecclesiae N. interest civi-
ci bus omnibustotius Dioecesis, cuius necessitatibus corn-
ei modisque respondeat oportet; nequit igitur pristinam
cc constitutionem retinere. Capitulum Cathedrale est Se-
cc natus Episcopi cui consilium praestare debet in admi-
cc nistratione totius Dioecesis; EcclesiaS. Nicolai Episcopi
cc Myrensis substantialiter cum suo Capitulo immutata

a est; nequit igitur illa conditio de ornandis in oppido N.
« ibique natis et baptizatis canonicis eligendis adhuc
«vigere.

<( Quoad autem Praeposituram, et Canonicos Theolo-
« gum et Poenitentiarium quaestio extra aleam posita
« videtur; in Litteris Apostolicis Gregorii XVI et in uteris
<( executoriis Delegati Apostolici conceptis verbis expri-
« mi tur : Reservata per modum regulae Apostolicae huic
(( Sedi primae dignitatis collatione, itemque liberis per-
K manentibus prout de iure collationibus Praebendarum
a Theologalis*Poenitentialis et Curatae, quibus verbis cla-
(( rissime patet iuspatronatus harum trium praebendarum
« sublatum prorsus fuisse, hasque praebendas liberas a
« quocumqgue vinculo solutas. Quod melius declaratum
« fuit a Delegato Apostolico in uteris executoriis, ubi legi-
cc tur : In posterum prima dignitas cum vacaverit ab Apo-
(c stolica Sede providebitur, Canonicatus theologi, et poe-
« nitentiarii, tamquam liberae collationis servata forma
<c in pactis conventis inter pradlaudatam Apostolicam Se-
cc dem et Regem anno 1818 conferantur. Et clarius inferius
cc ipsemet Delegatus: auctoritate Apostolica iuspatrona-
cc tus Capituli prorsus quoad Praepositum Theologum
cc Poenitentiariumgue nunc et omni  futuro tempore abo-
<( lemus. Nec potest dici hoc in casu iuspatronatus Capi-
c< tuli abolito quoad ius activum patronatus, permansisse
cc passivum, idest ex oppido N. oriundorum, natorum, et
cc baptizatorum; oportere enim in Bulla hoc declarari,
cc prout pluradeclarata sunt, quae Apostolicae Sedi visum
cc fuit confirmare ex statutis Pauli V, eo magis quod Apo-
ce stolica Sedes quae sibi reservavit collationem harum
cc trium praebendarum, vinculata remaneret in eadem
cc collatione, quae libera prorsus esse debet, nec vinculis
cc quibuscumqgue ligata.

cc Praestat insuper haec collationis libertas bono totius
cc N. Dioecesis, nam ubi in Dioecesi N. viri essentingenio,

(( virtuteqgue pollentes, idonei propterea prae ornandis ad
« curam animarum exercendam, ac Theologi et Poeniten-
te tiarii munere fungendum, deberent hi postponi, omnino
« excludi, ut oriundis, natis, baptizatisque conferatur be-
te neficium, ac si beneficia haec in commodum istorum
te erecta essent et non potius ad maiorem Ecclesiae utili-
ce tatem. Hisce perpensis videtur legem illam fundatoris
ccquod Canonici Ecclesiae Collegiatae ex oppido N.
<eoriundi essent ibique nati et baptizati, postquam Eccle-
cesiailla suppressa et abolita penitus fuit, ac Cathedralis
ce erecta, una cum pristina Ecclesia, abolitam esse.

« Ex Apostolicis Uteris haec consectaria liquido pro-
ce fluunt et nescio cur usque adhuc Ecclesia N. anceps
cc haeret circa electionem, et collationem Canonicatuum
ee Sacerdotibus qui nec oriundi, nec nati baptizatique sunt
cc N., itaut etiam in collatione Praebendae Theologalis,
cC quae anno 1847 vacavit, dispensatio quam minime an-
ce sum est peti a Sede Apostolica, sicut oportebat, petita
cc fuerit a RegiaMonarchia, iam nunc divina Providentia
ee ablata, eo quod ad illam Praebendam extraneus Sacer-
cc dos concurrebat, nullo idoneo reperto ex oriundis, natis
ccet baptizatis.

ce In collatione Praepositurae quae anno 1858 vacabat
cc ipse Theologus iam de dispensatione supradicta provi-
cc sus quoad Praebendam Theologalem, alius Sacerdos
cc huius Dioeceseos fuerunt a concursu exclusi eo quod nec
cc oriundi, nec nati, nec baptizati erant in Civitate, et alio
ee Sacerdote concurrente, qui haec requisita habebat, qui-
ce gque ad dictam Praeposituram concurrere volebat, nescio
cc qua causa excluso, dispensatio a concursu impetrata ab
ee Apostolica Sede fuit in favorem actualis Praepositi. De-
ce nique Praebenda Poenitentialis ab anno 1865 vacat
ee hucusque eo, quod ex Sacerdotibus ad illam concurren-
cetibus vere oriundis, natis, baptizatisque in Civitate,

« nullus eorum inventus fuit idoneus ad illam Poeniten-
tetialem praebendam obtinendam ».

Quibus hinc inde notatis prudentiae Eminentissimo-
rum Cardinalium qui S. C. Congregationem constituunt
sequentia proposita fuere dirimenda.

Dubia.

I. An constet de iurepatronatus passivo super simpli-
ces praefatos Canonicatus favore civium N. ad tramitem
Bullae Pauli V in casu.

[l. An eidem iuripatronatus subiacere etiam debeat
Praepositura, Theologalis et Poenitentialis praebenda in
casu.

Et quatenus affirmative ad |.” et 2." dubium.

IIl. An et quomodo, attento defectu dignorum Sacer-
dotum N., in vacationibus providendum sit in casu.

RESOLUTIO. Sacra C. Congregatio die 24 iulii 1875,
causa cognita, respondere censuit.

Ad |." affirmative quoad Canonicatus Giavanti a Ca-
pitulo praesentandus.

Ad 2." negative.

Ad 3." affirmative per idoneos Sacerdotes, et praela-
tive Dioecesanos.

EXINDE COLLIGES.

I. luspatronatus sive activum, sive passivum, quod
ex voluntate pii testatoris et Apostolica concessione exsur-
git, duplici fulciri canonico fundamento; intactumque
manere in commutatione status Ecclesiae Collegiatae in
Cathedralem si novo nobiliorique Ecclesiae statui aptari
possit.

Il. Voluntas pii testatoris (si ex tabulis testamenta-
riifs minus clara appareat, vel iniuria temporum oblite-
rata fuerit) erui posse videtur etiam ex hoc adiuncto ut

puta si supersint aliquae concessiones quae videantur fa-
ctae fuisse a S. Sede iuxta illam voluntatem sibi notam.

[Il. Consuetudinem quoque hominum memoriam
excedentem, bona fide iustoque titulo suffultam habere
vim legis seu voluntatis pii testatoris; si praecipue origi-
nem ducat a tempore quo eiusmodi voluntas patuit coae-
Vvis quorum intererat oppositionem facere et non fecerunt.

IV. luspatronatus passivum haberi ab Ecclesia in
pari existimatione ac activum; quod nempe extingui ne-
gueat clausulis generalibus, sed expeti expressam dero-
gationem ut infirmetur.

V. Clausulis enim generalibus derogari tantum favo-
ribus et privilegiis Collegiatae suppressae, et quae cum
novo et nobiliori statu Ecclesiae Cathedralis compatibilia
haud sint; non vero iuribus tertiis quaesitis.

FUNERIS ET EMOLUMENTORUM *

Die 15 augusti 1875.

Compendium facti. Pater P. e Minorum Reformato-
rum familia Guardianus et Custos Coenobii S. Bernar-
dini in Civitate N. Principi Sacratissimo exposuerunt,
anno 1868 extractum fuisse a Municipio, iussu tamen Ci-
vilis Gubernii, coemeterium publicum in area annexa, et
pertinenti ad religiosam familiam Minorum Reformato-
rum Civitatis eiusdem. Ordinarium vero benedixisse il-
lud et edidisse appositam litteram circularem die 6 ia-
nuarii 1869, qua eius exercitium moderaretur nonnullas
superaddens dispositiones typis exaratas ad maiorem rei
claritatem.

His duobus actis Paroeciale declaratum fuisse coeme-
terium; ita ut cunctae aliae Ecclesiae facultate funerandi
privarentur, si proprio sepulcro aut coemeterio carerent

' Recole si vis Volumen | harum ephemeridum, pag. 85.

in communi coemeterio. Id obesse iuribus Ecclesiarum,
suarum quoad proprias sepulturas Superiores Regulares
conspicientes, apud Ordinarium reclamaverunt. Qui re-
spondit suam haud esse intentionem ut ius eiusmodi tolle-
retur, verum ut illius tantum suspenderetur exercitium
donec sive singulariter, sive in unum collecti acquisivis-
sent privatum coemeterium in Coemeterio publico pro
suis aut pro illis quibus in posterum placeret inibi tu-
mul ari.

Proindeque quum nullam in praefato publico coe-
meterio Patres acquisierint partem pro Ecclesia S. Ber-
nardini, eis impedita fuere trium defunctorum funera,
guamvis in Ecclesia praedicta officia divina quotidie per-
solverent Guardianus et Custos cum duobus aliis Sacer-
dotibus. Defunctorum nomina sunt 1° Teresia quae pro-
pria electione coram duobus testibus patefacta ad dictam
transferri cupiebat Ecclesiam quo iam sepultus iacebat
eius consors. 2° Lucia S. quae pariter coram testibus vo-
luntatem elicuit transferri ad Ecclesiam S. Bernardini,
funeris gratia. 3° Tandem AntoniaP. cuius vir ibi sepul-
tus erat ex propria electione.

Eiusmodi quaestionem resolvi debere statutum fuit
inter partes absque litis strepitu; sed quum tempus de-
current et nil ageretur, resapud S. C. Concilii delata fuit.
Acceptis hinc inde deductionibus in pleno Eminentissi-
morum consensu, ut quaestio eiusmodi proponeretur sta-
tutum fuit.

Disceptatio synoptiea.

EA QUAE RELIGIOSORUM FAVORE PROSTANT.

Circa primum dubium per Religiosorum patronum
observatum fuit, quamvis ius funerandi a iure sepeliendi
dependeat, unum tamen ab altero valde differre Rota
decis. 76, § 6, coram Decursiis. Quapropter ablato per pu-
blica erecta coemeteria iure tumulandi, autumavit su-

peresse et emolumenta percipiendi. Quin imo stricte lo-
guendo neque ius sepulturae ablatum fuisse subdit, sed
tantum mutatum locum materialiter et physice. S. C.
Congr. in Ariminen. iuris tumulandi et funeris, die 14
maii 1825 - ibi: Animadvertendum vero est coemeteria
publicae  valetudinis causa subrogata fuisse singularum
Ecclesarum sepulturis. Ecclesa proinde, quae ius habe-
bat tumulandi in propriis sepulctis, nunc ius istud exer-
cet in publico coemeterio, ideoque non sublatum ius sepe-
liendi fuit, sed variatus locus. In Aesina iuris funerandi
et restitutoonis emolumentorum die 26 novembris 1864
§ Lata vero lege - ibi : Sacra Congregatio erectione coeme-
teriorum locum Sepulturae tantum materialiter, et phy-
sice mutatum retinuit, non vero sepeliendi ius, quod imo
integrum mansisse censuit. In Forolivien. 26 ian. 1833
et aliis quamplurimis. Et in Forolivien. iuris funerandi
16 septembris 1871 § neque - ibi « Ecclesiae quae iure
« sepeliendi pollebant, nunc ius istud exercent in publico
« Coemeterio, quod sane non impedit, quominus funerum
« emolumenta non percipiant et officium funebre super ca-
ci daveribus explere valeant, ceu pluries statuit H. S. O. ».
Nec secus in Syracusana funerum 24 feb. 1872, § Quibus
-ibi : « Quibus omnibus si addatur centiesab H. S. C. de-
ce finitum esse erectione coemeteriorum locum sepulturae
cc tantum materialiter et physice mutatum esse, non vero
cc ius sepeliendi, quod ideo integrum mansisse censuit,
ccrem ad evidentiae apicem pervenisse in propatulo est.
cc lamvero huiusmodi articulum saepius declaratum
cc fuisse patet. In Derthonen. 24 maii 1821, in quapropo-
cc sito dubio 1V : An Capitulo Collegiatae Novi sit con-
ce cedenda manutentio in possessioneiuris peragendi exe-
cc quias in propria Ecclesia, et percipiendi emolumenta
c< iuxta solitum, non obstante constructione publici coe-
cc meterii in casu, EE. PP. sapientissime rescripserunt,
cc Affirmative in omnibus ».

Cum ex dictis erui posset per coemeteria publica abla-
tum fuisse tantum sepeliendi ius, seu melius locum se-
pulturae materiale et physicum tantum mutatum, patere,
ait, itaque, sarta tectaque fuisse servata iura tum sepe-
liendi, tum funerandi. Quo posito sponte veluti sua fluere
Regulares posse uti iure funerandi propriis Ecclesiis, quin
opus sit, ut proprium distinctumque habeant sepulcrum
in communi coemeterio. ldque eo vel fortius, quia hoc
ius funerandi ex parte Regularium cum a iure communi
derivet, sive a privilegio Apostolico, manifestum erum-
pere subdit.ab Episcopis auferri non posse, notum cum
sit solum Papam iuri communi derogare valere, atque
instar sacrilegii esse beneficium delere a Principe con-
cessum. Quin aliquid iuvare possit exemplum a sta-
tuto Cleri Romani desumptum; illud enim Sanctissimi
D. N. Pii Papae IX auctoritati subiectum fuit, ac Sancti-
tas Sua die 25 octobris 1862 vivae vocis oraculo benigne
adprobavit, confirmavit et quibuscumque in  contrarium
facientibus minime obstantibus in  wlgus edi, servdrique
mandavit.

Pariter inutili studio hic opponeretur Regularibus in
iure prohibitum esse extra conventuum septa crucem
attollere, stolam ferre processionesque ordinare: quod
eveniret si regulares officium funebre super cadaveribus
explere possent, cum a propriis ecclesiis usque ad sepul-
turam cadaver comitari ad funebre officium referatur.
Haec enim obiectio esset telum imbelle sine ictu, quia
obstat decisio Ordinis Praedicatorum anno 1846 edita in
qua huiusmodi difficultati obviam itum fuit.

Ait insuper idem Regularium patronus secundi dubii
solutionem a primo dubio pendere. Etenim si decidere
placuerit erectis coemeteriis, intactum manere Regula-
ribus ius funerandi in propriis Ecclesiis, quamvis pecu-
liare sepulcrum in communi coemeterio non habeant, con-
sequi in tribus casibus supra enumeratis ius exequias

peragendi ad eos pertinere, quin opponi possit huiusmodi
electionem legitime haud fuisse probatam, cum testes
omni exceptione maiores id confirmaverint, ceu ex actis
luculentissime eruitur. Sin vero secus resolutum fuerit,
tunc exequias ad eos minime spectare posse. Ad finem
transvolans sustinuit quod admisso iure funerandi, nul-
limode dubitari possit quin Regulares ius habeant perci-
piendi emolumenta, si quidem id saepissime resolutum
fuisse ait a S. C. C. ceu videre est in Aesina iuris fune-
randi et restitutionis emolumentorum 26 novembris 1864,
§ Lata vero lege et alibi. Ideoque suae defensioni termi-
num imposuit verbis Devoti de notissimis in iure legibus
pag. 117. « ibi ». Vosipsos appello, « Patres sapientissimi,
« quorum sunt iudicia verissima, falli que nesciae senten-
ti tiae, nonne semper idem statuistis, cum ad amplissi-
« mum ornatissimumque locum delatae sunt causae ve-
ce straeque sapientiae singulari commissae? Quod si leges
cc nostrae, si viri doctissimi, si denique vos ipsi id semper
cc statuistis, non licebit profecto ab iis abhorrere senten-
ce tus, consensu omnium, iudicioque semper vestro con-
ce firmatis ».

EA QUAE FAVORE ORDINARII ET PAROCHI S. DONATI PROSTANT.

Ordinarii patronus praemisit sepeliendi ius curae ani-
marum inhaerere, ideoque nonnisi ad parochiales Eccle-
sias hodie pertinere ceu antiquitus ad Episcopos et Ca-
thedrales Ecclesias pertinebat. Glos, in Clement, dudum
verbo sepulturam, de sepulturis, x\bbas et Fagnanus iii
Cap. Fraternitatem, de sepult, et DD. passim Can. 16,
caus. 13. Regularibus autem expresse denegatum olim
fuisse huiusmodi ius tumulandi, eo quod ipsis territorium
deerat et populus, ut huiusmodi actum iurisdictionalem
exercere valerent. Canon. Placuit 1, causa 16, quaest, i.
Card. De Luca de regular, disc. 1, num. 49. Verumtamen

medio tempore id eis indultum fuisse in vim simplicis
privilegii argum. cap. 9 et 10 de sepult. Clem. Dudum eod.
Gonzalez m Cap. Fraternitatem, n. 7 et Cap. super num. 11,
de  Sepulturis.

Quamvis eiusmodi privilegium sub vocabulo legis
comprehendatur, adeo tamen a lege communi abhorrere
ait, ut odiositatem secum ferens strictam recipiat inter-
pretationem. Hinc sicut cessante ratione et fine legis ces-
sat lex ipsa, ita cessante ratione et fine privilegii, ipsum
privilegium oportere ut cesset. Hoc praemisso addit ra-
tionem dicti privilegii et ipsius terminos vetare hodie re-
gularibus quominus et funerent et sepeliant. Sane privi-
legii rationem in ea constitisse dicit, quod fideles pie
crederent defunctorum animas nedum vivorum suffragio
iuvari, sed etiam intercessione illorum, qui in Christo et
pro Christo supremum obiverant diem. Ex quo dissemi-
natum fuisse generale fidelium desiderium, ut defuncto-
rum cadavera iacerent ad sacras Sanctorum reliquias, et
ubi communium precum frequentior esset usus. Ubi ora-
tiones, atque Missarum solemnia tam pro vivis, gquam pro
defunctis celebrantur. Cap. 3, de sepulturis.

Itaque cum erectis publicis coemeteriis huiusmodi
privilegii ratio cessaverit, sponte veluti sua fluere ipsum
privilegium cessasse. Cessato sed vero privilegio sepe-
liendi et funerandi ius cessasse videtur; quandoquidem
ius funerandi accessorium sit iuri sepeliendi. Igitur ruente
principali ruit et accessorium. lus autem funerandi esse
accessorium iuri sepeliendi docere Zallinger Instit. iuris
Eccles, de Sepulturis 8§ 358 Berard. in ius Eccles, univers,
de potestate paroch. ratione funer. Patere ergo Regulares
nec sepeliendi, neque funerandi iure potiri. Verum ne-
dum ratio privilegii, sed et termini ipsius privilegii im-
pediunt quominus hodie post erectionem coemeterii, re-
gulares iure funerandi gaudeant. Sane Ciernen. Dudum
ad Ecclesias et loca propria regularium illud privilegium

restrinxit. lussit enim « Huiusmodi quoque statuto, et
« ordinationibus nostris adiicimus ut fratres dictorum ox-
« dinum in Ecclesiis vel locis suis ubilibet constitutis libe-
teram ut sequitur habeant sepulturam videlicet quod
« omnes ad eam recipere valeant, qui sepeliri elegerint in
«locis.et Ecclesiis memoratis ». Quapropter cum apud
regulares amplius non sit proprietas loci, vel Ecclesiae,
in qua fideles recipiantur, qui ibi sepulturam eligant, pa-
tere ait, eos iure sepeliendi, ac funerandi gaudere non
posse.

Nec resolutiones S. C. C. et praecipue Ariminen. iuris
tumulandi 14 maii 1824 ipsi nocere subdit 1° quia legibus
et non exemplis iudicandum est. 2° Quia si lex Piana per
coemeteriorum erectionem haud privare voluit Ecclesias
omnibus illis iuribus, quae a generali disciplina, aut a
specialibus consuetudinibus derivabant, haud tamen vo-
luit ut erectis coemeteriis Regularium Ecclesiae iure per
agendi exequias potirentur, cum coemeteriorum intro-
ductio eas iure sepeliendi spoliaverat. Sane ius funerandi
et emolumenta percipiendi ipsis obvenisse in vim iuris
sepeliendi per privilegium eis concessi, cum vero coeme-
terii introductio tumulationem ad ius commune reporta-
verit, patet ius etiam funerandi et emolumenta perci-
piendi secumtulisse.

Multoque minus subsumi posse, autumavit, Archie-
piscopo ius non fuisse coemeterium parochiale declarare.
Quominus enim id perageret, nulla lex ei impedimento
erat : scitum cum sit Episcopo ius esse condendi eas leges,
guae bonum suae Dioecesis respiciant. Quod confirmari
edixit exemplo Emi Urbis Vicarii, qui condens statutum
Cleri Romani eadem praescripsit ac Ordinarius U. Prae-
stat aliqua excerpere ex allegatis pro Parocho S. Donati
extra muros. Inter alia animadversum fuit Litteram cir-
cularem Ordinarii U. circa funera, in iis partibus, quae
respiciunt sepulcri electivi abolitionem, et coemeterii pa-

roecialitatem, quas PP. RE. uti illegitimas et arbitrarias
habent, nil aliud esse quam textualem copiam Statuti
Cleri Romani ab Emo Card. Vicario exarati, nec non vi-
vae vocis oraculo adprobati a SSmo D. N. Pio Papa IX.
Statutum Cleri Romani eodem facti adiuncto comitatur,
ac illud quod causam dedit Litterae circulan Dioece-
sis U. et quod nil aliud est quam introductio publici coe-
meterii in Campo Verano extructi dependenter a duabus
Pii VIl ordinationibus, et aperti anno 1836 dum Grego-
rius XVI regnaret. Romae, sicuti in Civitate U., habeban-
tur Regulares qui eadem possidebant privilegia ac illa
quorum Patres RR. nunc réclamant observantiam : quae
privilegia Romae potius servanda forent ubi omnes fami-
liae religiosae conveniunt, quamin Civitate U., ubi paucae
habentur familiae Regularium. Res iudicio quorumdam
in iure canonico apprime peritorum delata fuit, ex quo
tamen iudicio parochiale declaratum, fuit coemeterium, et
abolitum sepulcrum electivum. Quae abolitio, sicuti lo-
gica conseguentia descendit ex eo quod publicum coe-
meterium introductum fuerit, et ab obligatione generali
inibi omnia tumulandi cadavera, sublato cunctis Ecclesiis
eiusmodi iure. Hinc generalis €igendae sbi sepulturae
perempta facultas est.

Ex hoc momento Regulares, loco proprio in quo tu-
mulationem facere possent privati omne ius funeris amit-
tunt.

Summus Pontifex approbavit et Regularium Superio-
res siluerunt. Easdem perfecisse dispositiones, in adiun-
ctorum paritate, Ordinarium U., pro sua Dioecesi, et

P. Guardianum Reformatorum ad arbitrium, et abusum
clamavisse. Insuper si Cleri Romani Statutum suam
trahit efficaciam ab Auctoritate Summi Pontificis quate-
nus Romae Episcopi; tunc adiunctorum paritas exsurgit,
neque fas est abusum arbitriumque appellare in civi-
tate U., quod iustitia, et ius Romae dictum fuit. Quod si

ab approbatione Apostolica suam efficaciam ducit, tunc
eiusmodi approbatio fit robur omnium de quibus loquuti
sumus circa Ordinarii auctoritatem.

Quoad secundum dubium animadversum est in spe-
cie regularibus haud competere ius funerandi et emo-
lumenta percipiendi eo quod electio sepulturae legitime
non fuerit probata. Quod fieri debuerat tribus in casibus
guoniam ex facto oritur ius, proindeque haud disceptari
posse de iure si pro certo non habeatur factum in quo ius
fundatur. Sepulcri electionem haud praesumi posse, sed
omnino probari debere iis mediis, quae lex praescribit.
Ast Regulares non probavisse certum est; ideoque factum
electionis sepulcri iuridice non exsistit.

Quibus ex utraque parte praenotatis sequentia pro-
posita fuere dirimenda

Dubia.

I. An  Regulares proprium, ac distinctum sepulcrum
habere debeant in communi coemeterio, ut funerandi iure
gaudeant.

Il.An et cui competat ius funerandi et emolumenta
percipiendi in casu.

RESOLUTIO. Sacra C. Concilii die 14 augusti 7875,
causa cognita, respondere censuit.

Ad 1. Negative.

Ad 11. Emolumenta funerum Theresiae et Ludae
spectare ad Fratres Minores Reformatos, dempta quarta
pro parocho.

Ex QUIBUS COLLIGES.

I. Per publica coemeteria noviter extructa haud sub-
latum fuisse ius sepeliendi, sed tantum materialiter seu
physice mutatum fuisse sepulturae locum.

I I. Ecclesias quibus inerat sepeliendi ius, nunc, erectis
coemeteriis, frui iure tali, sepeliendi) in publicis coeme-

teriis cadavera quae antea tumulare poterant in propriis
sepulturis.

IIl. Coemeteria enim publica subrogata fuisse sin-
gulis Ecclesiarum sepulturis, valetudinis causa; ideoque
Ecclesiae quae iure sepeliendi potiuntur, etiam funerandi
facultate pollere videntur.

IV. Proindeque haud opus esse locum privatum et
distinctum in publico coemeterio possidere ut quis dica-
tur iure funerandi gaudere, si iam in propria Ecclesia se-
peliendi ius possideat.

V. lus tamen sepeliendi et funerandi haud praesumi
posse; sed omnino probari debere probatione iuridica;
idest per illa media quae lex praescribit.

V1. Si pariter agatur de electione sepulturae, quae ali-
cui Ecclesiae ius funerandi conferat, eiusmodi electionis
factum esse iuridice e vincendum; eo quod dum ex facto
ius oritur, apertum certumgue apparere debet factum
illud.

VII. In themate defuisse videtur probationem iuri-
dicam ad evincendam sepulturae electionem pro tertio
casu.

REMOTIONIS A PAROECIA.

Die 14 septembris 1872 e 24 maii 1873

Aloysius Sacerdos anno 1855 per concursum Bullasque
Pontificias paroeciam obtinuit loci V, in Dioecesi P, et
die 22 maii eiusdem anni possessionem nactus est suae
paroeciae, cuius reditus ad Sacrae Ordinationis titulum
ei constituendum fuerunt subrogati. Verum breve post
temporis intervallum eum removit Ordinarius, et ad
binas paroecias successive misit ut parochis adiumento
esset qui cholerico morbo pereulsis adstabant. Demum
Ordinario permittente huc illucque vagari coepit: et an-

no 1858 supplicem S. C. C. libellum porrexit ut ad iuris
tramites circa eius a paroecia remotionem provideret.
Ordinarius, cui pro informatione et voto preces de more
ablegatae sunt, retulit: se Aloysii remotionem necessa-
riam duxisse, quia mentalis aberrationis ipse non dubia
dederat signa; factaque quamplurima attulit quae eius
assertionem confirmabant. Itaque die 4 decembris rescri-
ptum prodiit : Relatum.

Insequenti anno 1859 discessorialibus litteris ad an-
num ab Ordinario concessis ad Americae regiones profe-
ctus est. Hae litterae ad triennium postea confirmatae
sunt, ea tamen sub conditione, ut statim ac provisus es-
set, paroeciae nuncium mitteret. Sed ab America iterum
preces misit ad S. C. C. ut de sua remotione sententiam
f erret ; iterumgue S. C. Ordinarium audivit, qui de hoc pa-
rocho eadem retulit quae iam in prima informatione nar-
raverat : adiectis ad pleniorem confirmationem nonnullis
de eius non sana mente probationibus. Quapropter die 26
augusti 1826 novum rescriptum accepit : Reponatur.

In Europam reversus tertio libellis institit, et die 4
decembris 1871 decretum exiit : In decretis die 26 augusti
ideogque lectum ad instantiam.

Interea Dioecesis P. Episcopus ille qui eum ordina-
verat, instituerat, removerat, diem supremum obiit: et
guartum obtulit libellum Parochus iste petens 1° omnem
Paroeciae reditum a die captae possessionis usque ad ho-
diernam diem; 2.° exactam redditionem rationis redituum
vacantis Paroeciae a die vacationis usque ad tempus ab
ipso captae possessionis; 3° restitutionem L. 7.000 quas
ipse sibi in Sacrae Ordinationis titulum constituerat;
4° demum refectionem damnorum.

Nova a novo Ordinario informatione requisita, hic ea-
dem praecipua facta in medium tulit quae eius Praede-
cessor exposuerat : et tandem causa per Summaria Pre-
cum tractanda proposita est.

Acta, tom. I1X, fase. CVII. 3

Disceptatio synoptica.

ORDINARII ARGUMENTA. Pro Ordinario ex officio nota-
tum est, nonnisi necessitate cogente ipsum in paroecia
loci V. Oeconomum constituisse. Pro Ecclesia animarum
salutem supremam legem esse: huc omnes suas curas
cogitationesque Episcopos intendere debere: nec inusita-
tum occurrere, ut coadiutores et Vicarii in paroecia de-
putentur, quoties proprius Parochus gravi de causa ani-
marum bonum operari haud valeat : ad monitum S. Conc.
Trid. Sess. 21, cap. 6, de ref.

Eamdem procedendi rationem praescribere unanimi-
ter Ecclesiasticae disciplinae Doctores: quando populi
aversio adeo gravis et constans existit, ut scandalum im-
mineat, Parochi remotionem tum omnino necessariam
esse; ea tamen sub lege ut, si populi aversio a Parochi
delictis ortum habeat, regulari instituto processu priva-
tionis poena ei sit irroganda; si populi inimicitiae licet
iniustae atque irrationabiles, tamen duraturae praevi-
deantur, parochus sit utique removendus, sed alio be-
neficio providendus. Reifrenst. lus Canon. tit. de rerum
permut. S. Congreg, in Limburgen. Permutationis Paroe-
ciae 27 iunii, 18 iulii, 19 decembris 1857 et in Berg omen.
SQuspensionem 5 decembris 1868, § Attamen.

In casu Parochum F. stricto sensu a paroecia haud
remotum fuisse, cum ob mentis laesionem impossibile fo-
ret ipsum ad aliam parochiam transferre; et caeteroquin
alio beneficio provideri constanter ipse recusaverit. Ac
adeo verum esse eum Curiam haud removisse, ut ipse uti
Parochus adhuc habeatur. Sed Oeconomum necessarium
fuisse, ne eius praesentia atque agendi ratione animarum
salus periclitaretur.

Tandem eius petitionem quoad paroeciae reditus nullo
iure foveri; decrevisse enim Concilium Tridentinum
Sess. 23, Cap. i, de Ref. parochum a sua residentia absen-

tem fructus suos facere non posse. Nec ei suffragari ab-
sentiae veniam ab Ordinario impertitam, cum notum sit
huiusmodi venias S. Sedem concedere tantum posse. Hisce
non obstantibus, qui supererant fructus, detractis expen-
sis, omnes ei concessisse Ordinarium, ipsum vero eos ac-
cepto habere numqguam voluisse. Ad muniendam repeti-
tionem impensarum quas ad paroeciae utilitatem fecisse
adserebat, nullam legitimam probationem neque in ge-
nere neque in specie suppetere.

ARGUMENTA PAROCHI. Praemittebat ipse se Gubernii
hostilitates experiri debuisse ob recusatam ab Ordinario
regii placet petitionem, quoad Bullas Pontificias sibi con-
cessas, idcirco defuisse sibi congruae supplementum quod
a Gubernio pensitabatur : et deficiente congrua, se patri-
monium septem millium libellarum impendere debuisse
ut paramenta, utensilia, aliaque Ecclesiae cultui necessaria
compararet. Hoc factum confessum fuisse Curiae Vice-
cancellarium, tunc cum Aloysii remotio locum habuit,
guin ab accusationibus purgationi locus fieret; et quin ullo
in pretio haberentur ea omnia quae in Ecclesiae suae uti-
litatem peregerat. Ceterum documentis se ostendere posse
in parochialia bona patrimonium suum translatum fuisse.

Praemittebat insuper Episcopum subdole secum egis-
se: siquidem remotionem explevit eum dispensando pro
nunc aresidentiae obligatione, eique praecipiendo ut alio
se conferret cholerico morbo perculsis adsistentiam prae-
stiturus. Praemeditatum Episcopi animum Parochum a
Cura arcendi, empisse ex multiplicatis discessus licen-
tiis; animum vero suum constantem se ostendisse, cum
non uno aut altero, sed quatuor libellis, etiam ab Ame-
ricae regionibus Romam missis, licet contrariis responsio-
nibus repulsus, a S. Sede in propria paroecia restitutio-
nem postulavit. Sed illegitime Episcopum egisse, quippe
qui nullam facultatem habebat tam longam absentiam
concedendi. Reiffenst. Be Resdentia Parochi Lib. |IlI,

Tit. 4, N. 77 docere « Episcopum, causa cognita et appro-
« bata posse Parochis dare licentiam abessendi a Paro-
« chia ad duos, vel, gravi tamen de causa, ad tres menses ».
Et concinere Fagnan. cap. Relatum N. 21, Barbosa par. z,
de offic, parochi N. 58.

A facto ad ius progrediens, contendebat Curiam P.
non recte se gessisse, sive quoad ius stricte sumptum, sive
guoad oeconomicam Dioecesis administrandae faculta-
tem. In iure Parochum, cui per concursum ius in re acqui-
situm est, inamovibilem esse; eumque, etiamsi scandalo-
sum, nonnisi post trinam admonitionem removeri po-
tuisse. Concilii Tridentini dispositionem Cap. VI, Sess. 21,
de Reform, duo apprime distinguere: nempe coercitio-
nem ad tempus et totalem privationem: sed in utroque
casu, etiamsi res esset de pura appositione Oeconomi, ad-
monitiones praecedere debere. Hanc theoricam constanter
a S. C. C. servatam fuisse ostendi ex causa S. Severini
4 aprilis 1778, et pressius ex Piacentina Restitutionis et
Rehabilitationis ad Paroeciam diei 24 januarii 1846 in
gua propter gravissimas in Parochum imputationes, pro-
cessum Episcopi sumptibus fieri iussit Sacra Congregatio.
Eamdem denique doctrinam retinuisse S. Rotae Audito-
rium in Ferrarien. Parochialis 8 aprilis 1715 in Placent.
Parochiae 9 decembris 1743 cor. Lana, et praesertim in
Cracovien. Parochialis 22 iunii 1767 cor. Guerra § 5.

Neque hic agi de imperitis et illiteratis quibus coa-
diutores et Vicarios ad tempus dandi facultatem habent
Episcopi; facto enim concursu Aloysii imperitiam ex-
cludi. Praeterea actorum processum excludere, ex infor-
mata conscientia Ordinarium egisse: quo etiam in casu
iusta et rationabilis et probata causa requireretur.

Semidementiam ex adverso excogitatam, remotionis
tempore non extitisse : neque eam in Sacerdote celebrante
praesumi, absque Physicorum Doctorum testimonio. Et
S. Congreg. Conc. Parochum iniuste amotum, vel rein-

tegrandum vel alio beneficio providendum esse constanter
decrevisse: ut in Nicien. Suspensionis et Remotionis 17
decembris 1864, in Limburgen. Permutationis Paroeciae
27 iunii et 19 decembris 1857 et in Herbipolen. Parochia-
lis 22 decembris 1860.

Addebat ultimo loco de Parochi pietate bonisque mo-
ribus plurimos testari, eumque asiatico morbo laboranti-
bus maxima cum sollicitudine adstitisse.

RESOLUTIO. His perpensis S. C. rescripsit in comitiis
diei 14 septembris 1872: Dilata et audiatur Episcopus
super noviter  deductis.

CAUSAE PROSEQUUTIO. Ordinarius mandato obsequens,
certiorem reddebat Sacram Congregationem de reditu
actuali congruae parochialis, quem imparem Paroeciae et
Oeconomi necessitatibus ostendebat. Declarat se nullum
habere beneficium quo Parochum hunc provideret. Infi-
ciabatur parochiale beneficium fuisse pro Aloysio substi-
tutum in locum patrimonii sacrae ordinationis. Absonum
a veritate contendebat quod parochus iste patrimonium
suum ad comparandas Ecclesiae supellectiles impendis-
set. Declarabat demum, animarum bonum requirere eius
remotionem confirmari, ob non sanae mentis indubia
guae dederat argumenta.

NOVA PAROCHI ALLEGATIO. Recolebat iterum maxima cum
cautela esse incedendum in casu quo agitur de paroecia
per concursum acquisita, cum parochus inamovibiliter
est institutus, ut maneat principium, quod per universum
orbem catholicum parochi inamovibiles existunt, ad
praescriptionem Bonif. VIIIl. Cap. unie, de Capellis Mo-
nach. Huic doctrinae adhaesisse constanter S. Congre-
gationem Concilii, ut in Messanen. 18 martii 1854 8§ Atqui.

Remotionem, si ea sit perpetua, non sustineri, quia
in veram privationem reciderei : inexplicabilem esse, si
ut in casu temporanea esse debeat, et octodecim annis
perduret. Sacram Congregationem Concilii consuevisse

remotos parochos redintegrare statim ac innocentiam
agnosceret, ut in citata Nicien. 17 decembris 1864: et
etiam gravibus existentibus contra parochum accusatio-
nibus, vel aequitativum temperamentum adhibere ut in
Veglen. Privationis Parochiae 27 iulii 1867, vel permu-
tationem concedere cum beneficio reditus aequivalentis,
si Episcopus parochum ob negligentiam et scand : ' > trans-
ferendum iudicaverit, ut in EySetten. Permutationes
Paroeciae 11 aug. et 22 sept. 1742 in Limburg en. die 19
dec. 1857 et in Herbipolen. Parochialis 22 dec. 1860.

In casu nihil huiusmodi haberi : causam pro Aloysio
dicere Episcopum qui in ipso nonnisi nimium zelum re-
darguendum invenit. Eius imputationes nec ad oeconomi
deputationem probandam sufficere, quae pro imperitis
adhibetur.

His praemissis, aperte evinci remotionis huius ini-
guitatem, et idcirco ad damnorum expensarumque refe-
ctionem, nec non ad fructuum restitutionem Aloysium
ius integrum habere.

Duriorem agendi modum ab Episcopo in Aloysium
adhibitum, ex eo erui, quod Episcopus ipsemet confessus
fuerit se ei iampridem conferre denegavisse aliud benefi-
cium vel provisionem meliorem.

Ostendebat ultimo loco, acceptilationibus allatis, rea-
pse Aloysium amplam pecuniae vim in comparandis Ec-
clesiae supellectilibus impendisse, et parochialis congruae
in locum patrimonii substitutionem, Curiae ipsius testi-
nonio locum habuisse confirmabat.

Tandem contendebat redintegrationem Aloysio com-
Detere: eaque nullam iniuriam fieri Oeconomo, qui
>mnino provisorie ad paroeciam regendam deputatus est.
It etiamsi Aloysius de provisione se contentum declara-
et, tamen ad eius honorem restaurandum S. Congrega-
ionem formiter pronunciare debere causas remotionis
ion extitisse: wveluti in Veglen. Privationis Paroeciae

die 27 iulii 1867, in qua ad dubium An constet de causis
remotionis a Paroecia seu potius sit locus reintegrationi
in casu, responsum datum est : Negative ad primam par-
tem: ad secundam attentis declarationibus per Sacerdo-
tem losephum emissis dilata, et scribatur Episcopo ad
mentem, mentem autem fuisse, ut Episcopus media pro-
poneret quibus losephi congruae provisioni consuleret *

Causa iterum discussa sequens prodiit

RESOLUTIO. Non constare de causis remotionis a Pa-
roecia. Attentis tamen omnibus in casu concurrentibus,
assignandam  Oratori  congruam  pensionem biscentum
quinquaginta libellarum italicarum loco patrimonii  ex
reditibus paroeciae, donec aliter provideatur, facto verbo
cum  SSmo.

Ex HIS COLLIGES :

|I. Paroeciae privatione Parochum canonice institu-
tum mulctari nequire, nonnisi ob causam canonicam et
procedendi forma servata.

Il. Levitatem animi aliague huiusmodi contra ina-

' Synopticam expositionem Causarum Herbipolen, Parochialis, 22 de-
cembris 1860 et Veglen, Privationis Paroeciae, 27 iulii 1867, invenies, alteram
in Vol. Il, pag. 513, alteram vero ad pag. 68, Vol. V, huius Ephemeridis.
In prima habes etiam per summa capita relatas, quae et in praesenti me-
morantur eiusdem speciei causas Eysietten, Permutationis Paroeciae, 21 iulii,
Il augusti et 22 septembris 1742, et Limbergen, Permutationis Paroeciae,
27 iunii et 19 septembris 1857. In altera causa (Veglen. Privationis Paroe-
ciae) per extensum prostat Constitutio Innocentii |11 quae legitur in Decre-
talibus cap. 23, de Accusationibus, et cap. 7, de Restitutione Spoliaturum.
Comparatione instituta de casu ad casum, comperies: revera graviores re-
motionis causas Episcopis parochos suppeditasse quam parochum A. F. cuius
accusationes omnes ad levitatis notam ob allatum mentis defectum reduce-
batur. Verum quo graviores concurrunt in facto circumstantiae, e0o magis
elucet S. C. C. mens, quae constanter remotionem parochi titularis impro-
bavit, quoties causae non adessent a Conc. Trid. expressae, vel regularis
processus, ad parochum titularem removendum necessarius, fuisset omissus.
Nihilominus, peculiaribus concurrentibus circumstantiis, Sacra Congregatio
populi bono et parochi decori consulendum putavit, vel adhibita permuta-
tione beneficii vel provisione, per congruae pensionis constitutionem.

movibilem Parochum rationabilem remotionis causam
haud praebere.

I1l. Ob populi aversionem vel Parochi imperitiam
remotionem gquandoque sustineri.

IV. In casu remotionis causas non extitisse : sed tales
concurrere circumstantias quae Parochi redintegrationem
haud opportunam suadebant.

V. Sacram Congregationem, resolutionibus in causis
similibus adhibitis morem gessisse, congrua Parocho pro-
visione constituta.

ANTICIPATIONIS MATUTINI.

Die 14 augusti 1875.

Praepositus Ecclesiae Concathedralis M. supplici li-
bello sub die 10 decembris 1874 Principi Sacratissimo ea
quae sequuntur exposuit. « A septuaginta annis in Capi-
es tulo Ecclesiae Concathedralis M., prius Cathedralis, in-
« vecta fuit consuetudo recitandi Matutinum cum laudi-
ci bus pridie tempore Vesperarum, quin Rescriptum Pon-
et tificium privilegium continens inveniatur, quamvis De-
« canus Capituli asserat, se illud vidisse et habuisse. Sed
« quum talis usus contra Sacros Canones esse deprehen-
« datur, casu quo privilegium non existeret, Canonici su-
« pradictae Ecclesiae, facta congregatione die nona huius
«mensis, per me Praepositum enixe rogant Sanctitatem
« Vestram, ut quod attinet tempus praeteritum, sanatio-
« nem Apostolicam condonet, et pro futuris temporibus,
« illis concedere dignetur, ut toto anni tempore pridie.
« Matutinum cum laudibus recitare possint. Et ad obti-
« nendam hanc gratiam praesto sunt illis quaedam mo-
« tiva, quae animum benevolum Sanctitatis Vestrae m o -
ti vere possunt ».

Disceptatio synoptica.
EA QUAE ADVERSUS GRATIAE CONCESSIONEM: PROSTANT.

Cardinalis Bona in aureo Tract, de Divina Psalmodia
cap. 4, 8 3, n. 2, haec retulit. « Olim Christiani tribus pri-
« mis vigiliis tres nocturnos divisim, quarta vero vigilia
« laudes recitabant. Tantus erat ardor charitatis, ut qua-
« ter in nocte surgerent ad orationem; prima vigilia ad
« primum nocturnum, secunda ad secundum, tertia ad
<( tertium, quarta ad laudes persolvendas vel omnes simul,
« vel divisi in cohortes ». Ex cap. Presbyter de celebra-
tione Miss, sub media nocte celebrandum erat Matuti-
num, - ibi : « Denocturnisvigiliis, idem ipse Propheta ait,
« media nocte surgebam: ergo his temporibus laudes
« Creatori nostro super iudicia suae iustitiae referamus ».
Idipsum Antiochenis significavit S. loannes Chrysosto-
mus Homilia 57 his verbis « initium illi dandum ad Galli
cantum ». Attamen eiusmodi austerior Ecclesiae disci-
plina sequiori aevo remissa fuit, et tempus matutinae lau-
dis constitutum est aurora illucescente. Cap. 1, de cele
brat. Miss. Presbyter mane matutinali officio  expleto,
pensum servitutis suae, videlicet primam, tertiam, sextam,
nonam, vesperamque persolvat, ita tamen ut horis com-
petentibus  \

1

« Septies (ait Monacelli, Form. Legal, tit. 16, n. 7) autem in die psal-
« limus ad rememorandam Christi passionem et resurrectionem. Etenim
« |*. Diluculo celebrat Ecclesia laudes matutinas, quia tunc notificata resur-
« rectione per Angelos, reddita est Discipulis ad Matutinum laetitia, et erecti
«sunt, qui titubaverant. Unde et in cantico matutinali dicitur: et erexit cornu
« salutis in nobis in domo David pueri sui. Hora 2° Prima psallit Ecclesia,
« quia tunc Dominus lesus traditus est vinctus Pilato. Eadem etiam hora
« post resurrectionem apparuit septem discipulis piscantibus, stansin litore
« et dicens: pueri numquid pulmentarium habetis? Hora 3°. Tertia psalli-
« mus, quia tunc linguis ludaeorum crucifixus est Dominus secundum illud:
« Gentes eorum arma et sagittae, et lingua eorum gladius acutus; eadem etiam
« hora die Pentecostes in Coenaculo Sion super centum viginti viros Spiritus
« Sanctus in igneis linguis discendit. fiora 4°. Sexta psallimus quia tunc

In Clementina prima eodem titulo de celebrat. Miss.
eadem occurrunt. « Sancimus'ut ii ad quos pertinet, omni
« negligentia aut iniuria relegata, ut in Cathedralibus
<( Regularibus et Collegiatis Ecclesiis horis debitis psal-
ti latur, sollicitam curent diligentiam adhibere ». Concinit
Braschius in Promptuaria synodali cap. 86, num. 18 - ibi :
Matutinum in  Cathedrali  persolvi mandet  Episcopus
mane diel propriae, non autem sero praecedenti post ve-
speras et completorium. - Monacelli Form. Legal. Tit. 16,
n. 8. « At quia pigritia et infirmitas nostra, laudes cum
«ista intercapedine (nempe psallendo septies in die)
« Domino solvere non patitur; saltem exemplo David
<( Psal. 54 mane, meridie et vespere narremus mirabilia
« eius, scilicet mane laudes matutinas; prope meridiem
<( horas, vespere Vesperas cum Completorio solvamus;
(( quia non solum debemus facere quod convenit; sed eo
« modo quo convenit ». Nec dissimilia sunt quae S. Ca-
rolus Borromaeum in Concilio Mediolanensi par. 2, iubet:
Matutinum vespere non dicatur, exceptis tamen diebus
Octavae Solemnis Festi D. N. lesu Christi caeterisgue
diebus quibus ex Romanae Ecclesiae ingtituto est per-
missum. Ferraris V. Matutinum n. 1, scribit: In Cathe
drali debet recitari de mane, non autem vespere pro se
quenti die. S. C. EE. et Regul. in Vercellensi 25 nov. 1578;
S. Concilii Cong. etiam petitam anticipationem reiecit

« super lignum extensus est Dominus, et aceto potatus et tenebrae factae
« super universam terram. Hora 5°. Nona psallimus, quia tunc Dominus
« lesus inclinato capite tradidit spiritum, et lancea perforatus, duo sacra-
« menta salutis nostrae nobis propinavit, velum Templi scissum est, terra
« mota est, petrae scissae sunt, monumenta aperta sunt. Hora 6°. Vespertina
« psallimus, quia tunc Dominus in coena Corpus suum, et sanguinem, sub
« forma panis et vini discipulis tradidit, et in memoriam sui sic deinceps
« faciendum instituit. Eadem quoque hora sepultus, et eadem hora in fra
« ctione panis agnitus est a discipulis. In 7* crepusculo psallimus, quia
« tunc Dominus in agonia prolixius oravit in Horto, et factus est sudor eius
« tamquam guttae sanguinis decurrentis in terram. Eadem quoque hora val-
« latus est custodibus et eadem hora clausis ianuis stetit in medio discipu-
« lorum suorum, et ait: Pax vobis ».

ceu videre datum est in Pannen. 31 Maii 1794. Gury Theol.
Moral. Tract, de stat. part. puncto Il ait: « Tempus ad
« integram officii recitationem adimplendam praefinitum
« incipit a media nocte, et ad mediam noctem sequentem
«explicit)).

Attamen processu temporis, quum fidelium charitas
defervesceret, consuetudinem invaluisse constat, qua fa-
ctum est ut Matutinum et Laudes post ortum solis in
Choro a Capitulis saecularibus persolverentur, teste Be-
nedicto XIV. Ingit. Eccles. 107, § 4, num. 22. Quam con-
suetudinem esse omnimode observandam docet Fagnan.
Lib. I, Decretal. Cap. Consuetudines De Consuetud. Ita-
gue commodo atque utilitate Canonicorum nihil adversus
eam moliendum esse videtur.

Insuper si Capitulo fas esset Matutinum cum laudi-
bus pridie tempore vesperarum persolvere, manifesta se-
gueretur indecentia. Plurima enim psalmorum, hymno-
rum, et orationum verba, mentionem faciunt certorum
temporum ex. gr. noctis, aurorae, quae si alienis tempo-
ribus usurpentur minus conveniunt. Schmalzgrueber t. 3,
part. 5, tit. 41, de celebrat. Miss. lure igitur optimo S. Ca-
rolus in cit. Synod, decrevit: matutinum officium vel
media nocte, vel saltem eo tempore indtituatur, ut sub
ortum solis absolutum sit.

Neque opponi posse censetur Capitulares divinis of-
ficiis incumbentes spirituale Christiani populi bonum
praecipue respicere debere, ideoque non valde mane
diluculo sed commodiori tempore divinas horas esse reci-
tandas. Etenim incontroversum esse, praecipuum Cano-
nicorum officium esse ut debitas in choro laudes Deo per-
solvant. Proindeque in synodo Aquisgranensi sancitum
legitur horas canonicas vigilantissima cura custodiendas,
devoteque a capitularibus persolvendas fore. Et Triden-
tinam Synodum constituisse ut Canonici in Choro ad
psallendum instituto, hymnis et canticis Dei homen ma-

xima reverentia laudent; nec non, ut in praescriptis ab
Ecclesia horis divini officii pensum exsolvant. Indubii
iuris igitur est divinarum laudum alternis versibus re-
citandarum esse praecipuam Capitularium obligationem.
Accessorium vero est, ut populi christiani spirituale bo-
num curent. Praecipuum ergo munus pro accessorio non
est accipiendum.

EA QUAE PRO GRATIAE CONCESSIONE PROSTANT.

Ex altera autem parte observatum fuit, quod si iusta
et rationabilis affuerit causa, variatio opportunior insti-
tui possit tum quoad matutini tum quoad laudum recita-
tionem. Ad rem consuli posse Braschium in prompt. Sy-
nod. Cap. 86, num. 18, Ceccopier. Lib. 2, num. 20, Bene-
dictus X1V Instit. 107, 8 4, num. 22. Verumtamen inter
iustas et rationabiles causas recenseri aeris intemperiem,
guae corporum saluti noxia comperitur, nec non aetatem
nonnullorum ingravescentem. Doctrinae huic apprime
consentaneam S. C. C. praxim fuisse erui posse ex reso-
lutionibus innumeris quae in medium proferri valerent.
Ex quibus colligere fas est S. Congregationem ut ratio-
nabiles habuisse causas praeallatas ob quas concederet ut
Matutinum, et Laudes in antecessum recitarentur, ceu
perlegere datum est in Cingulana 29 martii 1817 ad 11 du-
bium, in Casalen. 14 decembr. 1822, et inter alias, quas
omittimus, praecipue in Mutinen. 12 novembris 1644 in
guae haec legimus verba: Sacra Congregatio censuit pe-
titam facultatem  recitandi Matutinum esse oratoribus
concedendam post Completorium praecedentis diei, pro
arbitrio tamen Episcopi, et dummodo lapsa sit hora ter-
tia post meridiem. Legimus tandem eiusmodi Indultum
concessum fuisse Canonicis Cathedralis Papiensis, ex
guo iurgia quam plurima oborta fuere Capitulum inter ac
Episcopum, in posterum composita a Benedicto XIII
Brevi dato ad Episcopum Papiensem diei 8 iulii 1726, in

quo Brevi arbitrio Episcopi relinquebatur postulatam
concedere Canonicis aut denegare facultatem.

Adfuisse in themate causas praenotatas testatus est
Praepositus Cathedralis M. his verbis: « lam in hoc Ca-
ii pitulo adsunt aliqui senes et in posterum tales repe-
ti rientur quibus tempore hiemali grave est horis matu-
« finis surgere. Accedit quod peculiares sint huic urbi,
« montibus proximae, venti aquilonares, qui praesertim
« supradicto tempore tanta violentia flare consuescunt,
« ut etiam iunioribus reddant difficilem ad Ecclesiam ac-
ti cessum ». Et eo vel magis oratoris precibus annuendum
esse videri ex eo quod Matutini recitatio praecedentis Fe-
storum Vespere, nihil absurdi secumferat. Nam quoad
recitationem Divini officii, aliasque ecclesiasticas celebri-
tatem a praecedentibus Vesperis incipit dies ex doctrina
S. Thomae qui in Quodlibet. 5 quaest. 13, art. 28 scribit :
quantum ad contractus, et alia huiusmodi dies incipit
a media nocte, sed quantum ad ecclesiasticum officium,
et solemnitatum celebritatem incipit dies a vesperis; unde
s aliquis post Vesperas et Completorium dicat Matu-
tinum, iam hoc pertinet ad diem sequentem. Quam do-
ctrinam Azorius illustravit Instit. Moral, tom. |, lib. 10,
cap. 9, quaest 5.

Haud tandem defuisse in themate graviorem cau-
sam qua indultum Apostolicum Canonicis omnino tri-
buere oportere : ceu manifestum apparet ex Oratoris ver-
bis, in supplici libello additis: propter sacerdotum pe-
nuriam, S omnes tempore matutini adessent choro, Vix
sanctae Missae celebrari possent cum commodo fidelium
qui diebus festivis illis interesse debent, et eorum quo-
gue, qui diebus ferialibus eas audire discupiunt.

Porro Canonicis facultate concessa persolvendi hora
vespertina pensum horarum Canonicarum, haec incom-
moda penitus evanescerent, et omnes fideles singulis do-
minicis, festis diebus nec non ferialibus interesse sa-



46 Ex S. C. Concilii

ero commodius possent. Canonicorum petitionem Vica-
rius Generalis commendavit, autumans veras fuisse cau-
sas ab eis expositas. Accessit his omnibus vetustissima
consuetudo, quae penes Capitulum invaluit recitandi Ma-
tutinum diei sequentis hora respectiva dierum praeceden-
tium. Quam consuetudinem censendum est, ex Indulto
Apostolico inductam fuisse, tum per verba Decani Capi-
tularis fatentis se illud vidisse et habitasse, tum peragendi
rationem Episcoporum. Absque enim dubio Episcopi re-
darguissent Canonicos venia apostolica carentes, cum
ipsi sacrorum canonum vindices sint. Itaque cum ipsi per
septuaginta annorum spatium viderint et tacuerint, prae-
sumi debet eos haud dubitasse de huiusmodi privilegio.

His rationum inhaerens momentis, visum est nedum
matutini, laudumque variationem sed et absolutionem
quoad praeteritum fuisse indulgendam quatenus ea opus
fuisset. Equidem tritum in iure principium esse, ab one-
ribus haud adimpletis absolutionem concedi, quoties
nullus in omissione dolus intercesserit. Profecto nullum
dolum, nullamque fraudem penes canonicos interfuisse
visum est; quinimo in bona fide versantes, expletis ve-
speris cum completorio putabant, ex Apostolici indulti
gratia, se devenisse ad implendum onus chorale.

His aliisque pro utraque parte deductis, duo quae
sequuntur proposita fuere diluenda

Dubia.
. An et quomodo concedenda sit sanatio in casu.
IL An et quomodo concedendum indultum anticipa-
tionis matutini in casu.

RESOLUTIO. Sacra C. Concilii, die 14 augusti 1875,
causa cognita, respondere censuit.

Ad L Affirmative ad cautelam facto verbo cum
SSmo.

Ad Il. Affirmative ad decennium arbitrio Episcopi.

Ex QUIBUS COLLIGES

I. Canonicos haud obligari tantum ad matutini et
laudum recitationem, sed insuper obstringi ad onus istud
implendum intra tempus a iure praescriptum; eo quod
non solum faciendum est quod convenit, sed eo modo quo
convenit.

II. Tempus a SS. Canonibus praefinitum ad horarum
canonicarum recitationem in choro rite perficiendam in-
cipere a media nocte et ad sequentem mediam noctem
desinere.

IIl. Posse tamen iusta et rationabili interveniente
causa, opportuniorem institui variationem; tum quoad
matutini, tum quoad laudum recitationem in choro per
privilegium speciale, indulto pontificio concessum.

IV. Inter causas vero iustas atque rationabiles, qui-
bus matutini anticipationis privilegium concedi solet, re-
censeri aeris inclementiam, regionis intemperiem, nec
non nonnullorum canonicorum aetatem ingravescentem.

V. Indultum pontificium eiusmodi privilegium con-
ferens aliguando perpetuum, aliquando temporaneum
esse solere iuxta causam sive temporaneam sive perpe-
tuam, quae adducta fuerit.

V1. Temporaneas et variationi subiectas recenseri cau-
sas parvum inservientium numerum, aetatem aliquorum
canonicorum ingravescentem et adversam eorumdem va-
letudinem, nec non necessitatem, administrandi poeniten-
tiae sacramentum per Capitulares.

VI1l. Ideoque nulla temporis limitatione coarctari in-
dultum pontificium solere, si concessionis causa fuerit
suapte natura perpetua ceu reputatur aeris inclementia,
regionis intemperies et loci situs alpedtris.

CONCORDIAE SEU COMPROMISSI.

Die 18 decembris 1874 e 30 iulii 1875.

Compendium facti. Nobilis puella Teresia A, quam-
vis esset suis parentibus filia unica, cupiens tamen Deo
servire, digjlL9 octobris 1848 habitum induit religiosum in
Monasterio SSmae Trinitatis Clarissarum in civitate E.
Expleto novitiatus anno, et vota solemnia nuncupatum,
nuncium misit haereditate quae e obvenerat ex parte
patris defuncti, et omnibus quae ei obvenire possent
aliunde, in favorem Matris suae M. Excepit tamen dotem
monasticam et legatum scutatorum 1000 ab avo materno
acceptum, nec non scutata 100 a duabus amitis paternis
relicta in augmentum dotis monasticae, quam mater eius
constituerat in scutatis 500 cum inscriptione hypothe-
caria.

Actus formalis renunciationis vim habuit, statim ac
Teresia solemnem emisit professionem iuxta SS. Cano-
num praescriptum.

Attamen, mutatis rebus ob politicas perturbationes
supervenias, fortis enata est controversia inter nobilem
puellam et eius consobrinos, postquam Clarissarum Mo-
nasterium suppressum fuit vi legis civilis. Huic contro-
versiae causam dederunt reservationes quas puella fecit
emittens renunciationem. Illa enim praevidens casum,
quo Monasterium praedictum supprimi posset, quoad
scutata 1000 constituit, ut, si ad eam spectarent in pro-
prietatem (quod nesciverat), tunc eorum ususfructus ce-
dere deberet in favorem S. consobrinorum suorum eorum-
gue descendentium in infinitum cum obligatione servandi

eiusmodi vim pecuniae pro Monasterio. Quoad vero bo-
norum universitatem sibi reservavit, donec Vviveret,
usumfructum bonorum omnium, quae caderent sub do-
natione, et renunciatione.

Res tranquille processerunt usque ad diem 10 octo-
bris 1873; quo tempore Mater Teresiae mortua est. Nam
ista haeredes universales omnium bonorum suorum in-
stituit nepotesfiliosfratris sui cum onere praestandi quo-
tannis filiae suae Teresiae donec viveret libellas 250 pro
suffragiis animae propriae litandis. lam leges italici Gu-
bernii vim suam exseruerant quando nobilis foemina mor-
tua est, et eius testamentum apertum fuit. Et per eius-
modi leges monasterium suppressum mansit, singulisque
Monasteriorum membris concessum frui posse iuribus ci-
vilibus et politicis. Quapropter, ista arrepta occasione,
prae oculis habentes emissas reservationes, et consideran-
tes factam non fuisse donationis insinuationem quam
Codex Gregorianus iussit fieri quoad donationem quae
500 scutata excederet, sententiam emiserunt nonnulli cau-
sidici, nullam atque irritam fuisse donationem bonorum
paternorum ultra scutata quingenta, et filiam Teresiam
bonorum matris medietatem consequi posse vi codicis
italici.

Graves ob id inter Teresiam, et eius consobrinos exor-
tae sunt quaestiones donec Episcopo E. suam interpo-
nente auctoritatem et mediationem, partes ambae subscri-
pserunt die 11 novembris 1873 actum Concordiae seu
compromissi. Cuius hic erat tenor; quod ex patrimonio
praefato, praelevatis debitis, Teresia medietatem conse-
queretur, praeter libellas 2500 quae ei debebantur vi in-
strumenti anni 1849 : quod expensae funeris et religionis
ponerentur inter communis patrimonii debita. Conve-
nerunt pariter ut praedium S. et rus suburbanum cum
omnibus eius adiunctis partem efformaret patrimonii per-
tingentis ad monialis consobrinos.

Acta, tom. IX, fase. CVII.

Cum tamen formalem exequutionem Concordia eius-
modi haud habuisset, recessit ab ea poenitentia facti du-
cta utraque pars. Protestationes ambae partes emiserunt
ut coloni unamquamgque recognoscerent uti exclusivum,
et legitimum proprietarium.

Interdum tamen monialis Teresia nedum sui sed
etiam Monasterii favore supplicem dedit Sacratissimo
Principi libellum: quo ostendit, testamentum maternum
vitiari in substantialibus; donationem peractam nullam
esse insinuationis defectu, se ad actum donationis deve-
nisse errore ductam quod nempe patrimonium pater-
num, praeter veritatem, obaeratum esset. Quapropter
humilis oratrix petiit a sacratissimo Principe ut sanaret
praefatam Concordiam, et sibi concederet eam reducendi
in formam publicam nomine proprio. Pene eodem tem-
pore altera pars quoque reclamavit autumans donatio-
nem, renutiationem, et testamentum omnino valida esse;
seque concordiae pacto accessisse indigentia compulsa, et
ignorantia legum. Proindeque exposcere ut monialis ad
concordiam utrique parti aequiorem peragendam voce-
tur coram S. EE. et RR. Congregatione, etiam iuris or-
dine servato.

Episcopus super id de sua sententia rogatus demon-
stravit Concordiam iam peractam utrique parti utilem
et convenientem, nec non vana fuisse postulantis S. ra-
tionum momenta. Attamen interea temporis ab utraque
parte quaestio remissa fuit S. Congregationi EE. et RR..;
quae partibus, de more, concessit unius mensis terminum
ad deducendum quatenus vellent ulteriora iura.

Disceptatio Synoptica.
EA QUAE CONTRA INSINUATIONIS NECESSITATEM PROSTANT.

Ad cognoscendas, pro iure Ecclesiastico, dispositio-
nesillas, quas Sacri Canones emiserunt, quasque S. C. EE.
et RR. retinuit, non esse abs re, observatum fuit, aliqua

recolere principia, ad solemnitates a iure civili praescri-
ptas spectantia circa donationes 500 scutata excedentes.
Recolere ideo opus esse, an solemnitates eiusmodi suam
exserere vim possint quoad donationes et renuntiationes,
ante votorum solemnium emissionem peractas. Et hisin
adiunctis, si solemnitates civiles desint, attendi tantum
debere Sacrorum Canonum dispositiones, sacrarumgue
Congregationum resolutiones videtur ex Concil. Trid.
Sess. 25 cap. 16 de Regul. Nulla renunciatio aut obligatio
antea facta etiam cum iuramento, vel in favorem cuius-
cumgue causae piae valeat nis cum licentia Episcopi vel
eius Vicarii fiat intra duos menses proximos ante profes-
sionem; ac non alias intelligatur effectum suum sortiri
nis sequuta professione; aliter vero facta, etiams cum
huius favore expressa renunciatione etiam iurata st ir-
rita et nullius effectus. Ex quo facile quemque pernoscere
nullam irritamqgue evadere renunciationem Ordinarii li-
centia carentem et nisi aliae a Tridentino praescriptae
conditiones impleantur. Haud insuper esse irritam re-
nunciationem et donationem solemnitatum civilium de-
fectu, docere Giovium Tract, de solemnitatibus in con-
tractu minorum Gloss. XVI, 8 VII, n. 280 - ibi : « At post
«ingressum in religionem si velit ante professionem per
« duos menses ante renunciare, non tenetur statuti so-
« lemnitates adhibere, sed sufficit habere licentiam renun-
« ciandi ab Episcopo vel eius Vicario ». Et Card. De Luca
Tit. de conftict. legis ait: « Ubi vero ista adimpleta forma
« (nempe Concilii Tridentini) quae sub decreto annulla-
ti tivo necessaria est, rationabiliter quidem receptum est
« illas non exigi solemnitates, quae a profanis legibus
« communibus, aut localibus in minorum et mulierum
« contractibus, et alienationibus requiruntur, vel quia
ille status ab huiusmodi legibus exemptionem importat,
vel quia sufficit formam conciliarem impleri, ne duplex
inducatur onus ». Pariter auctor idem considerans tales

A

A

A

renunciationes pertinere ad speciem donationum causa
mortis ait Disc. 1 cit. tit. de remine, p. 14. « quod huius-
<( modi dispositiones naturam habent donationum causa
« mortis sive ultimarum voluntatum dum non sequuta
<( professione in Religione resolvuntur, ideoque non &f-
te ferunt renuncianti illud praeiudicium irretractabile,
«cuius ratione solemnitates desiderari solent ». Et
Disc. Il rationem assignat, qua eiusmodi renunciationes
sint realiter abdicativae, et suam habentes causam in hoc,
guod monialis spiritualiter saeculo moritur « ibi » Unde
«n. 2 propterea intrat praesumptio realitatis quod scili-
« cet principale renunciationis motivum fuerit amor Dei
« et abdicatio a bonis temporalibus, ut expeditius Deo fa-
te mulari valeat ». Et Petra in Comm. ad Const. Apost,
lib. 3. pag. 386 n. 59. Quaeri etiam potest an novitii in re-
nunciationibus  aut  aliis obligationibus  ultra  formam
praescriptam a Concilio teneantur servare solemnitates
iuris vel statutarias etc.. et NEGATIVE est dicendum;
cum sufficiat servare formam conciliarem, tum quia fru-
stratoria  fuisset tam salubris dispositio  certis  solemni-
tatibus vallata s laicalibus  ordinationibus  deberent
huiusmodi  dispositiones ligari, tum etiam quia  Nouvitii
censentur de foro Ecclesae et proinde exempti a lege
laicali, e cum supponantur habere aetatem quindecim
annorum iuxta Concilium, hoc sufficit ut naturaliter sint
apti ad contrahendum. Fagnanus cap. dStatuimus n. 4 de
regul. Barbosa ad cap. 16 cit. Conc. Trid. et alii.

Huic doctrinae concordant decisiones rotales, et exclu-
dunt insinuationem quoties donatio causa fulciatur iusta.
Dec. 513 coram Marini Spoletana Nullitatis donationis
25 iunii 1841: in hac enim n. 1 et 2 ponitur quod praeexi-
stente causa haud quaeritur insinuatio ad validam red-
dendam donationem ultra scutata quingentam. « ldeo
« namque potissimum inspecta communis iuris censura,
« imposita fuit donationis insinuandae obligatio, ne do-

« natores vel immodico benevolentiae impetu erga dona-
te tarium abrepti vel istius illecebris dolosisque machi-
<( nationibus irretiti temere atque inconsulto, iacturam
« faciant rerum suarum atque ad inopiam reducantur. In-
te terest enim reipublicae, ne quis re sua abutatur ».

Tandem n. 9. « At secus se res habet quoad donatio-
te nes factas ob remuneranda donatarii merita, quae ex
ee grati animi virtute, potiusquam ex liberalitate proh-
et ciscuntur vel quae obligationem aliquam, atque onus a
te donatario adimplendum secumferunt; vel denique
<e quando fiunt ob causam necessariam existentem, quae
ee sit ad commodum donantis. Hisce in casibus insinua-
te tionem nequaquam iure communi inspecto requiri am-
<( bigui iuris non est ». Richer, Instit. lib. 11, f. 13, § 1934,
Rota Bononien. assignamenti 26 febr. 1776 coram Sode-
rin. 8 3. Porro scimus Ptolemaeum solemnem professio-
nem, emisisse longe ante matris obitum et quemadmo-
dum professo ad omnes iuris effectus morti naturali ae-
Quiparatur ita consequitur quod idem Ptolomaeus super
haereditate materna neque in usufructu potest legitimam
consequi, nam parens moriens cum filio solemniter pro-
f REPUTATUR MORTUUS SINE FILIO.

His omnibus Canonistarum auctoritatibus, et Rotali-
bus decisionibus adiungi vult, donationes eiusmodi haud
proprie esse liberalitates inter vivos verum illas resolvi
in donationes causa mortis. Etenim renunciationes, oc-
casione professionis peractae vim tantum accipiunt facta
professione, eo modo quo testamentum suum sortitur ef-
fectum, mortuo testatore. Hinc sicuti foeminae minores-
gue haud adstringuntur solemnitatibus a Regulamenta
legislativo praescriptis, sic non obligantur ab eisdem
quoad renunciationes ad ingressum in religionem. Nam
si quis haud professionem peragit, nullius valoris fit eius
renunciatio; si autem eiusmodi professionem agit ipso
iure possidendi facultatem et bona retinendi amittit; ita

ut si renunciationem quis emiserit eius iura renunciata-
riis cedunt, vel Monasterio devolvuntur, ideoque insinua-
tionis solemnitas fiat superflua, dum sit status necessitas
aequivalens ultimis dispositionibus causa mortis. Ergo
determinata harum donationum et renunciationum na-
tura, haud comprehendi videntur sub eadem lege nisi de-
rogando communi iuri et principio, vi cuius quisgue rei
suae est dominator et arbiter; neque attendi posset prae-
citatum Regulamentum in quo agitur tantum de dona-
tionibus inter vivos.

Adesse insuper principium in praxi sequendum a
S. C. E. et R. porrectum in Urbinaten. super renunciatio-
nibus Novitiorum minoris aetatis et Novitiorum. In plena-
riis Comitiis 12 martii 1843 dubia quae sequuntur propo-
sita fuere. I. An pro validitate renunciationum Novitio-
rum et Novitiarum aetate minorum occasione professio-
nis emissarum forma conciliaris sufficiat, seu requirantur
etiam solemnitates ab actuali Regulamenta iudiciario
praescriptae. Et quatenus negative ad primam partem et
affirmative ad secundam: |l. An oporteat sanare prae-
cedentes renunciationes aetas apud Curiam Urbinaten.
sola observantia formae a Tridentino praescriptae? Qui-
bus dubiis EE. Patres rescripsisse: Ad |. affirmative ad
primam partem: negative ad secundam: Ad Il provisum
in primo. Resolutionem eiusmodi esse generalem quam-

vis a casu particulari provocatam, et aptari posse casui
nostro.

EA QUAE PRO INSINUATIONIS NECESSITATE PROSTANT.

Verumtamen ad evincendam insinuationis necessita-
tem quoad donationes et renunciationes ob ingressum in
religionem observari posset regulam esse generalem, dum
Gregorius XVI in cit. Motu proprio insinuationis obliga-
tionem imponat, reiiciens guemcumque alium titulum.
Itaqgue quum praescripsisset quod donationes irrevocabi-

les inter vivos, si scutata quingenta excederent, intra
sex menses insinuari deberent, earum sancit et de-
clarat nullitatem. Gregoriani Codicis spiritus esse vide-
tur, ut requirat omnino insinuationis formalitatem,
guando agitur de bonorum renunciatione, eoquod in Tit. |
§ 1 statuat, constitutiones Apostolicae continuabunt esse
civilium iudiciorum norma in omnibus pro quibus aliter
non disponatur. Sed insinuationis formalitas abscisse sta-
tuitur, ideoque cum obiectum civile respiciat, absolute ob-
servari debet sub nullitatis poena. Quapropter monialis
Teresia quoad donationem paternam nil aliud obstrin-
geretur dare suis consobrinis quam scutata quingenta.

Quinimo postposita insinuationis necessitate, dice-
batur, vi legis Gubernii italici Religiosis utriusque se-
xus datum fuisse iuribus civilibus et politicis frui posse.
Ideoque eo modo quo apud Romanos captivus, ruptis vin-
culis, quibus detinebamur ab hostibus, iure postliminii, in
omnibus rebus et actionibus reintegrabatur; ita monialis
reintegran deberet in suis iuribus, deficiente insinuatione.
Et donationem ab ea peractam matris favore nullam
habere vim ultra scutata quingenta.

Expositis principiis quae solemnitatum civilium de-
fectum respiciunt, opportunum reputatum est exponere
maximas quae moderantur reservationes in instrumentis
renunciationis appositas, etsi decreto ludicis peractas, et
cum insinuationis actu. Et quaesitum fuit quaenam esset
maxima a canonica iurisprudentia et a SS. Congregatio-
num resolutionibus statuta quoad reservationes impli-
citas, seu expressas, quales ad amussim sunt quae in re-
nunciationibus apponuntur ob ingressun™ in religionem.

Relate ad implicitas reservationes observatum fuit
has fundamentum habere in ipsa renunciationum natura,
guae sunt stricti iuris, neque admittunt casus connexos
cum rebus expresse reservatis, Strickius cum aliis docto-
ribus Dissert. lur. tom. VI disp. IX n. 51. « Reservatio iu-

« ris haereditarii usus introduxit successionem conven-
(( tionalem, et simul varia pacta successoria, quae in
a acquisita, conservativa, dispositiva et renunciativa di-
« vidi solent. Circa renunciativa reservationibus potissi-
« mum opus est, quae si adiectae conservant, quod re-
te servant; si non adiectae pro regula tenendum quod re-
te nunciationes sint stricti iuris et in casu non veniant nisi
ee expressae, aut quae connexionem habent cum expressis
ee Thomas Carleval de iudiciis tit. 1 disput. 2 num. 138,
e< adeo ut quamvis verbis universalibus concepta sit
ee renunciatio ad ignorata vel incognita tamen non exten-
ee datur 15 de trans. L. 19 ff. de inofi. test. Nec comprehen-
ee dat ad haereditatem, cui renuntiatur, non pertinentia,
ee Hinc soror non arcetur si renunciaverit haereditati pa-
e< ternae a fratris haereditate licet in hac nonnisi bona
e< patris ante defuncti reperiantur. Et filius salvam habet
e< legitimam quamvis in universum haereditati renuncia-
ti verit. Reservata tamen legitima, illum a paterna hae-
e< reditate abstinere non posse voluntex |. 1 et 2 ff. de acqg.
e< vel orniti, haer ed. ».

His non obstantibus praetermitti nequit S. C. E. et R.
resolutio in Syracusana 2. dec. 1842 Super iure regressus
ad bona in renunciatione reservata. Quidam Oddus Gae-
tani valetudinis causa, relicta religione, quamvis sibi re-
servavisset ius redeundi in res paternas et maternas, ta-
men proposito dubio ee an et quomodo pertineat ad reli-
giosum Oddum regressus in bona renuntiata in casu »
respondit Congregatio affirmative quoad usum dumtaxat
et ad mentem; mens est quod usus terminetur prudenti
consilio Ordinarii pro sua congrua sustentatione. Quoad
eiusmodi reservationem, sequutus viam strictam consultor
super eo casu autumavit regressum in bonis donatis in-
compatibilem esse cum totali atque perpetua expropria-
tione, quae ex voto solemni praecipue nascitur, ideoque
exclusit quamlibet tum explicitam cum implicitam re-

servationem inhaerens doctrinae Angelici Doctoris 2. 2
g 186 ad 1 : Ad perfectionem vitae Dominus pertinere
dixit quod aliquis eum sequatur, non qualitercumque sed
ulterius retro non abiret unde Luc. V. 62 Nemo mittens
manum ad aratrum, € respiciens retro aptus est regno
Del. Eoquod reservatio voluntatem minus firmam sup-
ponit in eo qui illam emittit, et quae perseverantiae doti
opponitur. Cit. Consult. § 8 cit. « Religiosus quilibet debet
« stabiliter sive constanter ac perpetuo semel assumptum
<( religionis modum servare, ac in eo usque ad finem vi-
te tae perseverare, ut non amplius liceat religionem dé-
teserere».

Adversus Concordiam seu Compromissum observa-
tum fuit ex se corruisse, quum monialis ob renunciatio-
nem et solemnem professionem mortua civiliter dici possit
ita ut velle et nolle iam amiserit, contractusque ab ea
peracti nulli dicendi sint, utpote quae iuridica persona-
litate careat. Petra in Comment, ad constitut. Apostolicas
Constit. V. Bened. XII sect. 1, n. 43, - ibi: « Ex eisdem enun-
ciatis principiis defectus nempe voluntatis, e incapaci-
tatis sibi acquirendi, resultantibus ex solemnis professio-
nis emissione, cessat in regularibus facultas ineundi con-
tractus et se obligandi. Nec aliam partem, quae Concordiae
subscripsit, obligari posse, quia errore deceptam. Nec fe-
rendus est qui dicat consensisse eos in praesidem cum, ut
lulianus scribit, non consentiant qui errent. Quid enim
tam contrarium consensui quam error qui imperitiam de-
legitf leg. si per errorem ff. de iurisd.

Favore tandem Concordiae seu compromissi animad-
versum fuit legem civilem disponere quod portio legitima
et quota haereditaria debetur filiis plena proprietate. In-
super cunctis notum esse timorem alicuius quaestionis
etsi dubiae, caussam transactioni dare posse. Urceolus
De Transact. par. 1, quaest. Il per totum: et num. 26 : Du-
bia vero res in proposita materia dicitur pluribus modis,

et primo quando super ea introductum fuit iudicium, et
mota lis, qua indecisa pendente devenitur ad transactio-
nem, cuius causa fit recessus a lite ab expensis et iur-
ans, qui per se solus sufficit pro iudtitia transactionis,
guia magnum lucrum, et commodum consequitur, qui re
cedit a lite, L. in summa 65 in princ. ff. e n. 38 iniustitia
litis non facit, quin vere lis existat.

In facto autem concordiam esse sequendam tum quia
gquaelibet pars statim in pacifica bonorum possessione in-
traret, tum quia Ordinarius, reiectis obiectionibus con-
trariis, demonstravit utrique parti perutilem fuisse eius-
modi concordiam.

Neque opponere profuisset votum paupertatis, inde-
pendenter a gquacumgue renunciatione, et per seipsum
inhabilem ad possidendum reddere. Votum paupertatis
est quaedam mors civilis, quia in hoc mundo moritur, qui
omne dominium rerum mundi a se abdicat. Nam proprie-
tas ipsa subiici potest S. Sedi, quae suo arbitrio de ea di-
sponere potest, relinquens ex. gr. religioso partem vel
totam proprietatem ipsam ut alimentum ex ea habeat
iuxta suam conditionem. In una Ferrarien. S. C. E. et E.
anno 1820 rescriptum dedit moniali adeundi fraternam
hereditatem, deque ea disponendi per actus inter vivos,
dummodo haereditas divideretur in tres partes; una ero-
ganda arbitrio Mariae Hyacinthae, altera ad pias causas,
tertia favore vel eius ve alterius ex reintegratis monaste-
riis Dioecesis Ferrarien. Eminentissimus Marini hac su-
per re observavit in suo doctissimo voto quod etsi mona-
chus theologice considerari possit mundo mortuus, tamen
civiliter mortuus dici nequit; si enim omnia facere nequit
guod alii cives, id evenit ex eo quod se dedit perfectioni
vitae profectuique spirituali. Ipsum retinere validas re-
servationes apud leges civiles, et contra donatarios, qui-
bus hoc modo haud auferretur aliquod ius quaesitum. Et
adductis nonnullis rationibus edixit reservationes semper

validas esse ad auferenda bona e manibus renunciata-
riorum; ast non posse concedere illorum dominium in
manibus monachorum, quamvis sint extra Monasterium
sine culpa. ldeoque dominium harum rerum manebit vel
apud propriam Religionem, si adhuc existat, vel apud
illum ad quem pertineret si Monachus profiteretur tem-
pore quo reservatio fit operativa.

His praestitutis theoriis, Emus praelaudatus Consul-
tor eas, quae sequuntur, deduxit conclusiones.

1. Omnibus renunciationibus emissis occasione pro-
fessionis religiosae tacitam inhaerere reservationem, pro
casu legitimi egressus a monasterio, absque renuntiantis
culpa, redeundi in bona postmodum delata et nondum
alteri quaesita.

2. In omnibus renunciationibus cum reservatione
emissis, casu de quo supra, eiusmodi reservationem esse
debere operativam adversus donatarios vel renunciata-
rios pro singulis effectibus renuntiationis absque ulla
temporis distinctione.

3. Effectum harum reservationum, etsi eae verbis con-
cipiantur quae secumferunt professi reditum ad domi-
nium et proprietatem bonorum renunciatorum, alterare
non posse translationem dominii eorumdem, opera et le-
gum dispositione, independenter a renunciantis volun-
tate, qui materialiter bona retinere poterit, ut ex illis ali-
mentatrahat, si ea aliunde obtinere nequeat, et nisi Apo-
stolicum saecularizationis indultum vel suppressionis
Bulla ad hoc providerit.

His in medium deductis pro utraque parte, Eminen-
tissimorum iudicio subiectum fuit dirimendum

Dubium

An et quomodo sustineatur compromissum die 11 no-
vembris 1873 in casu.

RESOLUTIO. S. Congr. EE. et RR. die 18 decemb. 1874,
causa cognita, respondere putavit : A ttentis peculiaribus

circumstantiis in  casu concurrentibus non constare de
nullitate  Concordiae, seu  compromissi.

CAUSAE PROSEQUUTIO. At animo non deiecta pars mo-
niali adversa novam imploravit atque obtinuit audien-
tiam eo fine ut iterum revisioni subiceretur data resolu-
tio aS. Congregatione. Monialis vero misso altero supplici
libello declaravit se omnino et libenter excipere exaratam
resolutionem, et exposcere illius confirmationem Rescri-
pto : In decisis et amplius. Sacra Congr. iterum causa di-
scussa die 30 iulii 1875 respondit: In decisis et amplius.

EX QUIBUS COLLIGES:

I. Licere concordias seu compromissa fieri alitigan-
tibus, indecisa pendente eorum lite; quia recedendo ab
ea expensae atque iurgia vitantur; quod per se solum suf-
ficit pro iustitia transactionis.

Il. Nihil obstare, iuxta Doctores, quominus mona-
chum, ante ingressum, bona sua donet vel renunciet modo
resolutivo: ita ut cessante causa finali donandi vel
renuntiandi quae praeexistebat in ingressum religioso,
cesset et donationis vel renunciationis effectus \

I11. Donationibus et renunciationibus omnibus, occa-
sione religiosae professionis peractis, tacitam inhaerere
reservationem (pro casu legitimi egressus a Monasterio)
redeundi in bona postmodum delata et nondum alteri
guaesita.

' Deesse dicitur renunciationis finalis causa pro Monacho his in adiun-
ctis: vel si Ordo legitime supprimatur; vel si ob aliquam causam, alicui
individuo propriam, Summus Pontifex illi indulserit extra monasterium
vitam degere; vel si ille ad dignitatem Episcopalem evehatur, vel tandem
si vis maior (et bru tal is uti nunc apud nos evenit nomine legis agens)
nolentem e Monasterio detrudat, neque illi spes affulgeat alimenta obtinendi
asuo monasterio, vel violenter despoliato aut legitime suppresso. Monachus
enim haud censuerat sese propriis bonis despoliare, nisi esset a quo victum
repetere posset; quia forsan nungquam contendit ad altioris perfectionis
vitam, sese aliorum charitati omnino committens, victum habitumqgue sibi
emendicans.

IV. Idque fortius evenire quando explicita praecedit
reservatio; nam isto in casu, bona donata vel renuntiata
non sunt donatario aut renunciatario irrevocabiliter quae-
sita, quia in principio eadem recepit sub illa modifica-
tione.

V. Proindeque purificata conditione sub qua Mona-
chus fecit donationem aut renunciationem, illico subla-
tam esse renunciationem et donationem, resolutumque
permanere omne ius donatarii aut renunciatarii; et mo-
nacho ius esse bona vindicandi, licet alteri quaesita vel
ad tertios delata.

V1. Attamen pactum pro facultate recuperandi bona
intelligi debere eo modo quo potest (ne corruat, sed vim
habeat), nempe si accedat Apostolica dispensatio.

VIlI. Rerum vindicatarum dominium haud spectare
absolute ad Monachum; sed spectare vel ad suam Reli-
gionem, si existat, vel ad illum ad quem spectaret si Mo-
nachus profiteretur tempore quo reservatio fit operativa *

VI, Nihil interea temporis obstare materialem de-
tentionem bonorum vindicaturum manere apud Mona-
chum: ut ex his alimenta trahat, quae ei Monasterium
praebere debuerat, et quae absque sua culpa ei defuerunt.

IX. Theologice quidem Monachum professum dici
posse mundo mortuum, quia mundo, cum omnibus quae
in mundo sunt, renuntiavit; et Eugenius Papa Can. VIII
g. | Caus. XVI, mundo mortuus est, Deo vivit.

X. Civiliter vero iuxta Canonistas nonnullos dici non
posse monachum professum esse mortuum?, quia lex ci-
vilis ipsa ei aliqua reliquit iura intacta etiam post pro-
fessionem.

' Dicitur operativa neri reservatio contra donatarium aut renunciata-
rium, statim ac suum consequatur effectum, idest quando actus, cui eius-
modi reservatio apposita fuerat, ad nihilum redigitur perinde ac numquam
extitisset.

* luxta virum doctissimum in iure canonico mors civilis Monachorum
nil aliud est quam merum commentum, nisi dici velit atrox iniuria, quae

XI. Valde enim inter se differre monachi professi et
mortui civiliter incapacitates quoad iura civilia; quo-
niam prima virtuosa fulcitur bonorum temporalium re-
nunciatione ad liberius Deo inserviendum; cum sit altera
necessaria culpae atrocis consequentia.

EX S. CONGREGATIONE INDICIS

DECRETUM.

Feria 1l die 6 decembris 1875.

Sacra Congregatio Eminentissimorum ac Reverendis-
simorum Sanctae Romanae Ecclesiae Cardinalium a San-
ctissimo Domino Nostro Pio PAPA IX Sanctaque Sede
Apostolica Indici librorum pravae doctrinae, eorumdem-
gue proscriptioni, expurgationi, ac permissioni in uni-
versa christiana Republica praepositorum et delegatorum,
habitain palatio Apostolico Vaticano die 6 novembris 1875
damnavit et damnat, proscripsit proscribitque vel alias
damnata atque proscripta in indicem Librorum prohibi-
torum referri mandavit et mandat quae sequuntur Opera:

CECCHETTI BARTOLOMEO. La Repubblica di Venezia e la
Corte di Roma ne' rapporti della religione. - Vol. 2. - Ve-
nezia, stabil, tipogr. di P. Naratovich. 1871.

La Foi et la Science, explosion de la libre Pensée, en

imprudenter prolata ab aliquo Canonista, et ab iis collecta, qui obliti civi-
litatem ab ordinibus religiosis semper provectam fuisse, duras mortis civilis
applicuerunt consequentias Religiosis professis, ut eos etiam iuribus illis
despoliarent, quae leges ipsae intacta eisdem linquebant.

ao(t et septembre 1874. Discours annoté de MM. TY N-
DALL, DU Bois REYMOND, OWEN, HUXLEY, HOOKER et sir
JOHN LUBBOCK par M. |'abbé MOIGNO chanoine de Saint
Denis, Rédacteur en chef des Mondes. - Paris 1875. Opuse,
in 8 pagg. XXI1V, 216. Opus praedamnatum ex Regula Il
Indicis Trid., non tamen ob notas et praefationes editoris.

Risposta all'Orazione di  Monsignor Lucido Parochi
Vescovo di Pavia, detta nella chiesa prepositurale di San
Francesco I'otto dicembre 1872 e pubblicata nel 1873 sul-
I'immacolata Concezione di Maria. Ossia ripetizione della
Protesta colla sua giustificazione contro il nuovo e falso
dogma dell'immacolata Concezione di Maria e Protesta
contro l'altro nuovo e falso dogma dell'infallibilita del
Papa quando parla dalla Cattedra, che il sacerdote Giu-
seppe Grignani, uno dei preti scomunicati, publica anche
a nome di altri fedeli cattolici dell'uno e dell'altro sesso.
- Pavia 1874 coi tipi del Bizzoni. - Opus praedamnatum
ex Regula Il ludicis Trid. - Decr. S. Oft fer. IV. die 21.
iulii 1875.

L'anima Santissma di Gesu Cristo mostrata nella sua
vera origine e grandezza. Contemplazioni dedicate agli
amanti della medesima per Giovanni Battista Pritoni
(Minore Osservante e chiamato Padre Pio da Bologna).
Opuscolo. - Bologna 1871, pel Tipogr. Giacomo Monti. -
Decr. S. Off. fer. V. die 9 septembris 1875.

Auctor operis cui titulus: Programma sul diritto ec-
clesiastico, per CARLO CUCCA, prohib. Decr. 19 dec. 1861,
laudabiliter se subiecit et Opus reprobavit.

Itaque nemo cuiuscumque gradus et conditionis prae-
dicta Opera damnata atque proscripta, quocumque loco,
et quocumque idiomate, aut in posterum edere, aut edita
legere vel retinere audeat, sed locorum Ordinariis, aut
haereticae pravitatis Inquisitoribus ea tradere teneatur
sub poenis in Indice librorum vetitorum indictis.

Quibus Sanctissimo Domino Nostro Pio PP. I X per me
infrascriptum S. |. C. a Secretis relatis, Sanctitas Sua De-
cretum probavit, et promulgari praecepit. In quorum fi-
dem etc.

Datum Romae die viI decembris MDCCCLXXV.

ANTONIUS Card. DE LUCA, Praefectus.

Fr. Hieronymus Pius Saccheri Ord. Praed.,
S Ind. Congreg, a Secretis.
L. ffi S.

Die 13 decembris 1875 ego infrascriptus magister Cur-
sorum testor supradictum Decretum affixum et publica-
tum fuisse in Urbe.

Philippus Ossani, Mag. Curs.

EX S. CONGREGATIONE S. R. U. INQUISITIONIS

DECRETUM.

Cum nuper inter Theologos Urbis exorta fuerit quae-
stio, utrum scilicet reservatio casuum facta Episcopis seu
locorum Ordinariis a Constitutione Apostolicae Sedis mo-
derationi diei 12 octobris 1869 comprehendat etiam Car-
dinalem Urbis Vicarium pro-tempore, ita ut Confessarii
teneantur facultatem ab ipso obtinere pro validitate abso-
lutionis, quamvis hactenus in usu fuerit iurisdictionem
memoratis Confessariis haud cohibere quoad casus a iure
Episcopis et Ordinariis locorum reservatos, Emus ac
Rmus Cardinalis Constantinus Patrizi modernus Urbis
Vicarius pro sua spectata prudentia litteris diei 15 Octo-
bris labentis anni, expositis hinc inde eorumdem Theo-

logorum opinionibus cum rationum momentis quibus in-
nituntur, eiusmodi controversiam examinandam propo-
suit S. Congregationi Supremae Inquisitionis, hac roga-
tionis formula.

An in vim Constitutionis Apostolicae Sedis modera-
tioni diei 12 octobris 1869 Confessarii Urbis speciali fa-
cultate Emi Urbis Vicarii indigeant ut absolvant a cen-
suris quae in dicta Constitutione Episcopis seu locorum
Ordinariis reservantur.

Feria IV die i decembris 1875.

In Congregatione Generali S. Romanae et Universalis
Inquisitionis habita coram Emis ac Rmis DD. S. R. E.
Cardinalibus Inquisitoribus proposito suprascripto dubio,
et praehabito voto DD. Consultorum; iidem Emi ac Rmi
DD. dixerunt - AdR. P. D. Adsessorem cum SSmo ut at-
tentis omnibus declarare dignetur posse servari solitum.

Eadem die ac Feria.

SSmus D. N. D. Pius Divina Providentia PP. IX in
solita audientia R. P. D. Adsessori impertita, audita re-
latione, ut supra, suffragia DD. Eminentissimorum ad-
probare dignatus est.

I. Pelami, S. Rom. et Univ. Ing. Notarius.

L ©S.

Acta, tom. IX, fase. CVII. 5



EX S. CONGREGATIONE SS. RITUUM

DECRETUM.

Romana seu Setina Beatificationis et Canonizationis Ten. Seryi Dei
Fr. Caroli a Setia Laici Professi Ordinis Minorum Sancti Fran-
cisci Reformatorum.

SUPER DUBIO

An stante approbatione  Virtutum et duorum Miraculo-
rum tuto procedi possit ad Beatificationem Ven. Servi
Dei f

Verbum Crucis pereuntibus stultitia; ideo eiusdem
inimici, quorum finis interitus, omnia moliuntur, vires-
gue exerunt suas, quibus hodie potiuntur in generis
humani perniciem, ut Crucis sectatores disperdant, ac
penitus destruant. Scriptum vero est : perdam sapientiam
sapientium; stultam enim fecit Deus sapientiam huius
mundi. Quod Apostolicae veritatis oraculum adimpletum
hodie miratur Ecclesia in Ven. Servo Dei Carolo a Setia.
Is enim Crucis illectus amore humili Laicorum coetui se
mancipavit in familia Assisiensis Patriarchae strictioris
observantiae, ut abiectus esset in domo Dei. Verum
heroica virtutum exercitatione ac coelestium charisma-
tum donis quibus illustrabatur a Deo, ita sanctitatis fama
conspicuus, ut vivens etiam a contubernalibus non modo,
sed a viris quoque Principibus in veneratione haberetur.

De Ven. Servi Dei virtutibus actum proinde est in Sa-
crorum Rituum Congregatione: easque heroicas solemni
Decreto pronuntiavit Sa. Me. Clemens PP. X1V, postridie
Idus iunii An. MDCCLXXII, guas testabantur quoque pro-
digia eiusdem ope patrata. Duo autem ex iis, quae pro-
posita fuere in eius sanctimoniae argumentum Sanctis-
simus Dominus Noster Pius Papa IX. Pontificio decreto
probavit xvill Kalend, septembris an. MDCCCLXII.

Ad decernendos igitur Ven. Servo Dei publici cultus
honores, illud supererat unum iuxta sacri huius fori di-
sciplinam, ut disquireretur : An stante Virtutum, et duo-
rum Miraculorum approbatione tuto procedi posset ad
Ven. Servi De Beatificationemf - In frequentissimo au-
tem conventu coram SSmo Dno Nostro Pio PP. IX in
aedibus Vaticanis habito Kalendis iunii vertentis anni
Revendissimus Cardinalis loannes Baptista Pitra Cau-
sae Relator enunciatum dubium proposuit, eique una-
nimi voce Patres omnes suffragati sunt. Decretoriam vero
sententiam Beatissimus Pater proferre distulit, singulos
monens ut in re tanti momenti Sedium aeternar um assi-
stricem sapientiam a Domino humiliter invocarent. Fusis
itaque in plures dies precationibus ad coeleste lumen im-
petrandum SSmus Dominus Noster hac die Praesenta-
tioni Immaculatae Virginis sacra post salutaris Hostiae
in privato Pontificio sacello pientissimam oblationem, in
Vaticanae aedis aulam nobiliorem arcessivit Reverendis-
simum Cardinalem Constantinum Patrizi Episcopum
Ostien. et Veliternen. Sacri Collegii Decanum Sacrorum
Rituum Congregationis Praefectum, ac Rmum Cardina-
lem Joannem Baptistam Pitra Causae Relatorem una cum
R. P. Laurentio Salvati S. Fidei Promotore, meque infra-
scripto Secretario, iisque adstantibus pronunciavit : Tuto
procedi posse ad Ven. Servi Dei Caroli a Setia Beatifica-
tionem.

Hoc autem Decretum publici iurisfieri,in SS. Rituum
acta referri, Literasque Apostolicas in forma Brevis de
solemni Beatificationis ritu in Patriarchali Basilica Va-
ticana quandocumque celebranda expediri mandavit.

Xi Kal. decembris an. MDCCCLXXV.

C. Card. PATRIZI,
Episc. Ostien. et Velitern., S. R. C. Praef.

L. © S
Piae. Ralli, S. R. C. Secretarius.

LITTERAE APOSTOLICAE

litterae Apostolicae quibus Facultati theologicae Pictaviensi cano-
nice confertur institutio et potestas Lauream concedendi.

PIUS PP. IX.

AD PERPETUAM RElI MEMORIAM.

Pictaviensem Ecclesiam, iam inde a primis tempori-
bus quibus Christiana Religio G-allias pervasit, omni lau-
dum genere floruisse constat. Ex hac mature prodiit illud
ingenii et scientiae lumen Hilarius, qui terrarum orbi et
cunctae affulsit Ecclesiae ut dicendi vi ac copia singulari
eodem tempore Constantii Augusti minas furoremque
contunderei, Arianorum fraudes detegeret, erroresque re-
futaret. Nullus per ea tempora neque tam longinquus ne-
gue tam reconditus locus erat, quo Romanum nomen
pervenerat, qui summis haud laudibus sanctitatem vitae,
puritatem doctrinae, splendorem nitoremque eloquentiae
tanti fidei Confessoris efferret, adeo ut magnus ille vir ad
propriae iustitiae fructus eos adiecerit quos caeteri ab

ipsius disciplina et scriptis uberes sane diuturnosque
cepere.

Neque minori emolumento scientiis et humanioribus
litteris in civitate Pictaviensi fuit Venantius ille Fortu-
natus, quem quasi dedisse Galliae videtur Italia, ut suavi-
tate poeseos ethnicorum reliquias Christianae Religionis
mysteriis sensim imbueret, caneretque illustrium viro-
rum, laudes et ingentia opera quae in Galliarum Ecclesia
tunc passim excitabante.

Quare minime mirandum si, istorum Patrum vestigiis
inhaerens, iuventus Pictaviensis in illud potissimum ani-
mum intenderet, ut in sacris profanisque studiis caeteris
antecelleret. Itaque simul ac barbarorum incursionibus
cessatum, depulsisque ignorantiae tenebris lycea, magnha
insurgentium scientiarum ac litterarum domicilia, au-
spice Ecclesia institui coepta sunt, Pictaviensi in civitate
illud extitit quod ad preces Caroli VII, Galliarum Regis,
Eugenius IV Praedecessor Noster erexit, et ab anno re-
paratae salutis Mcccexxxi, scientiarum ac litterarum cul-
tui et honori fere usque ad nostra tempora stetit.

Tantae veluti gloriae haeres venerabilis Frater Ludo-
vicus Eduardus Pie, Episcopus Pictaviensis, quo prae-
sertim sacra Theologia, scientiarum omnium parens ac
fastigium, cunctarumqgue veritatum quae ad exploratam
felicitatem atque aeternam hominis vitam, quin et ad
eius erga Deum, erga seipsum et erga humanam commu-
nionem officia pertinent, custos et vindex, Pictavii pro-
prio veluti in domicilio conquiesceret, daretque fructus
eius civitatis celebritati consentaneus, maximi exempli
studio atque industria, prope iam vicesimum annum ad-
laborat ut Theologicae Scholae Pictavienses doctorum
fama et disciplinarum amplitudine ac puritate praeful-
geant.

Quo quidem in exequendo consilio egregios nactus
est operis socios et in omni doctrinae genere maxime spe-

ciatos, Nobis vero diuturnissima experientia probatissi-
mus, qui proximis hisce annis Alma in Urbe Nostra in
tradendis Theologicis, Canonicis, Philosophicisque disci-
plinis summa sunt cum laude successuque versati.

Nuper vero idem venerabilis Frater Nobis exposuit
sibi ad augendum Theologicarum earumdem Scholarum
splendorem esse in animo alias cathedras, aliasque di-
sciplinas adiicere, sociorum pariter qui supra scripti
sunt curae committendas, ac, propositis ad imitandum
Theologicis Almae huius Urbis Facultatibus, quae sub
auspicio et patrocinio Romani Pontificis inter caeteras
semper principem locum tenuere, id unum conari ut Pi-
ctaviensium Theologicarum Scholarum ratio illarum
imaginem adumbret ac referat. Item a Nobis enixis pre-
cibus petiit ut Theologicis istiusmodi Scholis, satis iam
tot annorum periclitatione probatis, atque ad tam salu-
brem frugiferamque normam exactis, quemadmodum
alias deferendorum Baccalaureatus ac Licentiae graduum
candidatis qui, facto doctrinae suae solemni periculo, pro-
bitate morum, alacritate studiorum, scientiae laude illo
digni honore habiti fuerint, Sancta haec Sedes ius im-
pertit, ita Lauream quoque doctoralem concedere ex Apo-
stolica venia Nostra liceat.

Nos igitur qui probe scimus nihil in istis Scholis tradi
guod omnino non sit saniori doctrinae consonum, ac re
experti novimus quot et quanti momenti fructus non
modo in civitatem ipsam Pictaviensem ac finitimas dioe-
ceses quae Metropolitae Burdigalensis iurisdictione con-
tinentur, sed etiam in regiones longe dissitas inde redun-
daret, quique pro certo habemus memorati venerabilis
Fratris et eius sociorum diligentia factum iri ut eaedem
Scholae acrius in dies impensiusque se dent ad verae re-
ligionis scientiam propagandam ac strenue asserendam,
votis huiusmodi obsecundare, quantum cum Domino pos-
sumus, voluimus, atque ita tum sancto Hilario Doctori

caeterisque Pictaviensis Ecclesiae coelestibus Patronis
debitum habere honorem, tum eumdem Antistitem Ludo-
vicum Eduardum propria ac praecipua paternae benevo-
lentiae Nostrae significatione complecti.

Quae cum ita sint, singulos atque universos quibus
Nostrae hae litterae favent ab quibusvis excommunica-
tionis et interdicti aliisque ecclesiasticis censeris, senten-
tiis et poenis quovis modo vel quavis de causa latis, si
qguas forte incurrerint, huius tantum rei gratia absolven-
tes et absolutos fore censentes, Theologicas Scholas Picta-
vienses de quibus habita ante mentio est, in propriam ac
vere dictam Facultatem Theologicam auctoritate Nostra
Apostolica, tenore praesentium erigimus, eisque conce-
dimus ut, praeter potestatem conferendi minores acade-
micos gradus, iure polleant conferendi, iuxta methodum
in hac Alma Urbe servatam, doctoralem Lauream illis
qui rite sacrae Theologiae cursum ibi absolverint, et, fa-
cto doctrinae periculo, coram quatuor saltem examina-
toribus, praeter Praesidem studiorum Praefectum eiusve
substitutum, professoribus Theologicis, prudenti suffra-
giorum pluralitate digni huiusmodi honore fuerint iu-
dicati.

At enim praecipimus ut qui doctores ita fuerint re-
nunciati Laurea decorentur, postquam Fidei Catholicae
professionem emiserint iuxta formam a Pio IV Praede-
cessore Nostro recolendae memoriae praescriptam, atque
huius fidei professionis conceptis verbis mentio fiat in
diplomatibus sive uteris quae ad rei fidem faciendam
edentur. Eadem porro auctoritate per praesentes imper-
timus ut qui Laurea, uti descripsimus, insigniti fuerint,
eisdem honoribus, privilegiis, praerogativis uti ac frui
optimo iure possint ac illi utuntur, fruuntur, qui in hac
Alma Urbe Nostra eo ipso honore decorantur.

Tandem decernimus praesentes Nostras litteras fir-
mas, validas et efficaces fore, suosque plenarios et integros

effectus sortiri et obtinere, illisque ad quos pertinent per-
tinuerintque hoc futurisque temporibus plenissime suf-
fragari; sicque in praemissis per qualescumque iudices
ordinarios vel delegatos, etiam causarum Palatii Aposto-
lici Auditores, Sedis Apostolicae Nuntios, ac Sanctae Ec-
clesiae Romanae Cardinales etiam de Latere Legatos, sub-
lata eis et eorum cuilibet quavis aliter iudicandi et in-
terpretandi facultate et auctoritate, iudicari et definiri
debere, ac irritum et inane, si secus super his a guoquam
quavis auctoritate scienter vel ignoranter contigerit at-
tentari. Non obstantibus Constitutionibus et ordinationi-
bus Apostolicis, caeterisque speciali licet atque individua
mentione ac derogatione dignis in contrarium facientibus
quibuscumque.

Datum Romae, apud Sanctum Petrum, sub annulo Pi-
scatoris, die i octobris MDCCCLXXV, Pontificatus Nostri
anno trigesimo.

L, ©S.
F. Card. ASQUINIUS,

Litterae Apostolicae ad Eminentissimum Virum D. Cardinalem Ré-
gnier Archiepiscopum Cameracensem missae, occasione funda-
tionis Universitatis catholicae Insulensis (Lille).

PIUS PP. IX.
DILECTE FILII NOSTER, SALUTEM ET APOSTOLICAM BENEDICTIONEM.

Quae tu, dilecte Fili noster, una cum venerabili fratre
loanne Baptista losepho, episcopo Atrebatensi, significas
de studio quo prospicere satagitis per quasdam saltem
facultates rectae iuventutis institutioni, atque ita exordiri
propositae universitatis molitionem, ea Nobis sunt ac-
ceptissima.

Videmus enim quot mentes per structas legum ca-
ptiones vitientur, et quot animis materialismus ingeratur

per inania commenta gravi scientiae apparatu ducta e
physicis disciplinis.

Sicuti igitur utilissimum censemus hisce malis oc-
currere per sanam solidamque doctrinam, quae sacrorum
pastorum inspectioni ac regimini subiecta nullo modo
deflectat a veritate; sic ultro omnia fausta adprecamur
huiuscemodi exordiis et iis omnibus qui ipsis suffragan-
tur, egregioque consilio vestro ferunt opem.

Cupimus autem ut superni favoris auspex sit aposto-
lica Benedictio quam praecipuae nostrae benevolentiae
testem tibi, Dilecte Fili Noster venerabili Fratri episcopo
Atrebatensi, illis qui incepto vestro quoquo modo suppe-
tias ferunt, et clero populoque tuo ac Atrebatensi toti pe-
ramanter impertimus.

Datum Romae, apud S. Petrum, die iv novembris
an. MDCCCLXXYV, Pontificatus Nostri anno tricesimo.

PIUS PP. IX.

EX ACTIS CONSISTORIALIBUS

DIE 28 IANUARII 1876. Postquam Sanctissimus D. N.
Pius Papa IX hoc mane in Palatio Apostolico Vaticano
os clausisset, de more, Emo Cardinali Rogerio Aloisio Ae-
midio Alitici Mattei, creato die 15 martii, et publicato die
17 Septembris 1875, sequentes proposuit Ecclesias:

ARCHIEPISCOPALEM ECCLESIAM SIDEN, in partibus infidelium va-
can, per assignationem Tituli Presbyteralis S. Caeciliae factam, Emo
ac Rmo Domino Innocentio S. R. E. Cardinali Ferrieri; ad eamdem
Ecclesiam Sanctissimus transtulit R. P. D. lulium Lenti, cuius qua-
litates ab Apostolica Sancta Sede adprobatae fuere cum de mense
Februario 1867 invicem perpetuo unitis Ecclesiis Nepesinae ac Su-
trinae praefectus fuit.

Sida ampla quondam metrépolis et urbs maritima Pamphyliae
ad Ciliciae fines inter ostia Eurymedontis ad occasum et Coracensium
urbem ad ortum, adhuc sub infidelum potestate miserrime detinetur;
quocirca status eius infandus silentio praeteritum

METROPOLITANAM ECCLESIAM DE MANILA in insulis Philippinis
vacan, per dimissionem a R. P. D. Gregorio Melithon Martinez in
manibus Sanctitatis Suae ultro libenterque peractam, et ab eadem
admissam; Sanctissimus ad praesentationem Serenissimi Regis Ca-
tholici ad recensitam Metropolitanam Ecclesiam promovit R. P. Fr.
Petrum Payo ex legitimis, catholicis, honestisque parentibus in civi-
tate, quae appellatur de la Coruna archidioeceseos Compostellana®
progenitura, et sexagesimum primum aetatis suae annum supergres-
sum. Sacro 'Presbyteratus ordine dudum initiatus, et in ordine Prae-
dicatorum S. Dominici solemnia vota professus, in ecclesiasticis
functionibus perfungendis sese laudabiliter exercuit. In suo ordine
et pro Asiae sacris missionibus Provincialis effectus, pro quibusdam
Ecclesiis dioeceseos Caebuanae vel Nominis lesu Parochus etiam
renunciatus est.

Manila urbs et emporium Asiae in Oceano indico, et insularum
Philippinarum caput, in provincia eiusdem nominis, ac signanter in
meditullio cernitur insulae Lusoniae nuncupatae; ibique sex circiter
mille degunt incolae sub temporali dominio praefati Serenissimi Re-
gis Catholici.

Metropolitana Ecclesia Immaculatae Conceptionis Beatae Ma-
riae Virginis titulo gloriatur, bonum praefert aedificium, plures exigit
reparationes, et quatuor eidem suffragantur Episcopi.

Eius Capitulum quinque enumerat dignitates, quarum post pon-
tificalem prima Decanatus, duos Canonicos, quatuor insuper cum
theologo ae poenitentiario integros, ac totidem medios Rationarios,
nonnullos Capellanos, aliosque Presbyteros et Clericos rei divinae ope-
ram navantes.

Per Parochum animarum cura exercetur ipsamet in Metropoli-
tana, ubi nedum fons adest baptismalis, atque sacrarium omni supel-
lectili sacra sive ad divinum explendum cultum, sive ad pontificalia
peragenda sufficienter instructum, verum et nonnullae praesto sunt
Sanctorum reliquiae decenter adservatae, chorus insuper, organum,
campanile cum campanis, atque extra urbem coemeterium.

Palatium Archiepiscopale amplum satis ac decens Metropolitanae
est proximum, nullamque exposcit reparationem.

Nulla alia praeter Metropolitanam reperitur Manilae paroecialis
Ecclesia, sed sex in suburbiis baptismali fonte munitae, quatuor item

pro viris, ac unum pro mulieribus monasterium, duo insuper nosoco-
mia, septem laicorum sodalitates, mons pietatis, atque seminarium.

Archidioeceseos ambitus decem complectitur provincias civiles,
quae sub se continent centum sexaginta octo loca totidem ditata pa-
roeciis.

CATHEDRALES ECCLESIAS SUTRIN. ET JSTEPESIN. invicem perpetuo
canonice unitas vacan, per translationem R. P. D. lulii Lenti ad Ec-
clesiam Archiepiscopalem Sidensem in partibus infidelium; Sanctis-
simus ad relatas Ecclesias promovit R. D. loannem Baptistam Pao-
lucci ex legitimis, catholicis, honestisque parentibus in loco, qui vulgo
dicitur Saltara Eanensis dioeceseos progenitum, et in quadragesimo
tertio aetatis suae anno constitutum. Inter alumnos seminarii, quod a
munificentissima Sanctitatis Suae liberalitate Romae erectum Pium
vocatur, olim cooptatus, ibique Presbyteratus ordine, ac tum in sacra
theologia, tum in utroque iure doctorali laurea donatus est.

Sutrium ac Nepes, vel Nepete in provincia patrimonii S. Petri
sitae reperiuntur, quarum prima in colle aedificata, in suo unius cir-
citer milliarii ambitu tercentum enumerat domos et fere bismille et
quingentos habitatores continet; altera vero plano in loco posita in
suo unius pariter milliariii ambitu ultra biscentum quinquaginta
domos, atque bismille complectitur incolas.

Cathedralis Ecclesia Sutrina Assumptionis Bmae semperque Vir-
ginis Mariae, et S. Dulcissimam Virginis ac civitatis Patronae titulo
gloriatur, boni est aedificii, et nullam reparationem expostulat: Ne-
pesina vero SS. Romano et Ptolomeo ipsius civitatis antiquioribus
Episcopis et Patronis dicata sub invocatione Assumptionis Bmae Vir-
ginis Mariae optimi et recentis aedificii, nullius eget reparationis, et
utraque Apostolicae Sanctae Sedi est immediate subiecta.

Primodictae Ecclesiae Capitulum unicam Archipresbyteratus ha-
bet dignitatem, quatuordecim Canonicos cum theologo ac poeniten-
tiario, ac duos Beneficiarios: Capitulum autem Nepesinum itidem
unicam Archipresbyteri recenset dignitatem, septemdecim Canonicos
cum utraque praebenda, ac duos Bénéficiates; utrobique tandem non-
nulli alii Presbyteri et Clerici divinis inserviunt.

Habitualis cura animarum est penes unumquodque Capitulum;
attamen exercetur per proprium Parochum Canonicali praebenda do-
natum, et per concursum electum atque ab Episcopo adprobatum
respectivis in Cathedralibus, ubi praeter baptismalem fontem, ac sa-
crarium supellectili sacra sive ad divina obeunda officia, sive ad pon-
tificalia exercenda satis instructum praesto sunt plura Sanctorum

corpora, insignesque reliquiae magna veneratione custoditae, ac etiam
chorus, organum, campanile cum campanis et coemeterium extra ei-,
vitatem.

Respectivae Episcopales aedes Cathedrali adhaerentes optimum
habent aedificium, et nullam exigunt reparationem.

Praeter Cathedralem in Sutrina civitate altera tantum extat pa-
roecia, unum virorum et aliud mulierum monasterium: in Nepesina
vero civitate aliae quatuor reperiuntur parochiales Ecclesiae sine
fonte baptismali, duo virorum et unum mulierum monasterium : utro-
bique tandem praesto sunt hospitale, plures laicorum sodalitates, mons
pietatis, et seminarium.

Dioeceses unitae ad septuaginta circiter milliaria extenduntur,
et plura sub" se continent loca.

CATHEDRALEM ECCLESIAM PLACENTIN. vacan, per obitum bon.
mem. Antonii Ranza ultimi illius Episcopi extra romanam curiam
defuncti; Sanctissimus ad dictam Ecclesiam Placentinam promovit
presbyterum R. D. loannem Baptistam Scalabrini ex legitimis catho-
licis, honestisque parentibus in loco, cui vulgo nomen Fino Comensis
dioeceseos progenitum et in nono supra tricesimum aetatis suae anno
constitutum. Sacro Presbyteratus ordine dudum insignitus, in eccle-
siasticis obeundis functionibus navam impendit operam. In seminario
dioecesano ad S. Abundium linguarum italicae, latinae, ac graecae
Magistrum agens, inibi Rectoris munere perfunctus est. Inter pro-sy-
nodales dioeceseos Examinatores adscitus, Parochus-Prior ad S. Bar-
tholomaeum in suburbiis Novocomi ad praesens usque renunciatus est.

Placentia urbs Italiae notissima in Aemilia posita ad laevam
Padi, plano feracique in loco aedificata, muro et arce munita, quinque
prope milliarium spatio concluditur, ac fere sex mille familias, inco-
lasque continet triginta circiter mille.

Cathedralis Ecclesia, operis antiqui amplissimique, a Beata Ma-
ria semper Virgine in Coelum Assumpta nuncupatur, et optimi ele-
gantisque aedificii nulla indiget reparatione; Cathedra vero Episco-
palis Apostolicae Sanctae Sedi est immediate subiecta.

Eius Capitulum sex enumerat dignitates, quarum post pontifica-
lem princeps Praepositura, viginti septem Canonicos cum utraque
praebenda, Mansionarios quatuor, triginta Beneficiarios, et duos cae-
remoniarum magistros, aliosque Presbyteros et Clericos divinis mini-
steriis inservientes.

Habitualis animarum cura penes Collegium Canonicorum est,
et actualis apud Canonicos Praepositum et Archipresbyterum, sed per

duos Sacerdotes exercetur, alterum a Praeposito, alterum ab Archi-
presbytero electum, ab Episcopo adprobatos et ad nutum amovibiles.
In eadem Cathedrali Ecclesia fonte baptismali munita, plura Sancto-
rum pignora, praecipue corpus S. lustinae Virginis et Martyris civi-
tatis Patronae, religiose adservantur: insunt pariter duo sacraria
omni sacra supellectili ad divina peragenda, exercendaque pontifica-
lia munera abunde locupletata; chorus insuper, tria organa, turris
cum campanis, et coemeterium extra ipsius civitatis moenia posi-
tum est.

Praeter Cathedralem dum supra triginta parochiales Ecclesiae
eadem in urbe recensentur fonte baptismali praeditae, quarum sex
sunt etiam Collegiatae, collegium virginum Ursulinarum nobilibus
puellis instituendis, quaedam virorum ac duo mulierum monasteria,
domus orphanorum et tria puellarum conservatoria, plura laicorum
sodalitia, duo hospitalia, mons pietatis, seminarium, nec non insigne
Alberonianum collegium Presbyteris S. Vincentii a Paulo concredi-
tum, sexaginta Clericis per novem annos pietate ac doctrinis tum
philosophicis, tum theologicis ad sacerdotale munus gratis instituen-
dis, ac aliud in dioecesi seminarium.

Dioecesis Piacentina latissime patet, et plura sub se complectitur
loca.

CATHEDRALEM ECCLESIAM NOVARIEN, vacan, per obitum, bo. me.

lacobi Philippi Gentile ultimi illius Episcopi extra romanam curiam
defuncti ; Sanctissimus ad eam promovit R. D. Stanislaum Eulam
Presbyterum Monregalensem, Archipresbyterum illius Cathedralis,

Casuum moralium et Sacrae Liturgiae Moderatorem, et S. Theologiae
Doctorem.

Novaria Insubriae civitas in agro Pedemontano Mediolanum in-
ter et Vercellas supra collem, aedificata, in suo duorum fere milliarium
ambitu, viginti circiter habitant incolarum millia.

Ecclesia Cathedralis Binae semperque Virginis Mariae in Coe-
lum Assumptae titulo gloriatur, bonum praefert aedificium, nullius
magni momenti reparationis eget et Archiepiscopo Vercellen si suf-
fragatur.

Eius Capitulum duplicem recenset dignitatem, cuius post ponti-
ficalem princeps Archidiaconatus, quindecim cum theologo ac poeni-
tentiario Canonicos, novem Bénéficiates, quatuor Capellanos-Chorales,
aliosque Preshyteros et Clericos divinis inservientes.

Per Archipresbyteri dignitatem, cui duo Sacerdotes auxilium
praebent, animarum cura ipsamet exercetur in Cathedrali, ubi nedum



78 Ex Actis Consistorialibus

fons adest baptismalis, atque sacrarium omni supellectili sacra sive
ad divina obeunda officia, sive ad pontificalia peragenda sufficienter
instructum, verum et nonnullae praesto sunt insignes Sanctorum reli-
quiae, praesertim SS. Laurentii Presbyteri et Martyris, Bernardi et
Agabii eiusdem civitatis Episcopi, decenter adservatae, chorus insu-
per, organum, campanile cum campanis et extra urbem coemeterium.

Episcopale palatium, commodum satis ac decens, ipsi adhaeret
Cathedrali, nullamque exposcit reparationem.

Quinque aliae recensentur Novariae paroeciales Ecclesiae, qua-
rum altera sub titulo S. Gaudentii est etiam Collegiata, et quatuor in
suburbiis; quaedam insuper virorum ac duo mulierum monasteria, ali-
quot laicorum sodalitia.

CATHEDRALEM ECCLESIAM CON S TANTEEN, provinciae Rothomagen,
vacan, per dimissionem a R. P. D. loanne Petro Bravard in manibus
Sanctitatis Suae libere ac sponte peractam, ab Eademque admissam :
Sanctissimus, ad nominationem perillustris Viri Mauritii de Mac-Ma-
hon Ducis Magentae, Gallicae Reipublicae Praesidis, ad eam promo-
vit R. D. Abelem Anastasium Germain Presbyterum Dioeceseos Baio-
censis, Archipresbyterum Parochum illius Dioecesis.

CATHEDRALEM ECCLESIAM S. PETRI, SEU MARTINICEN. vacan, per
translationem R. P. D. Amandi losephi Fava ad Sedem Gratianopoli-
tanam; Sanctissimus ad recensitam Ecclesiam ad nominationem per-
illustris Viri Mauritii de Mac-Mahon Ducis Magentae, Gallicae Rei-
publ. Praes. promovit R. D. lulianum Franciscum Petrum Carmené
ex legitimis, catholicis, honestisque parentibus in paroecia de Trébry
dioeceseos Briocensis progenitum et in quadragesimo septimo aetatis
suae anno constitutum. Dioecesi S. Dionysii canonice incorporatus, ac
Presbyteratus ordine dudum initiatus, in ecclesiasticis obeundis fun-
ctionibus navam impendit operam. Apud S. Dionysii vel Reunionis
civitatem ac dioecesim in curae animarum exercitio qua Vicarius ad-
dictus, Superior seminarii-collegii ac Parochus in vasta paroecia ad-
lectus est. Eadem sede vacante Administratoris munere perfunctus, ac
illius Antistitis Vicarius in spiritualibus Generalis ad praesens usque
renunciatus est.

Cathedralis Ecclesia, satis amplae elegantisque structurae, Bmae
Virginis Mariae in coelum Assumptae titulo gloriatur, nullius eget
reparationis atque Burdigalensi Archiepiscopo suffragatur.

Eius Capitulum nondum constitutum quindecim circiter recenset
Canonicos honorarios; animarum vero cura per Parochum Decanum
a duobus Vicariis adiutum ipsamet exercetur in Cathedrali, ubi ne-

dum fons adest baptismalis atque sacrarium omni supellectili sacra
sive ad divina obeunda officia, sive ad pontificalia peragenda suffi-
cienter instructum, verum et nonnullae praesto sunt Sanctorum reli-
quiae decenter adservatae, chorus insuper, organum, campanile cum
campanis, atque coemeterium.

Duae aliae recensentur in urbe S. Petri paroeciales Ecclesiae
baptismali fonte munitae, duae pro viris ac tres pro mulieribus reli-
giosae domus, binae laicorum sodalitates, duplex hospitale, atque se-
minarium-collegium.

Dioeceseos ambitus totam complectitur insulam Martinicensem,
ad quinquaginta fere leucas per circuitum protenditur ac triginta
quinque circiter sub se continet paroecias.

CATHEDRALEM ECCLESIAM PAS S AVIEN, vacan, per obitum bo. me.
Henrici Hofstétter ultimi illius Episcopi extra romanam curiam de-
functi; Sanctissimus promovit ad recensitam Ecclesiam ad nomina-
tionem Serenissimi Bavariae Regis vigore indulti Apostolici R. D. lo-
sephum Franciscum Weckert ex legitimis, catholicis, honestisque pa-
rentibus in loco, cui vulgo nomen Wallerstein dioeceseos Augustanae
progenitum et quinquagesimum, tertium aetatis suae annum super-
gressum. Sacro Presbyteratus ordine dudum initiatus, in ecclesiasticis
functionibus obeundis, praesertim in praedicatione verbi Dei, sese
laudabiliter exercuit. In Auxiliarem parochi Kleinerdlingensis assum-
ptus, et Capellanus ac Vicarius paroeciae ad S. Udalricum et Afram.
in. urbe Augustana effectus, apud illam curiam Episcopalem, a secre-
tis atque a consiliis etiam in causis matrimonialibus munere perfun-
ctus est. Ipsiusmet Cathedralis Chorivicarius ac Subcustos, et ad prae-
sens usque Canonicus “enunciatus est.

Passaviae civitas ad orientalem Bavariae plagam in finibus Au-
striaci imperii, ad Danubii ac Oenii ripas extructa satis ampla est,
et a sexdecim pene millibus inhabitator catholicis incolis sub tempo-
rali dominio praefati Serenissimi Regis.

Cathedralis Ecclesia satis pulchrae italicae structurae S. Stephani
titulo gloriatur, nullius eget reparationis, et Archiepiscopo Monacensi
ac Frisingensi suffragatur.

Eius Capitulum duplicem recenset dignitatem, cuius post pontifi-
calem princeps Praepositura, octo cum theologo ac poenitentiario Ca-
nonicos ac sex Vicarios.

Per alterum ex Canonicis animarum cura ipsamet exercetur in
Cathedrali, ubi nedum fons adest baptismalis atque sacrarium omni
supellectili sacra sive ad divina obeunda officia, sive ad pontificalia

peragenda sufficienter instructum, verum et plures praesto sunt San-
ctorum reliquiae, praesertim SS. Valentini et Maximiliani decenter
adservatae, chorus insuper, organum, campanile cum campanis atque
coemeterium.

Tres aliae recensentur Passaviae paroeciales Ecclesiae baptis-
mali fonte munitae, pia virginum anglicanarum domus pro puellis
instituendis, aliquot laicorum sodalitates, hospitale, mons pietatis
atque seminarium.

Dioeceseos ambitus satis late patet, centum quinquaginta sub se
complectens paroecias, aliaque loca.

CATHEDRALEM ECCLESIAM NOMINIS IESU in insulis Philippinis
vacan, per obitum bon. mem. Eomualdi Ximeno ultimi illius Episcopi
extraromanam curiam defuncti; Sanctissimus ad memoratam Eccle-
siam promovit, ad praesentationem Serenissimi Regis Catholici R. P.
Fr. Benedictam Romero ex legitimis, catholicis, honestisque parenti-
bus in loco, qui vulgo dicitur Madrideios Toletanae archidioeceseos
progenitum et sexagesimum tertium aetatis suae annum supergres-
sum. Sacro Presbyteratus ordine dudum donatus, ac in Ordine Fra-
trum Minorum S. Francisci de Observantia Excalceatorum pro Asiae
Missionibus solemnia vota professus, in ecclesiasticis functionibus
sese laudabiliter exercuit, praesertim sacramentales fidelium confessio-
nes excipiendo. In archidioecesi de Manila plurimos per annos Paro-
chum agens, Vicarii Foranei, a Secretis provinciae, Definitoris ac
semel iterumque Provincialis munere in suo ordine perfunctus est.

Nomen lesu urbs Asiae in Philippinis, et caput Cebus insulae in
eiusdem parte meridionali posita, ultra bismille continet habitatores
sub temporali dominio praefati Serenissimi Regis Catholici.

Cathedralis Ecclesia sub invocatione SS. Angelorum Custodum
est optimi aedificii, nullius eget reparationis et Archiepiscopo de Ma-
nila suffragatur.

In dicta Ecclesia dignitatibus, canonicis, et beneficiatis destituta,
Provisor Fiscalis et aliquot habentur capellani officiis divinis addicti.
Animarum cura exercetur per parochum in ipsamet Cathedrali, ubi
praeter fontem baptismalem, atque sacrarium supellectili sacra sive
ad divina peragenda, sive ad pontificalia obeunda necessaria satis
instructum, chorus praesto est et organum, campanile cum campanis,
atque coemeterium.

Praeter Cathedralem nulla alia in dicta civitate existit parochia-
lis ecclesia, nec mons pietatis, sed duplex virorum coenobium, quae-
dam laicorum sodalitates, hospitale, et seminarium.

Dioecesis ampla est et plura sub se loca complectitur.

EPISCOPALEM ECCLESIAM AMATEN, sub Patriarcha Hierosolymi-
tano in partibus infidelium vacan, per obitum bo. me. Ludovici Bar-
tholomaei Brynck ultimi illius Episcopi extra romanam curiam de-
functi ; Sanctissimus ad eamdem Ecclesiam promovit R. P. D. Fran-
ciscum e Comitibus Folicaldi ex legitimis, catholicis, nobilibusque
parentibus in civitate Balneocaballi Faventinae dioeceseos progenitum
et in quarto supra quinquagesimum aetatis suae anno constitutum.
Inter alumnos Pontificiae Academiae ecclesiasticae cooptatus, ac du-
dum Presbyteratus ordine, et penes romanam universitatem sive in
sacra theologia, sive in facultate iuris utriusque doctorali laurea dona-
tus est. Apud Patriarchalem Basilicam Vaticanam Beneficiali, huc-
usquevero Canonicali praebenda cohonestatus, tuminter SANCTITATIS
SUAE intimos Cubicularios supranumerarios, indeque Praelatos Do-
mesticos, tum inter utriusque Signaturae Referendarios, Abbreviato-
res de Parcu maiori, ac Apostolicos Protonotarios ad instar partici-
pantium adscitus est. Apud Tribunal Consultae Ponentis, ac Signa-
turae iustitiae Votantis perfunctus muneribus est.

Amata urbs Palestinas adhuc sub infidelium iugo miserrime inge-
misce; quare status eius infandus relatione caret.

EPISCOPALEM ECCLESIAM TLOAN. sub Archiepiscopo Myrensi in
partibus infidelium vacantem per translationem R. P. D. Martini G-ri-
ver ad Cathedralem sedem Pertensem; Sanctissimus promovit ad
eamdem Ecclesiam et in Auxiliarem deputavit R D. Antonium Cen-
toreex legitimis, catholicis, honestisque parentibus in pago Casanovae
archidioeceseos Capuanae progenitum et in sexagesimo aetatis suae
anno constitutum. Sacro Presbyteratus ordine dudum donatus, in
ecclesiasticis exercendis functionibus signanter in Dei verbo praedi-
cando et sacram scripturam explanando, fideliumque ac monialium
sacramentales confessiones excipiendo, solerter incubuit. Fratrum
Congregationis Missionis Superioris, archidioecesani seminarii Re-
ctoris, ibique physices, matheseos sublimioris, theologiae dogmaticae
ac moralis, nec non sacrae scripturae ac iuris canonici Lectoris per-
functus muneribus, inter pro-synodales Examinatores adscitus est.
Eiusdem metropolitanae Canonicus ac Theologus Substitutus ad prae-
sens usque renunciatus est.

Tlos urbs Lyciae mediterranea ad Tloum fluvium inter Xantum
ad meridiem et Araxam ad Arctos, adhuc sub infidelium potestate
miserrime premitur; quare status eius infandus referri nequit.

EPISCOPALEM ECCLESIAM AREOPOLITAN. sub Archiepiscopo Pe-
trensi in partibus infidelium vacan, per obitum bo. me. Antonii Fren-

aci», tom. IX, fase. CVII. 6

zel ultimi illius Episcopi extra romanam curiam defuncti; Sanctissi-
mus promovit ad eamdem Areopolitan. Ecclesiam et in Auxiliarem,
deputavit R. D. Cyriacum Sancha Hervas ex legitimis, catholicis, ho-
nestisque parentibus in loco Quintana del Pifio vulgo nuncupato Oxo-
mensis dioecesis progenitum et quadragesimum secundum aetatis suae
annum supergressum. Presbyteratus ordine et in sacra theologia du-
dum licentiae gradu donatus, in ecclesiasticis functionibus peragen-
dis, et in verbo Dei praedicando sese laudabiliter exercuit. Oxomensi
in seminario philosophiae cathedram assecutus, et in altero S. lacobi
de Cuba theologiae moralis Professor adlectus, utriusque dioeceseos
Examinator synodalis constitutus est. Archiepiscopatus S. lacobi de
Cuba a Secretis ac ipsiusmet metropolitanae Canonicus Poenitentia-
rius ad praesens usque renunciatus est.

Areopolis urbs Arabiae Petreae in Palestina adhuc infidelium
iugo miserrime subest; quare status eius infandus silentio praeteritum

EPISCOPALEM ECCLESIAM ZELAN. sub Archiepiscopo Amaseno in
partibus infidelium vacan, per obitum bo. me. Petri Pauli Lefevre
ultimi illius Episcopi extra romanam curiam defuncti; Sanctissimus
promovit ad eamdem Ecclesiam et in Auxiliarem deputavit R. D. Em-
manuelem Mariam Gonzalez Sanchez ex legitimis, catholicis, honestis»-
que parentibus Hispali progenitum et quinquagesimum aetatis suae
annum supergressum. Presbyteratus ordine et in sacra theologia du-
dum doctorali laurea donatus, in functionibus obeundis ecclesiasticis
naviter incubuit. Cathedratici ac Rectoris munere in Hispalensi semi-
nario perfunctus, ac inter eiusdem archidioeceseos, aliarumque dioe-
cesum. Examinatores pro-synodales adscitus, apud Metropolitanam
Hispalensem Canonicus Poenitentiarius hucusque renunciatus est.

Zela urbs Cappadociae in Ponto Polemoniaco apud Neocaesaream
adhuc sub infidelium iugo miserrime iacet; quare status eius infan-
dus referri nequit.

EPISCOPALEM ECCLESIAM OLBANEN. sub Archiepiscopo Seleuciensi
in partibus infidelium vacan, per successionem R. P. D. Patritii Mo-
ran ad Cathedralem sedem Ossoriensem; Sanctissimus ad eamdem
Ecclesiam promovit R. P. D. Stephanum Junak ex legitimis, catholicis,
honestisque parentibus in civitate Gyongyos archidioeceseos Agrien-
sis progenitum, et in sexagesimo septimo aetatis suae anno constitu-
tum. Sacro Presbyteratus ordine dudum, insignitus, in ecclesiasticis
obeundis functionibus, ac in dioecesibus Agriensi, Csanadiensi, ac Ma-
gno Varadinensi in pluribus exercendis muneribus navam impendit
operam. Apud seminarium Agriense studiorum Praefectus, Metropoli-

tdnae Concionator ac Parochus Kis-Tabynensis effectus, in Mako
dioecesis Csanadiensis Cooperatoris, ibique Archivarii, Episcopalis
Caeremoniarii, atque Notarii Consistorialis munere perfunctus est. Pro
dioecesi autem Magno-Var adinensi Latinorum Cancellariae Director,
Sanctae Sedis Assessor, Canonicus sive Actualis, sive Lectoralis, Cu-
stos, Cantor, ac successive ad praesens usque Praepositus Maior adle-
ctus, tum inter Sanctitatis Suae Praelatos Domesticos, tum inter syno-
dales Examinatores adscitus est, Praepositus Beatae Mariae Virginis
de Castro, eiusdemque Magno-Varadinensis dioeceseos Vicarius in spi-
ritualibus et causarum Auditor Generalis renunciatus.

Oiba urbs Ciliciae Solensi civitati finitima, adhuc sub infidelium
iacet potestate; quocirca miserrimus eius status silentio praeteritur.

Per Breve Pontificium eae quae sequuntur Ecclesiae
fuerunt collatae :

Ecclesia Episcopalis Lorien, in partibus infid. R. P. D. Venceslao
Soie, iam episcopo Senien. et Modrussen.

Ecclesa Holleghen. nuper in Cathedralem erecta in Statibus Uni-
tis Americae R. P. D. Michaeli Domenec translato e Dioecesi Pitts-
burgen.

Ecclesa Cathedralis Pittsburgen. R. P. Joanni Iwig, Rectori Ec-
clesiae S. Joannis in Dioecesi Pittsburgen, et Vicario Foraneo.

Ecclesa Cathedralis S. Hyacinthi R. P. D. Ludovico Zefirino
Morau.

Ecclesia Episcopalis Paneaden. in part. infid. R. Fr. Alessio Fi-
lippi e Minoribus Observantibus, deputato Vicario Apostolico Hu-pe
Occidui-meridionalis.

Ecclesia Episcopalis Azoten, in part. infid. R. D. Francisco Ber-
nert deputato Vicario Apostolico Saxoniae.

Ecclesia Episcopalis Tiberiopolitan. in part. infid. R. Fr. Euse-
bio Semprini e Minoribus Reformatis, deputato Coadiutori R. P. D.
Michaelis Navarro Vicarii Apostolici Honanen.

Ecclesa Episcopalis Orfhosien. in part. infid. R. Fr. Gregorio
Grassi e Minoribus Observantibus deputato Coadiutori R. P. D. Aloi-
sii Moccagatta Vicarii Apostolici Xan-si.

Deinde Sanctitas Sua, iuxta morem, aperuit os Emo
Cardinali Antici Mattei.

Quum Emus Card. Pitra officium Camerarii annuale
implevisset, Bursam exhibuit Sanctissimo Patri, qui di-

gnatus est eam tradere Emo Cardinali Bonaparte, qui pro
anno currenti praefatum officium assumpsit.

Dein Sanctissimo facta fuit postulatio de S. Pallio pro
Ecclesia Aquilan. nuper in Archiepiscopalem erecta, et
pro Ecclesia Manilae.

Tandem Sanctissimus Pater posuit annulum Cardi-
nalium Emo Cardinali Antici Mattei, assignans eidem
Titulum Presbyterale S. Laurentii in Panisperna.

EX S. CONGREGATIONE CONCILII

DISPENSATIONIS.

Die 22 maii 1875.

Reverendissimus Episcopus A. mense novembri ela-
psi anni Sacratissimo Principi, quem Deus diu sospitet,
referebat « parochum loci O. in aetate annorum triginta
<( septem ab aliquot mensibus habere brachium dexterum
« rigidum, adeoque eo uti non posse in Missae celebra-
« tione ad signandum se, nec non se fidelesque communi-
« candum, caeteras vero caeremonias rite perficere absque
« gravi saltem deformitate ». Quare Sanctissimo Principi
supplicabat humiliter, quatenus dignaretur « attenta
«Sacerdotum penuria, qua laborat Dioecesis, atque opti-
ci mis dotibus, quibus ornatus est praefatus Sacerdos, ipsi
<(indulgere, ut celebrare pergeret, et dictas caeremonias
« valeret peragere manum sinistram adhibens ».

His acceptis precibus, et peracto sine aliqua deformi-
tate experimento coram caeremoniarum magistro ceu
S. Congregatio mandaverat, die 27 ianuarii labentis anni
hoc editum fuit rescriptum: Pro gratia dispensationis
ab irregularitate ob enunciatum defectum, et habilitatio-

nis ad celebrandum Sacrosanctum Missae Sacrificium in
Oratorio privato, vel etiam in publica Ecclesia, hora ta-
men a populo minus frequentata, arbitrio, et conscientia
Episcopi ad sex menses.

Huiusmodi habito rescripto praefatus Sacerdos mense
Martio dicti anni S. C. Congregationi exposuit inflexibi-
litatem cubiti in brachio dextero ex fractione ipsius cu-
biti derivare. Quapropter cum impedimentum perpetuum
sit, enixe adprecabatur, ut perpetua esset etiam habilita-
tio. Subdit etiam ipsum parochiali munere fungi, ac tenui
potiri congrua, ideoque non habere, neque habere posse
media, quibus coadiutor sibi constitui valeat. Enixis ita-
que precibus expostulavit, ut suo ministerio vacare possit
absque ulla restrictione prouti officium suum parochiae
exigit.

Veritas autem harum precum ab ipso Episcopo con-
firmata fuit. Hinc rescriptum die 5 aprilis - Per Summa-
ria  precum.

ANIMADVERSIONES EX OFFICIO. Sacra Congregatio iusta
concurrente causa dispensationem iugiter indulsit ab ir-
regularitate ob manus rigiditatem contracta, quin ali-
guam adderet restrictionem, praesertim cum ageretur de
dispensando Clerico iam promoto et non promovendo,
ceu discusso articulo definitum fuit in una Consentina
inter supplices libellos diei 13 iulii 1725, ubi licet agere-
tur de Sacerdote, qui amissa in dextero brachio qualibet
flexibilitate impotens evaserat ad sacram Hostiam, et
Sanguinem cum eadem manu sumendum, porrectis tamen
dispensationis precibus absque restrictione rescriptum
fuit:  Arbitrio  Archiepiscopi.

In casu autem dispensationem huiusmodi suadere vi-
derentur probati oratoris mores, eiusque paupertas, nec-
non penuria Sacerdotum in Dioecesi, unde utilissimum
illi censetur Ecclesiae officium curati, quo ipse fungitur.
Accedit testimonium magistri caeremoniarum, ex quo

eruitur defectum non obstare quominus decenter et sine
populi scandalo atque admiratione Missae caeremonias
peragere queat. Nec praetereunda denique Episcopi com-
mendati. His breviter praenotatis scientiae EE. PP. re-
missum fuit dirimere an preces eiusmodi benigne exci-
piendae essent.

RESOLUTIO. Sacra C. Concilii die 22 maii 1875, causa
cognita, respondere censuit: Arbitrio Episcopi.

CONCORDIAE.

Die 14 augusti 1875.

Compendium facti. Antonius Sacerdos et Parochus e
Dioecesi M. supremis tabulis, quibus obiit die 7 octo-
bris 1866 in omnibus bonis tum mobilibus, cum immobi-
libus losephum fratrem suum haeredem universalem in-
stituit. Onera quae sequuntur eidem imposuit scribens:
se velle ex summa 12750 libellarum quam in auro et ar-
gento possidebat, ut haeres certos annuos constitueret re-
ditus, vel super fundos rasticos vel in Magno Libro (de-
bitarum) ltaliae. Ex quibus reditibus Missae essent quo-
tannis celebrandae pro anima testatoris in sua Ecclesia
paroeciali; qui reditus insuper cedere deberent in ad-
ministrationem parochi pro tempore; qui etiam curaret
ut quotannis celebraretur anniversarium funus die mor-
tis testatoris. Edixit insuper testator ut quotidiana reci-
tantur missa; et plurima sacra reliquit utensilia eidem
parocho sub conditione tamen ut omnia asservarentur
in perpetuum apud haeredem generalem eiusque succes-
sores.

Testator vero, expleto testamento sub die 29 octobris
anni 1866 e vivis excessit et haeres sub die 3 februarii
anni 1867 iniusvocavit Parochum M. apud Tribunal lai-
cum contendens nullius roboris, nulliusque virtutis esse

legata a testatore relicta. Parochus haud animo deiectus,
iura sua sarta tectaque servare contendit; proindeque lis
in longum protracta fuisset, expensaeque multiplicatae,
nisi studio amicorum et lurisconsultorum consilio inter
haeredem et Parochum conventum esset rem invicem
amice componendam. Quapropter die 16 iulii 1874 ad con-
cordiam ventum est hac sub forma: Parochus permagnas
ratus fore expensas et difficultates ad iudicium sustinen-
dum, nuncium misit initiato iudicio declarans nullas
habere praetensas super praedictis testamentariis dispo-
sitionibus. Generalis haeres renunciationem et declara-
tionem excipiens, ait se grati animi et memoriae fratris
sui causa, dono dare velle suae paroeciae, et pro ea pa-
rochis cunctis pro tempore, omnia utensilia sacra, quae
tunc loco depositi erant penes parochum M. sed etiam
constituere super Magno Libro (debitorum) Italiae libel-
larum 525 reditum ecclesiae parochialis favore; adiecta
conditione ut libellae 153 divinae addicerentur psalmo-
diae religua summa in celebratione Missarum impende-
retur pro anima testatoris defuncti.

Interea temporis supplicem parochus misit ad S. Se-
dem libellum enixe expostulans ut inita transactio rata
haberetur. Argumenta in medium prolata ait Ordinarius
magni ponderis fuisse.

Disceptatio synoptiea.

EA QUAE CONTRA CONCORDIAM PROSTANT. EX officio ob-
servatum fuit haud licere transactionem facere cui non
est fas alienare. Omnibus enim esse compertum Paro-
cho M. vetitam fuisse rerum divino cultui dicatarum
alienationem. Ergo nec transactionem facere licuit ei su-
per his rebus. Et optimo sane iure, eo quod alienationi
aequiparetur transactio Cap. super eo 7 de Transacta
Super eo quod quaesivisti, utrum de Ecclesiastico bene-
ficio in litigium deducto, possit -fieri transactiof Tale da-

mus responsum, quod transigi super re sacra et litigiosa
non potest. Etenim res sacrae ut possideantur aliquo dato
vel retento seu promisso speciem credimus habere simo-
niae. Quare ad probandam transactionem a parocho M.
initam probari oportere necessitatem intercessisse atque
evidentem ipsius causae piae utilitatem. Urceol. de Trans-
ad, quaest. 23 n. 2 et seq. S. C. Congr. in Caven. 2
maii 1818.

Defuisse in themate necessitatem atque piae causae
utilitatem facile evinci. In iure enim sancitum esse hae-
redem defuncti, iudicio cognito, singula legata ab ipso
relicta praestare debere ex quasi contractu L. 4 8§ Haeres
ff. de obi. et act., Instit. § 3 de ob. quae quas eco contra-
ctu. ldque sanctius atque religiosius servandum, ubi de
piis legatis res sit. lamvero transactione semel inita, de
onere eiusmodi conclamatum esse. Neque interest oppo-
nere haeredem ab hac lege solutum esse, quippe quod
pars bonorum pro capellania quotidiana erigenda a te-
statore fuerit alienata. Minimi enim faciendam allatam
difficultatem ex eo apparere quod legatum haud sit taxa-
tivum sed demonstrativum. Ad distinguendam legati in-
dolem placuit distinctio ex ordine scripturae deprompta,
ut nimirum si ab onere incipiat dispositio, pergens inde
ad fundi descriptionem demonstrativum reputetur lega-
tum; ex leg. Quidem ff. de legat. 2; Amostaz. de caus. piis
lib. 2, cap. 6, n. 13 ad 81; Benedictus X1V de Synodo dioe-
cesana lib. 13, cap. ult. 8 32. Secus vero taxativum esse
placuit. Summus Pontifex postquam loco citato retulerit
diversam opinionem in propositum ait: alii vero non
plene huic coniecturae fidentes, suadent ut pii fundato-
ris dispositio sub alio veluti aspectu consideretur; abser-
vando nimirum an exordiatur ab oneris impositione, ve
potius a fundi designatione; et s quidem dispositio exor-
diatur a designatione fundi seu dotis, cuius reditus in
praescripti  oneris implementum sint  erogandi;  indeque

progrediatur ad exprimendum, definiendumgque  Missa-
rum onus, tunc aiunt dotalis fundi constitutionem videri
taxative  factam.

Hoc posito, animadversum fuit Testatoren! primum
verba fecisse de onere, statuens : suam plenam habeat vim
guotidiana Missa a me fundata; et postea orationem con-
vertisse ad fundum, cum reditu 535,50 libellarum. Subie-
cisse etiam hypothecae vinculis varia bona immobilia pro
solutione oneris rite adimplenda. Itague quum ex hac di-
spositionis serie, atque ex iurisprudentia constet, legatum
esse demonstrativum, optimo iure inferri licuisse bono-
rum alienationem iacturae haereditatis, haud legati
damno esse adscribendam. In legato enim demonstrativo
cautum reperiri, haeredem praestare debere quidquid de-
fuerit ad legati implementum ex regula de qua Bene-
dict. XIV. loc. cit. lgitur quod deest pro Capellania quo-
tidiana, habita divisione bonorum iuxta laici tribunalis
sententiam, ab haerede supplendum esse ex viribus haere-
ditatis. ldeogue guum neque nhecessitas neque utilitas
causae piae in themate adesse videatur, transactioni lo-
cum esse non posse manifesto exsurgere.

Animadversum insuper fuit haud colligi ex documen-
tis S. C. Congregationi exhibitis haereditatem eiusmodi
fuisse aditam inventarii beneficio; ideoque, hoc deficiente
praesidio legali, haeredem integra praestare obstringi le-
gata ut post Text. in leg. final. 8 Sn vero Cod. de cit. de
liberam. saepe definivit S. C. Congr. potissimum in Ca-
merin. Subsidii dotalis 27 iunii 1761 ad 1l1. Dub. in Bur-
gen. Reductionis 15 martii 1777. Haud profuisse haeredi,
ut eximeretur ab onere implendi voluntatem testatoris,
edicere repertam non fuisse penes defuncti conclave vim
pecuniae, de quain testamento; quia opus ei erat demon-
strare dolum vel fraudem. Siquidem incredibile dictu vi-
detur tantam auri argentive summam sine haeredis labe
disparuisse.

Tandem tralatitii iuris esse utramque contendentium
partem aeque in transactione praegravare debere com-
modum et incommodum : ita ut hinc inde aliquid reten-
tum ac remissum sit. Consule Text, in lege Transactio 38
Cod. de transad.,, et leg. 1 ff. eod. S. Congr. in lanuen.
Transactionis 7 iunii 1834 § Difficilem. Haec omnia de-
fuisse in themate clare patet; dum ex dictis haeres tan-
tum sentiat commodum, Ecclesia vero iacturam. Quapro-
pter ex notatis in propatulo esse neque necessariam, ne-
que utilem, verum laesivam fuisse propositum transactio-
nem, ideoque minime probandam.

EA QUAE FAVORE TRANSACTIONIS PROSTANT. Attamen ani-
madversum fuit haud defuisse argumenta quae ex altera
parte suaderent initam transactionem approbandam
fuisse. Inspecto enim fine qui causam praebuit huic adsti-
pulandae conspicere datum est hunc potissimum fuisse,
ut aeris ac dispendiosa controversia componeretur. Porro
transactionem initam ad lites dirimendas, iustam utilem-
gque se praebere, et ideo dignam ut in aevum a contrahen-
tibus servetur tradere Abbas in Cap. 1. n. 2. de Transad.
S. Congr. in Firmana Concordiae 21 ianuarii 1807. Quan-
doquidem ea est transactionis indoles ac fines ut obortas
controversias praef ocet, et hac de re eam invexerint le-
gum latores, ceu colligere datum est ex Text. in leg. 1.
Cod. de Transact. et S. Congr. centies probavit.

Maxime autem id obtinere quando iura sua contenden-
tes dubia experiuntur, ceu in themate videre est. Etenim
guamvis Parocho praesto essent valida rationum mo-
menta, ad ostendendam legatorum validitatem, haud ta-
men haeredi argumenta deerant ad denegandam eorun-
dem praestationem, attenta praesertim lege qua vivimus.
Hinc recte factum esse censeri, si cum lis adhuc sub iu-
dice esset, et nondum cribrata forent contendentium iura,
pacifica transactione res omnis componatur Leg. i. ff.
de Transad., Rota coram Riminald. Decis. 309. num. 8.

Eo praesertim consilio ut Causa pia sumptum haud me-
diocrem averteret. Cap. Finem litibus de dolo, et contrar.
leg. Fratres, et leg. Propemodum Cod. de iudic.

Ceterum utilitatem initae transactionis magis in ocu-
los obvenire si animadvertatur legatum Choro relictum
pro psalmodia quolibet die rite persolvenda sartum te-
ctumque manere, Testatoris animae praecipientis Sacra
litanda, aliqua ex parte provisum fuisse, ac tandem Ec-
clesiam parochialem liberam possessionem vasorum ar-
gento confectorum nancisci pro cultu sacrarum functio-
num: gquae quidem obiecta pretiosa iuxta Testatoris
sententiam ab haerede custodienda forent. Quapropter
utilem fuisse causae piae initam transactionem ideoque
omnino probandam.

Hisce praenotatis EE. PP. iudicio remissum fuit de-
cernere quid magis consonum Testatoris voluntati esset;
ideoque dirimendum fuit

Dubium.

An et quomodo inita transactio sit approbanda in casu.

RESOLUTIO. Sacra C. Concilii, die 14 augusti 1875,
causa cognita, respondere censuit.

Affirmative in omnibus facto verbo cum SSmo.

EX QUIBUS COLLIGES.

I. Pro stricta propriaque transactione plures adesse
debere conditiones, praeter necessitatem et utilitatem,
praecipue si agatur de causa pia.

[l1. Requiri imprimis transactionem fieri de re dubia;
ut a pactis distinguatur quae fieri solent de re certa et in-
dubitata.

I1l1. Proindeque si tempore transactionis notum fuerit
parti transigenti nullum ius in re sibi competere, nullam

evadere transactionem, et ex conscientia restitui debere
guod ob eandem transactionem receptum sit.

IV. Requiri etiam ut transactio fiat super lite incerta
et nondum definita; eoquod sententia a iudice prolata, ne-
mine appellante, transit in rem iudicatam, quae pro ve-
ritate accipitur, ne lis amplius incerta sit.

V. Insuper oportere strictam et propriam transactio-
nem haud fieri gratis; sed onere aliquo hinc inde dato et
retento, promisso vel remisso, ut distingui possit ab ami-
cabili compositione, quae gratis fit.

V1. Transactionem super re religiosa aequiparari a
Sacris Canonibus alienationi; quapropter sicuti eiusmodi
rei alienatio auctoritate privatafieri nequit, ita nec trans-
actio.

VII. Sanctam Sedem aliquando transactionibus quoad
pias causas initis ratihabitionem concedere, ad tollendas
lites et iurgia, quae gravium expensarum et simultatum,
ut plurimum, causa esse solent.

PRIVATIONIS BENEFICII.

Die 4 septembris 1875.

Compendium facti. loseph Parochus Ecclesiae San-
cti R. ex Dioecesi N. in Gallia pluribus assignatis fundis
die 3 aprilis 1823, Ecclesiastica accedente auctoritate, eri-
gendum curavit Beneficium sub titulo S. Antonii in ea-
dem Ecclesia.

Plures fundator adiecit conditiones, quas inter heic
damus quae ad rem faciunt pro eiusmodi controversia.
Voluit nimirum : 1° ut rector beneficii illius resideret pe-
nes dictam Ecclesiam, illiusque Parocho in exercenda ani-
marum cura coadiutricem operam praebere teneretur,
2° ut ab Ordinario approbationem referre deberet pro ex-

cipiendis confessionibus; 3° quod si intra quindecim dies
ab habita institutione, neque resideat neque approbetur
pro confessionibus excipiendis, fructus beneficii percipere
nequeat, imo liberum sit Parocho una cum Municipali
consilio, caducitatem et privationem beneficii eidem inti-
mare absque ulla processus formalitate; 4.° demum pro
perenni redituum conservatione iussit fundator, uti tituli
ad beneficium pertinentes in capsa asservarentur, triplici
clavi munita, quarum una a Parocho, altera a consiliario
administrationis Ecclesiae, tertia denique a beneficii re-
ctore custodienda foret.

Ordinarius, iuxta pii fundatoris intentionem, sub die
16 augusti anni praedicti 1823 canonicam peregit erectio-
nem, omnesque a fundatore appositas conditiones ratas
habuit, excepta illa quae sese refert ad approbationem
pro confessionibus audiendis obtinendam, poenamque ad-
nexam, quae sub clausula aliquantisper diversa extitit.
Noluit enim Parocho et Municipali Consilio potestatem
removendi beneficiatum concessam, ceu disposuerat fun-
dator. Sed in tabulis erectionis inquit: quum obligatio
imposita presbytero, qui eiusmodi providebitur beneficio,
in hoc consistat ut ad confessiones excipiendas approbe-
tur, ea omnino necessaria est; ita ut a me vel a successo-
ribus meis Beneficiato eiusmodi facultas adimi possit,
qguod in mea illorumqgue facultate erit, absque necessitate
rationem alicui reddendi, si ille a suo beneficio decidat,
sine processu aliquo, iuxtatertium articulum fundationis.

Sub die 1 octobris 1869 Sacerdos H. eiusmodi obtinuit
beneficium. Verum minimo temporis intervallo transacto,
inter illum et Parochum Ecclesiae Sancti E. acriores exor-
sae fuerunt simultates maximo, uti solet, cum scandalo
ac animarum detrimento. Ordinarius quum nullo effica
cior! potiretur medio ad scandala tollenda et dissidia di-
rimenda, Sacerdoti H. alteram commisit paroeciam par-
vam eo consilio ut inde discederet. Scripsit insuper lite-

ram, ut ei id facilius suaderet ; in qua zelum, et intelligen-
tiam commendabat eiusdem presbyteri.

Novo se oneri subigere haud isti placuit, et in medium
suam aetatem longaevam, morbumque quo afflictabatur
protulit. Iteratis hinc inde litteris inaniter, urgentiorem
dedit Ordinarius iussionem ad novam pergendi paroe-
ciam; cui quam renuere t, facultatem audiendi confessio-
nes ei Ordinarius ademit, ementitos vanosque diiudicans
praetextus rationes excusationis a presbytero prolatas.
Rescivit etiam Episcopus nonnulla mobilia bona ad bene-
ficium pertinentia adesse apud presbyterum H. contra
fundationis leges; quae in capsa reponi iussit sub triplici
clavi custodienda. Verum et huic mandato obstitit Sacer-
dos, ideoque a Missae Sacrificio celebrando eum su-
spendit.

Hisce dispositionibus quum nimium gravatum se per-
sentiat presbyter ad Metropolitanum appellavit, qui ap-
pellationem haud recepit, quoniam suspensio prodierat
ex informata conscientia; pro qua unicum suppetit ad
S. Sedem confugium \ Quapropter Ordinarius ea fretus
fundationis et erectionis lege, qua nimirum beneficii re-
ctor caducitatem necessario incurreret, quatenus ei adem-
pta fuisset audiendi confessiones facultas, praefatum
presbyterum die 12 octobris 1874 beneficio privavit. Pre-
sbyter ex adverso suae innocentiae et beneficii inamovi-
bilitati confisus contra decretum et recensitas Episcopi

* Vide Vol. VTI, pag. 566 et Vol. VIII, pag. 547. Opportunum censemus
heic adnotare quod Benedictus X1V, De Synod. Dioecesana, lib. XII, cap. 8,
n. 4, scripsit quoad decreta ex informata conscientia - ibi - « Adeo porro
« verum est, posse Episcopum, virtute praedicti decreti (Tridentini, sess. 14,
«cap. 1, De reform.) ex causa sibi nota Clericum interdicere tam Sacrorum
« exercitio, quam ascensu ad altioris ordinis gradum, ut neque teneatur
« causam suspensionis seu delictum manifestare ipsi reo, sed tantum Sedi
«Apostolicae si suspensus ad eam recursum habuerit; quod totidem vertis
«a$S. C. Concilii responsum legimus Episcopo Vercellensi die 21 Martii 1643 ».
Decernere tamen nequeunt Episcopi suspensionem ex informata conscientia
pro crimine publico et notorio.

dispositiones apud S. C. C. appellationem interposuit «f-
fusis precibus exorans ut a duabus suspensionibus libera-
retur, simulque ad possessionem sui beneficii reintegra-
retur.

Disceptatio synoptica.

EA QUAE EPISCOPALIS DECRETI FAVORE PROSTANT. EX offi-
cio animadversum fuit Decretum Ordinarii quo presbhy-
ter H. beneficio privatus est omnino esse sustinendum,
guia legitimis, et canonicis causis innitebatur. Ut id faci-
lius evinceretur observatum fuit quaestionem hanc diiu-
dicari non posse nisi inhaerendo tabulis fundationis bene-
ficii. EQuidem ex clausula in erectione apposita certum
est Ordinarium adimere posse Eectori illius beneficii fa-
cultatem audiendi confessiones, quin hac de re cuique
rationem reddere deberet; ergo cum Ordinarius ademit
presbytero H. audiendi confessiones facultatem, iure suo
usus est, nempe iure sibi concesso a fundatore et ab actu
erectionis.

Et si hoc videri posset summum ius, adfuisse tamen
iustissimas rationes, quibus Episcopus processisse videtur
ad eiusmodi rigoris actum. Quarum praecipuas fuisse iur-
gia et simultates huius presbyteri cum parocho et civibus,
avaritiam eius in negotiis gerendis; ita ut omnes eius pe-
terent ab Ordinario remotionem. ldeoque Ordinarium
aliam ei proposuisse paroeciam ut medelam scandalo af-
ferret, et prospiceret dignitati eiusdem presbyteri. Id non
esse novum in iure quum animarum salus sit suprema
lex, et parochus pro populo datus sit, non vero populus
pro parocho. Quapropter SS. Canones disposuisse ut si
guando parochi ministerium vel impossibile, vel damno-
sum evadat ob animarum aestum atque alienationem,
imo etiam ob plebis odium, licet iniustum, parochus vel
suo beneficio nuncium mittere debeat, vel alio transferen-
dus sit ad text. in cap. 5 de rerum permutatione, ibi : S
Episcopus causam inspexerit necessariam  licite  poterit

de uno loco ad locum transferre personas, ut quae uni loco
sunt minus utiles, alibi se valeant utilius exercere.

Ideoque quum Episcopus presbytero modis blandis
suadere conatus esset, sed frustra, ut sese transferret ad
aliam gubernandam paroeciam ; ad ipsius duritiam et ino-
bedientiam coercendam facultatem excipiendi confessio-
nes ab eodem revocavit. Omnem defuisse causam pro
eiusmodi oppositione certum fuisse cum neque aetas.,
neque eius valetudo tales essent ut ei non permitterent
novum suscipere onus.

Hoc praemisso, prono veluti fluere alveo decretum
privationis beneficii iure latum fuisse. Etenim ex ipsa
fundationis lege, et praesertim ex clausula apposita in
erectione, si quando ab Episcopo praedicta facultas revo-
cetur, statim beneficii amissio consequutum praecipitur.
Et ideo si non fuit iniusta suspensio ab excipiendis con-
fessionibus, iniustam pariter dici nequire beneficii priva-
tionem, quae veluti corollarium quoddam ab ipsa descen-
dit. Neque iniuriam irrogari praefato presbytero H. si-
quidem quando aliquis beneficium acceptat, totum atque
integrum acceptat, idest cum omnibus legibus et clausulis
fundationi et erectioni adnexis.

Neque prodesse opponere eiusmodi beneficium decla-
ratum fuisse inamovibile et residentiale; et Rectorem eo
privari nequire absque causis canonicis; ideoque Episcopi
decretum etiam ob hanc causam nullum irritumque
fuisse. Nam fundationis et erectionis tabulae huic oppo-
nuntur consequentiae. Quoniam etsi fundator et Ordina-
rius qui canonicam perfecit erectionem, obiter vocarent
beneficium hoc inamovibile; verumtamen formali appo-
sito articulo satis superque ostenderunt inamovibilitatem
istam improprie et generice tantum accipiendam esse; et
ea sub clausula et conditione, quod Ordinarius et faculta-
tes excipiendi confessiones rectori adimere posset, et in-
super quod amissio huius facultatis sua veluti sponte

caducitatem secumferret, sine ulla processus vel iuris so-
lemnitate. Haud insuper dici posse clausulam et condi-
tionem istam utpote iniustam nullius fuisse roboris. Cui-
gue enim notum esse fundatorem potuisse etiam insti-
tuere beneficium amovibile; hoc enim a iure haud vetitum
esse. lgitur si beneficium quod instituit, vocavit quidem
inamovibile, sed tamen clausulam et conditionem appo-
suit inamovibilitatem hanc cohibentem, nihil pariter ve-
titum vel iniustum statuisse videtur. Caeterum notissi-
mum in iure principium esse, in beneficiis et capellaniis
instituendis pios fundatores apponere posse quascumaque
sibi benevisas conditiones, atque istas, dummodo fuerint
possibiles et honestae, nec iuri divino vel naturali adver-
sentur, religiose servari debere. Cap. Sgnificatum 11 de
praebend. S. C. C. in Montis Politiam Patrimonii Sacri
21 iudlii 1821.

Verum quae huc usque disputata fuerunt veluti su-
perflua videri posse : concesso enim quod beneficium, de
quo agitur, fuerit inamovibile, decretum tamen Episcopi
non minus validum aut iustum habendum esse. Eo quod
non agebatur hic de vero beneficiato, qui nempe suam
canonicam institutionem assequutus fuerit, sed simpli-
citer de precario quodam beneficii oeconomo, cui profecto
leges, quae titulares beneficii possessores respiciunt,
aptari non possunt. Quod institutionem canonicam pre-
sbyter obtinuerit Episcopus negavit, neque ille requisitus
a S. C. C. ostendere documenta potuit. Nam pro vera
et proprie dicta beneficii institutione et Bullam Episco-
palem requiri, et alias iuris solemnitates; ita ut si defi-
ciant tamquam verus beneficiatus ad iuris normas quis
haberi non possit. Eeiffenstuel lib. 3 decret, tit. 5 de prae-
bend. et dignitatibus § 5. de collatione benefic. n. 126, 127.
Huc accedere ipsum fundatorem exquirere canonicam
institutionem.

Neque invocari posse triennalem possessionem, ut dici
Acta, tom. 1X, fase. CVII. 7



98 Ex S. C. Concilii

possit quemlibet defectum sanatum fuisse, et possessorem
exturbari non posse nisi servatisiuris normis. Nam neque
Sacerdos H. explevit triennalem possessionem ceu verus
et titularis beneficiatus, sed tantum uti simplex oecono-
mus et administrator. In iure enim notum esse heminem
sibi posse immutare possessionis titulum etsi longum
tempus effiuxerit per Legem 3. ff. § lllud de acquirenda
possessione ubi dicitur: Illud quoque a veteribus rece
ptum est neminem sibi ipsi caussam possessionis immu-
tare posse.

EA QUAE. FAVORE SACERDOTIS H. PROSTANT. Alteravero ex
parte presbyteri patronus ostendere sategit abhorrere a
spiritu Ecclesiae et a iure communi amovibilitatem Cle-
rici de una ad alia Ecclesiam, de uno ad aliud benefi-
cium; dicente Apostolo 1. ad Corinth. ¢. 7: Unusquisgue
in qua vocatione vocatus est, in ea permaneat. Dist. 70, c. 2.
In qua Ecclesia quilibet litulatus est, in ea perpetuo per-
severet. Unde factum est ut beneficii perpetuitas sive ina-
movibilitas Beneficiati censeatur et sit de essentia Bene-
ficii. Van Espen comment, in ius eccles, univ. part. 2.
Sect. 3, tit. 1, n. 19, - ibi : Communiter concludunt Cano-
nistae, s aliquod officium cum adnexo iure percipiendi
fructus erigatur temporale e ad nutum revocabile, non
esse proprie Beneficium ecclesiasticum, et, s de perpetuo
fiat amovibile ad nutum seu manuale, amittere naturam
veri beneficii. Beneficium autem de quo verbum est, per-
petuum seu inamovibile esse, nedum generali iuris san-
ctione verum etiam inspecto fundatoris praecepto : er exit,
et erigit in beneficium residentiale et inamovibile Cap-
pellam S Antonii. Rector qui ad Cappellam eligetur obti-
nebit annualiter et in perpetuum, dum Vvivat, ita et suc-
cessores eius, fructus et reditus praedictae dotationis.

Pro nihilo aestimandam esse clausulam quae in actu
erectionis ab Ordinario apposita fuit; in iure enim com-
pertum esse nil posse Episcopum nedum in deterius,

nempe in actum a iure exorbitantem, ut esse in themate,
sed ne in melius quidem Fundatoris placitum immutare.
Et S. C. Congregationem saepissime declaravisse irrita
erectionum decreta pro ea parte, qua a fundatione de-
viarent, ceu videre est in Urbevetana Cappellaniae diei 10
martii 1866 § Haec. Dein observatum fuit non solum Or-
dinarium non potuisse, verum etiam noluisse Beneficium
erigendo derogare legi fundatoris. Quod haberi ex ultimis
verbis in actu erectionis « iuxta articulum tertium prae
dicti actus fundationis ». lam vero fundatorem in articulo
tertio concessisse quidem ut Beneficiatus spoliari queat,
sed taxative et duobus in casibus, videlicet si intra quin-
decim dies ab institutione vel 1° non resideat vel 2° ap-
probationem pro excipiendis sacramentalibus confessioni-
bus non retulerit. In quacumque tandem hypothesi Cu-
riam Episcopalem numquam evincere posse Ordinarium
voluisse transmutare Beneficium in amovibile, cum pro-
fiteatur conceptis verbis se erigere Beneficium inamo-
vibile.

Ex quo naturaliter descendere decretum adversus pre-
sbyterum Il. nullimode sustineri posse; eo quod desti-
tuatur formali processu a iure pernecesse requisito pro
privatione Beneficiorum inamovibilium;, et causa deficiat
pro remotione ab ipsis Beneficiis revocabilibus ad nutum
necessaria.

Transivit autem patronus ad refutandam oggestam ti-
tuli inexistentiam dicens: admissa collationis beneficii
inexistentia, concipi nequire qua de causa tum Episcopus
in suis uteris diei 28 aprilis 1874, tum Curia ipsa in de-
creto diei 18 octobris recursum habuerint ad clausulam
instrumenti erectionis, quae certo certius agit de Titu-
lari, non de oeconomo sive administratore. Si enim titu-
lus defuisset, inutiles prorsus fuissent suspensiones in
presbyterum latae ab excipiendis confessionibus, ac sa-

cris litandis, dum absque his omnibus Curia eum amo-
vere potuisset.

Adnisus est autem presbyteri patronus demonstrare
ritus qui passim adhibentur in collatione et traditione
possessionis Beneficiorum non esse adeo necessarios ut
sine illis collatio non consistat, aut probari nequeat. Si-
quidem litterarum expeditionem non pertinere ad essen-
tiam sive substantiam gratiae seu collationis: De Luca de
alien, disc. 1, n. 113; imo nec ad probationem sequuta col-
lationis requiri: De Luc. de Benef. disc. 131, n. 4; Van
Espen comment, in ius eccles, univ. par. 2. Sect. 3. tit. 4.
Cc. 2, n. 7. - ibi: Circa formam collationis per Ordinarios
collatores, sive Episcopum sive alium inferiorem, expe
diendae, nihil in iure cautum, videturque inspecto iure
communi  verbo expediri  posse; neque ullam scripturam
requiri. Neque SS. Canones esse rigidiores quoad so-
lemnitates servari suetas in capienda Beneficiorum pos-
sessione, De Luca Summa Benef. n. 247 et seq. - ibi:
Exceptis  canonicatibus  Cathedralium et  Collegiatarum,
ac etiam Dignitatibus, quatenus de consuetudine sint
gtiam de Capitulo quorum possessio capienda est capi-
tulariter, ac alias pro infecta habetur, nisi per capitulum
stet quominus obtineatur; in reliquis certa forma adipi-
scenda  possessionem  praescripta  non  habetur;  sufficit
namgue illam adipisci in [Ecclesia principali, quatenus
extet, vel in altari, sive in eo praedio, vel loco in quo id
solitum  sit.

His praemissis deduxit hac in materia rem procedere
debuisse iuxta leges locales et Beneficiorum speciales.
Quapropter, attenta lege fundationis Beneficii S. Antonii,
cum alicui confertur 1° delegandae sunt quaedam perso-
nae quae adsistant beneficiatum in exercendis dominii
actibus' super bonis beneficialibus: 2° in actu traditionis
possessionis coram personis pariter designatis conficien-
dum est inventarium omnium bonorum beneficialium per

actum tabellionis. Haec tantummodo a fundatore prae-
scripta fuisse pro institutione in Beneficio S. Antonii; et
haec et non alia practicata fuisse cum omnibus, singulis-
gue Beneficiatis. Ita ut si haec ad veram institutionem in
beneficio significandam sufficere admittatur, omnia plana
esse; alias permulta absurda admittere oportere. Et pri-
mo Beneficium istud a sua fundatione numquam collatum
fuisse ; eius administrationem fuisse concreditam personis
extraneis, cum perceptione fructuum; cum e converso
fundator iusserit Beneficium tempore vacationis admini-
strandum gratis a Rectore paroeciae Sancti R. et consilio
municipali. Quod adeo verum fuisse ut ipsa Curia de-
creto diei 12 octobris anni praeterlapsi, quo presbyte-
rum H. privavit, istis administrationem commiserit.
Edixit autem idem patronus, tum vulgus, tum iuris-
prudentiam verba consecravisse Rectorem, Beneficiatum
ad significandam definitivam beneficii provisionem; verba
autem oeconomum, administratorem ad demonstrandam
concessionem provisoriam. At Ordinarium in omni adiun-
cto sive viva voce, sive litteris Rectoris et Beneficiati ti-
tulo presbyterum H. condecoravisse. Tandem preshyte-
rum H. die 30 ianuarii 1873 de licentia Episcopi alienasse
in favorem V. Patrimonium clericale. lamvero cuique
compertum esse alienationem S. Patrimonii nullius robo-
ris esse sine sustentatione tituli irrevocabilis. Imo benefi-
cium ipsum amovibile evadere in illa persona inamovi-
bile si potestatem habens amovendi in alienationem tituli
Clericalis consenserit, ceu tradit De Luca De Bendf,
disc. 97. n. 27. et alibi. Denique autumavit tutum red-
dere presbyterum IT. Regulam Cancellariae 36 de trien-
nali possessione \ Etenim per eam Constitutionem fieri

* Cuius regulae 36 hic est tenor: « Item statuit et ordinavit idem Dnus
« Noster (Innocentius Papa X) quod si quis quaecumque beneficia ecclesia-
« stica qualiacumque sint absque simoniaco ingressu ex quovis titulo, Apo-
« stolica vel ordinaria collatione aut electione, et electionis huiusmodi con-

ut quilibet per triennium in Beneficio natura suainamo-
vibili pacifice versatus fuerit, ius habeat allegandi titu-
lum meliorem de mundo. Contrarium asserenti, sive per-
sona privata, sive Ordinarius sit, fidem non adhiberi, sal-
tem usque dum non evincat titulum infectum esse per
exceptionem in ipsa constitutione expressam, vel proba-
tionibus undique concludentibus non ostendat inexisten-
tiam tituli cuiuslibet. Riganti in Reg. 36, num. 18; Ma-
scard, de prob, conci. 1378, num. 60 et seq. Lott. de re be-
nedic, lib. 2. g. 53. num. 15 et g. 46, num. 42 et seq.

Hisce ex utraque parte praenotatis dirimendum pro-
positum fuit sequens

Dubium.

An et quomodo Episcopi decretum sustineatur in casu.

RESOLUTIO. S Concilii Congr. die 4 septembris 1875,
causa cognita, respondere censuit :

Decretum non  sustineri.

Ex QUIBUS COLLIGES:

I. Pios fundatores in Beneficiis aut Capellaniis insti-
tuendis ex iure posse quaslibet sibi benevisas conditiones
(etiam iuri communi contrarias) adiicere, dummodo pos-
sibiles et honestae fuerint, neque iuri divino vel naturali
adversentur.

Il. Quas conditiones a fundatoribus adiectas, et in li-

« firmatione, seu praesentatione et institutione illorum, ad quos beneficiorum
« huiusmodi collatio, provisio, electio et praesentatio, seu quaevis alia
« dispositio pertinet, per triennium pacifice possedent, dummodo in benefi-
« ciis huiusmodi, si dispositioni Apostolicae ex reservatione generali, in
« corpore luris clausa, reservata fuerint se non intruserit, super eisdem
« benéficiis taliter possessis molestari nequeat, nec non impetrationes quas-
« libet de beneficiis ipsis sic possessis factas, irritas et inanes censeri debere
« decrevit, antiquas lites super illis motas penitus extinguendo »,

mine fundationis ab Episcopo concordatas et admissas,
religiose servandas esse.

IIl. Proindeque eiusmodi conditiones nullimode lo-
corum Ordinarios in actu erectionis clausulis modificare
posse; eo quod piorum fundatorum placitum nedum in
deterius, verum etiam in melius immutari non possit.

IV. Beneficium amitti posse propter gravia crimina
in iure notata uti sunt homicidium, simonia, periurium;
guae si publica et notoria fuerint, publicam exposcunt
sententiam iuris ordine servato seu praevio formali pro-
cessu.

V. Expeditionem litterarum, ex Doctorum sententia,
non esse adeo necessariam ut sineillis collatio haud con-
sistere possit vel probari nequeat : quum ex iure nihil cau-
tum fuerit quoad scripturam et verbo expediri posse col-
latio videatur.

V1. Certam formam adipiscendi beneficiorum posses-
sionem a sacris canonibus non esse praestitutam, nisi pro
Canonicatibus et Dignitatibus Cathedralium et Collegia-
tarum; quorum possessio, ne pro infecta habeatur, capi-
tulariter capienda est.

VIl. Ideoque nullam adesse praestitutam formam pro
possessione aliorum beneficiorum capienda; sed sufficere
videtur illam adipisci iuxta leges locales et beneficiorum
consuetudines.

VIII. Regulam Cancellariae 36 tutum in sua posses-
sione reddere beneficiatum, qui in Beneficio, suapte na-
tura inamovibili, per triennium pacifice versatus fuerit.

IX. Neque fidem illis adhibendam esse qui molestare
vellent taliter possidentem, nisi prius evincant vel titu-
lum infectum fuisse simoniaco ingressu; aut probationi-
bus undequaque concludentibus non ostendant cuiuslibet
tituli inexistentiam.

PRAESENTATIONIS, ATQUE INSTITUTIONIS.

Die 4 septembris et 11 decembris 1875.

Compendium facti. In Civitate N. paroecia reperitur
SS. Gregorii et Stephani quae prius in Ecclesia S. Rochi,
nunc vero in Ecclesia SS.